
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᔾᔨ 14, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓐᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕙᓐ ᐃᖕ, ᒋᓕᓐ ᒪᒃᓖᓐ, 
ᒥᓂᔅᑕ ᑭᐊᕙᓐ ᐅᐳᕋᐃᔭᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ 
ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐅᐳᕋᐃᔭᓐ): ᐅᓪᓛᖑᔪᖅ ᑐᒃᓯᐊᕐᓂᐊᖅᑐᖓ 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐱᒋᐊᓚᐅᓐᖏᓐᓂᑦᑎᓐᓂ, ᖃᐅᔨᒪᔪᖓ ᑕᕝᕙᓂ ᐊᕙᑎᒃᑯᓐᓂᑦ ᐃᒃᓯᕚᖅᑐᑦ ᐊᒥᓱᑲᓪᐅᔪᑦ 
ᑲᑎᒪᔪᓃᖅᑲᐅᒻᒪᑦ ᐅᕙᓂ ᑲᑎᒪᓚᐅᓐᖏᓐᓂᑦᑎᓐᓂᒃ ᐊᒻᒪᓗ ᐅᓄᖓ ᑐᐊᕕᕆᐊᖃᕋᑖᕐᒪᑦ ᐅᕗᖓ. ᑕᐃᒪᓕ 
ᐃᖃᐃᑦᑎᒋᐊᒃᑲᓐᓂᕈᒪᓪᓗᓯ ᐃᓱᒪᒋᐊᒃᑲᓐᓂᖁᓪᓗᓯ ᑕᐃᓐᓇ ᐃᖅᓱᒃᑕᐅᕙᒃᑐᑦ ᐃᓯᖅᑕᐅᓕᕋᐃᑉᐸᑦ ᐊᒻᒪᓗ 
ᐊᕝᕙᐃᕆᐊᕐᓯᒪᕙᓪᓗᓯ ᐃᖅᓱᒃᑎᒥᒃ. ᐊᒻᒪᓗ ᐲᑯ, ᑕᕝᕙᓂ ᐊᕝᕕᐊᕋᔪᖃᑦᑕᕋᕕᑦ ᑕᐃᒪᓕ ᐅᔾᔨᓱᑦᑎᐊᕐᔪᒥᖁᕙᒋᑦ 
ᐸᓪᓚᒃᕕᐅᑦᑕᖅᐱᐊᕋᕕᑦ ᐅᕝᕙᓘᓐᓃᑦ ᐅᑉᐸᑎᓄᑦ ᐊᒃᑐᖅᑕᐅᑲᓪᓚᒃᑯᕕᑦ ᐊᕝᕙᐃᕆᐊᕐᓗᒋᑦ. 
 
>>ᐸᒃᑕᖅᑐᖅᑐᑦ 
 
ᑲᑎᒪᔾᔪᑎᒃᓴᖅ 2, ᒥᓂᔅᑕᐃᑦ ᐅᖃᐅᓯᖏᑦ. ᐲᑯ 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 128-1(6): ᓗᐊᕋ ᐅᓪᓗᕆᐊᖅ ᒍᑦᓯᐊᐃ ᐃᓕᓐᓂᐊᖅᑐᓄᑦ ᐃᑲᔪᕈᑕᐅᔪᖅ -
2002/03 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥᒃ ᐅᖃᕈᒪᔪᖓ ᑐᑭᓯᑦᑎᐊᖅᑕᒃᑲ 
ᐱᒻᒪᕆᐅᓂᖓᓂᒃ ᓇᓗᓇᐃᒃᑯᑕᕆᔭᑦᑕ ᒪᓕᒐᓕᐅᕐᕕᒻᒥ ᐊᒻᒪᓗ ᓇᓗᓇᐃᒃᑯᑕᕆᔭᑦᑕ ᐅᐱᒋᔭᐅᔭᕆᐊᖃᕐᓂᖓᓂᒃ 
ᐊᒻᒪᓗ ᐃᓕᓐᓄᑦ ᒪᒥᐊᒃᐳᖓ, ᐅᖃᖅᑎ. ᐅᖃᖅ, ᐊᒻᒪᓗ ᐃᖅᓱᒃᑎᐅᔪᖅ ᐊᕝᕕᐊᖃᑦᑕᕈᒪ ᐃᓕᖅᑯᓯᐅᕙᒃᑐᒥᒃ 
ᖃᐅᑕᒫᑦ ᐃᓯᕆᐊᖅᑐᓕᕋᐃᒐᔅᓯ ᐃᖅᑲᓇᐃᔭᖅᑎᑦᑎᓪᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐅᕙᓐᓂᒃ 
ᖃᐅᔨᒪᑦᑎᐊᕋᓱᐊᖃᑦᑕᕐᓂᐊᓕᖅᐳᖓ ᐊᕝᕕᐊᖅᑕᐃᓕᒪᓗᖓ ᑕᒪᐅᖓ ᓴᐅᒥᖓᓅᕆᐊᖃᑦᑕᕐᓗᖓ. 
 
ᒪᒥᐊᓇᐅᒐᓗᐊᖅ ᑕᒪᒃᓱᒧᖓ ᐊᕝᕕᐊᕐᓂᕆᕙᒃᑕᓐᓄᑦ ᐊᒻᒪᓗ ᒪᓕᒐᓕᐅᖅᑎᐅᔪᓄᑦ. 
 
>>ᐸᒃᑕᖅᑐᖅᑐᑦ 
 
ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐅᖃᖅᑎ, ᐅᓪᓗᒥ ᐊᒃᓱᐊᓗᒃ ᐅᓪᓗᑦᑎᐊᕙᐅᔪᖅ. ᐅᖃᖅᑎ, ᐊᒃᓱᐊᓗᒃ ᖁᕕᐊᓱᒃᑐᖓ 
ᑭᒡᒐᖅᑐᕐᓗᖓ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂᑦ ᑐᓂᔭᐅᕙᒃᑐᒥᒃ 2002/2003 ᓗᐊᕋ ᒎᑦᓯᐊᐃ ᐃᓕᓐᓂᐊᖅᑐᓄᑦ 
ᐃᑲᔪᕈᑕᐅᕙᒃᑐᖅ. ᑕᒫᓂ ᐊᕐᕌᒍᒥ ᑐᓂᔭᐅᖃᑦᑕᖅᑐᖅ ᑐᓂᔭᐅᓂᐊᖅᑐᖅᒧ ᐱᖓᓱᓄᑦ ᓄᓇᕗᒻᒥᐅᑕᐅᔪᓄᑦ 
ᑕᐃᒃᑯᓄᖓ ᐃᓕᓐᓂᐊᖅᑐᓄᑦ ᖃᓪᓗᓈᑦ ᓄᓇᖓᓐᓂ. ᐅᑯᐊᖑᔪᑦ: 
 

• ᔭᓃᓐ ᑲᓪᓗᒃ ᐊᕐᕕᐊᓂᑦ 
• ᔨᓃᓐ ᐸᑦᓄ ᖃᒪᓂᑦᑐᐊᕐᒥ 

• ᕙᓇ ᑭᖕᑕᓐ ᐃᖃᓗᓐᓂᒃ 
 
ᐅᖃᖅᑎ, ᐃᖅᑲᐅᒪᔪᒃᓴᐅᒐᑦᓯ ᓗᐊᕋ ᐅᓪᓗᕆᐊᖅ ᒍᑦᓯᐊᐃ ᐊᑎᖓᓂ ᑐᓂᔭᐅᖃᑦᑕᖅᑐᖅ ᐃᓕᓐᓂᐊᑲᓐᓂᖅᑐᓄᑦ 
ᓴᖅᑭᑕᐅᓚᐅᕐᓯᒪᔪᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐃᖅᑲᐅᒪᔭᐅᓪᓗᓂ ᓗᐊᕋ ᒎᑦᓯᐊᐃ ᐃᑲᔪᕐᔪᐊᕐᓯᒪᓂᕆᔭᖓ 
ᓴᖅᑭᑕᐅᕙᓪᓕᐊᓂᖓᓄᑦ ᓄᓇᕗᒻᒥ ᐅᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᓐᓄᑦ ᐊᒻᒪᓗ ᐊᕐᕌᒍᑕᒫᑦ ᑐᓂᔭᐅᕙᒃᑐᓂ 
ᐊᔪᓐᖏᑦᑐᓄᑦ ᐱᓇᓱᐊᖅᑐᓄᑦ. 
 
ᐅᖃᖅᑎ, ᑕᐃᒃᑯᐊ ᑕᒫᓂ ᐊᕐᕌᒍᒥ ᓂᕈᐊᖅᑕᐅᓚᐅᖅᑐᑦ  ᐊᒥᑲᓪᓚᐅᔪᑦ ᐃᑲᔪᖅᑐᓄᑦ ᓂᕈᐊᖅᑕᐅᓪᓗᑎᒃ 
ᐃᑲᔪᕐᓯᒪᓂᖏᓐᓂᑦ ᐊᒻᒪᓗ ᓯᕗᓕᖅᑎᐅᔪᓐᓇᕐᓂᖏᓐᓄᑦ ᓄᓇᖏᓐᓂ, ᐃᓕᓐᓂᐊᕐᕕᒻᒥ ᐃᓕᓐᓂᐊᑎᐊᕐᓂᖏᓐᓄᑦ, 
ᐃᖅᑲᓇᐃᔮᕆᔪᒪᔭᖏᓐᓂ, ᐊᒻᒪᓗ ᐃᔾᔪᐊᕋᒃᓴᐅᑎᐊᕐᓂᖏᓐᓄᑦ. ᑕᐃᒃᑯᐊ ᑭᒡᒐᖅᑐᐃᔪᑦ ᑕᑯᒃᓴᐅᑦᑎᐊᕈᓐᓇᖅᑐᓂ 
ᓄᓇᕗᒻᒥ ᐅᕕᒃᑲᐅᔪᓂᒃ ᐅᓪᓗᒥᐅᔪᖅ ᐊᒻᒪᓗ ᓄᓇᕗᒻᒥ ᐅᒻᒪᖅᑯᑎᓕᕆᔨᒃᑯᑦ ᐊᒃᓱᐊᓗᒃ ᐅᐱᒍᓱᒃᐳᑦ 
ᐃᑲᔪᕐᓂᐊᕐᓗᒋᑦ ᐅᕕᒃᑲᐅᔪᓂᒃ ᑲᔪᓯᓇᓱᐊᖅᑐᑦ ᐃᓕᓐᓂᐊᕐᓂᕐᒥᓂᒃ ᐊᒻᒪᓗ ᐃᑲᔪᖅᐸᓕᕐᓂᕐᒧᑦ ᓄᓇᕗᒻᒧ ᑕᒪᐅᖓ 
ᓯᕗᒧᐊᒃᐸᓪᓕᐊᑎᓪᓗᑕ ᐊᕐᕌᒍᓂ. ᖁᔭᓐᓇᒦᒃ,  
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐸᐅᓗᓯ ᐅᑲᓕᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 129-1(6): ᐃᓕᓐᓂᐊᕐᓂᖅ “ᐊᑲᐅᓂᖅᐸᐅᔪᑦ ᐃᒻᒥᓃᖅᑎᑦᑕᐃᓕᒪᓂᕐᒧᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᐃᒻᒥᓃᖅᑎᑦᑎᑕᐃᓕᒪᓂᕐᒧᑦ ᐱᓕᕆᐊᖑᕙᒃᑐᑦ ᐅᑭᐅᖅᑕᖅᑐᒥ” 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᒃᑯᐊ ᐊᕕᒃᑐᕐᓯᒪᔪᑦ ᐃᓄᐃᑦ 
ᓄᓇᖏᓐᓂ ᐊᔾᔨᒌᕈᔪᑐᐃᓐᓇᐅᖃᑦᑕᕐᒪᑦ ᐃᒻᒥᓃᖃᑦᑕᕐᓂᐅᔪᓄᑦ - ᐊᒥᓱᓂᖅᐸᐅᓪᓗᑎᒃ ᐃᒻᒥᓃᖃᑦᑕᖅᑐᑦ 
ᑕᒪᒃᑯᓇᓐᖓ ᐅᕕᒃᑲᐅᔪᓂ ᐊᖑᑎᓂᒃ ᐊᒻᒪᓗ ᐊᕐᓇᐅᔪᓂᑦ. ᑕᒪᒃᑯᐊ ᐊᔾᔨᒌᕈᔪᓐᓂᖏᑦ “ᐃᓄᐃᑦ 
ᐃᒻᒥᓃᖃᑦᑕᕐᓂᖏᓐᓄᑦ” ᐊᑯᑭᑦᑐᓂᑦ ᑕᒫᓂ ᐅᑭᐅᖅᑕᖅᑎᓕᒫᒥ ᐊᒻᒪᓗ ᑕᐅᕗᖓ ᐊᓚᔅᑲᒧᑦ 
ᓇᓗᓇᐃᕐᓯᔾᔪᑕᐅᔭᕐᒪᑦ ᑕᒪᒃᑯᐊ ᐃᓄᐃᑦ ᐅᑭᐅᖅᑕᖅᑐᒥᐅᑕᐅᔪᑦ ᐊᔾᔨᒌᕈᔪᒻᒥᒃ ᐊᒃᓱᕈᕈᑎᖃᖅᐸᒻᒪᑕ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑎ, ᐱᓕᕆᕕᒋᔭᒃᑲ ᑲᑎᕐᓱᐃᓯᒪᓕᖅᑐᑦ 
ᐃᒻᒥᓃᖅᑎᑦᑕᐃᓕᒪᑎᑦᑎᓂᕐᒧᑦ ᖃᐅᔨᒪᔨᒻᒪᕆᐅᔪᓂ ᐊᑯᑭᑦᑐᓂᑦ, ᓄᓇᕕᒻᒥᑦ, ᓄᓇᑦᓯᐊᕐᒥ ᐊᒻᒪᓗ ᐊᓚᔅᑲᒥ 
ᑲᑎᒪᖃᑎᒌᓐᓂᐊᕐᓗᑎᒃ ᐊᒻᒪᓗ ᑲᑎᒪᖃᑎᖃᕐᓗᑎᒃ ᓄᓇᕗᒻᒥᐅᓂᒃ ᐃᒻᒥᓐᓂᒃ ᐃᓕᖃᑎᒋᒃᑲᓐᓂᖁᓪᓗᒋᑦ 
ᖃᐅᔨᖃᑦᑕᕐᓯᒪᔭᕐᒥᓐᓂ, ᐅᖃᐅᓯᖃᕐᓂᐊᕐᓗᑎᒃ ᖃᓄᖅ ᖃᐅᔨᓴᒃᑲᓐᓂᕈᓐᓇᕐᒪᖔᑦᑎᒍᑦ ᐊᔾᔨᒌᓐᖏᑦᑐᑦ 
ᐃᒻᒥᓃᖅᑕᐃᓕᒪᔾᔪᑕᐅᔪᑦ ᐱᓕᕆᐊᖑᔪᑦ ᖃᐅᔨᓇᓱᐊᕐᓗᑎᒃ ᑕᒪᒃᑯᐊ ᐱᕙᓪᓕᕈᑕᐅᕙᒻᒪᖔᑕ ᐃᒻᒥᓃᖅᐸᒃᑐᓄᑦ, 
ᐊᒻᒪᓗ ᑲᑐᑦᔨᖃᑎᒋᒍᑕᐅᔪᓐᓇᖅᑐᒥᒃ ᐃᒻᒥᓃᖅᑎᑦᑕᐃᓕᒪᑎᑦᑎᓂᕐᒧᑦ ᐃᓄᐃᑦ ᓄᓇᖏᓐᓂ. ᑕᒪᓐᓇ 
ᐃᓕᓐᓂᐊᕐᓂᐅᔪᖅ ᑕᐃᒪᐃᓕᐅᖅᑐᑦ ᐅᓪᓗᒥᐅᔪᖅ ᐃᖃᓗᓐᓂ ᐅᓪᓗᒥ ᐊᒻᒪᓗ ᖃᐅᑉᐸᑦ, ᐊᒻᒪᓗ ᒥᓂᔅᑕᐅᔪᖅ 
ᐃᑐᐊᖅ ᐲᑯ ᐅᖃᕆᐊᖅᑐᓛᕐᒥᔪᖅ ᑲᑎᒪᖃᑕᐅᔪᓄᑦ ᐅᓐᓄᒃᓴᐅᔪᑦ ᐊᒻᒪᓗ ᑎᓕᐅᕆᐊᒃᑲᓐᓂᕐᓗᒋᑦ 
ᐃᑲᔪᖃᑎᒋᓐᓂᕐᒥᒃ ᑕᒪᒃᑯᓇᓂ ᐅᑭᐅᖅᑕᖅᑐᒥ ᓯᓚᕐᔪᐊᒥ. 
 
ᒫᓐᓇᐅᔪᖅ ᐃᓕᒃᑲᓐᓂᕆᐊᖃᓕᕋᑦᑕ ᐊᓯᑦᑎᓐᓂᒃ ᐊᔾᔨᒌᓐᖏᑦᑐᓂᒃ ᐃᒻᒥᓃᖅᑎᑦᑎᑦᑕᐃᓕᒪᔾᔪᑎᓂᒃ 
ᐊᑐᖅᑕᐅᖃᑦᑕᕐᓯᒪᓕᖅᑐᓂᒃ ᐅᑭᐅᖅᑕᖅᑐᒥ, ᐊᒻᒪᓗ ᖃᐅᔨᔭᐅᓯᒪᓕᕐᒪᖔᑕ ᑕᒪᒃᑯᐊ ᐊᑑᑎᖃᕆᐊᖏᓐᓂ. 
ᐃᒻᒥᓃᖅᑎᑦᑕᐃᓕᒪᓂᕐᒧᖓᔪᑦ ᐃᒪᓕᐅᑦᔭᐅᓯᒪᔭᕆᐊᖃᕐᒪᑕ ᐊᖏᓂᕐᓴᐅᔪᒧᑦ ᐃᓱᒪᓕᕆᓂᐅᔪᓄᑦ ᐱᓕᕆᐊᖑᔪᓄᑦ. 
ᓄᓇᕗᒻᒥᐅᑦ ᐊᑐᐃᓐᓇᖃᖅᐸᒻᒪᑕ ᑕᒪᒃᑮᓐᓂᒃ ᐃᓱᒪᓕᐅᕆᔨᐅᔪᓂᒃ ᐊᒻᒪᓗ ᐊᔾᔨᒌᓐᖏᑦᑐᓂᒃ ᐱᓕᕆᐊᖑᔪᓂᒃ 
ᐃᑲᔪᖅᑐᐃᔾᔪᑕᐅᔪᓐᓇᖅᑐᓂᒃ ᐃᓱᒪᖃᑦᑎᐊᕐᓂᕐᒧᑦ ᓄᓇᑦᑎᓐᓂᒃ ᐊᒻᒪᓗ ᐃᓗᐊᖅᑐᒥᒃ ᐅᕕᒃᑲᐅᔪᓄᑦ. 
 
(ᑐᓵᔨᑎᒍᑦ): ᐅᖃᖅᑎ, ᑕᒪᓐᓇ ᐃᓕᓐᓂᐊᕐᓂᐅᔪᖅ ᑕᐃᒪᐃᑦᑐᓪᓚᕆᐅᒻᒪᑦ ᑭᖑᒪᕆᓱᒃᑎᓐᓂᒃ ᓄᓇᕗᑦ ᒐᕙᒪᒃᑯᖏᑦ 
ᐃᓕᑦᑐᒪᕗᑦ ᐊᒻᒪᓗ ᐃᑲᔪᖅᑐᐃᖃᑕᐅᔪᒪᓪᓗᑎᒃ ᖃᐅᔨᒪᓂᑦᑎᓐᓂᒃ ᑲᑐᑦᔨᑎᓪᓗᑕ, ᐅᕙᑦᑎᓐᓂᒃ ᐃᓕᖃᑎᒋᓪᓗᑕ,  

ᐊᒻᒪᓗ ᐊᒃᑐᐊᓂᖅᑕᖅᑎᑕᐅᓗᑕ ᐃᔪᖅᑐᐃᔾᔪᑎᒋᖃᑦᑕᕐᓂᐊᖅᑕᑎᓐᓂᒃ ᐅᑭᐅᓂᒃ ᐊᒡᒋᖅᑐᓂ. ᑕᒪᓐᓇ 
ᑐᑭᖃᑦᑎᐊᖅᑐᖅ, ᐋᖅᑭᒍᑕᐅᕙᓪᓕᐊᕋᕐᔪᑦᑐᑦ ᐃᑲᔪᖅᑐᐃᒐᔭᖅᑐᑦ ᐃᑲᔪᖃᑎᒋᕝᕕᒋᔪᓐᓇᖅᑕᕗᑦ ᐱᕙᓪᓕᐊᔪᒪᓪᓗᑕ 
ᐱᐅᓂᕐᓴᐅᔪᒧᑦ ᓯᕗᓂᒃᓴᕆᔭᑦᑎᓐᓄᑦ ᐊᒻᒪᓗ ᓱᓕ ᑕᒪᒃᑯᐊ ᓱᕈᓯᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, ᓱᓕ ᒥᓂᔅᑕᐅᔪᑦ ᐅᖃᐅᓯᒃᓴᖃᖅᐸᑦ? ᐊᒡᒐᐅᑉᐸᑦ, ᑲᔪᓯᓂᐊᖅᐳᒍ 
ᑲᑎᒪᔾᔪᑎᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 421-1(6): ᐊᓄᕌᖅᑎᓪᓗᒍ ᐊᐅᓚᓂᖏᑦ ᓴᐃᒻᒪᑎᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᓪᓗᑐᐃᓐᓇᐅᒻᒪᑦ, ᐅᖃᕋᔪᒃᐸᒃᑲᑦᑕ ᑎᑦᑎᓇᖅᑐᓂᒃ. 
 
ᐊᓄᕋᖏᓐᓇᕈᔪᒻᒪᑦ ᑕᒫᓂ ᐊᒻᒪᓗ ᐊᓄᕌᓚᐅᖅᑎᓪᓗᒍ ᐊᒃᓱᐊᓗᒃ ᓯᓚᖅᑭᓕᖅᐸᑦᑐᓂᒃ ᓯᓚᑦᑎᐊᕙᕈᖅᐸᑦᑐᖅ. 
ᐃᓅᓪᓗᑕ,  ᐊᓐᓄᕌᖅᑎᓪᓗᒍ ᓯᓚᒥᒍᒪᒍᓐᓇᖏᓐᓇᑦᑕ ᐊᒻᒪᓗ ᑕᒪᒃᑯᐊ ᓴᐃᒻᒪᑎᐅᔪᑦ ᐊᐅᓚᔪᐊᓗᕙᒃᖢᑎᒃ 
ᐊᓄᕌᖅᑎᓪᓗᒍ. 
 
ᒪᕐᕈᐃᓕᖅᑲᖓᒻᒪᑕ ᐃᓄᐃᑦ, ᐃᓚᖏᑦ ᐃᒃᐱᓐᓂᐊᔪᑦ, ᐃᓚᖏᑦ ᐃᒃᐱᓐᓂᐊᓗᐊᓐᖏᑦᑐᑦ. ᓴᐃᒻᒪᑎᐅᔪᑦ 
ᑕᐃᒪᓱᖑᒻᒥᒻᒪᑕ. ᐃᓄᐃᑦ ᖁᕕᐊᓱᓕᕋᐃᒻᒪᑕ ᑕᒪᒃᑯᐊ ᓴᐃᒻᒪᑎᐅᔪᑦ ᑲᑕᒃᐸᑦᑐᑎᒃ ᐊᓄᕌᕈᓐᓂᕋᐃᒻᒪᑦ. ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᖅᑕᕋ ᐊᔾᔨᒌᓐᖏᓐᓂᕗᑦ. ᑕᒪᓐᓇ ᒪᓕᒐᓕᐅᕐᕕᒻᒥ ᐅᖃᐅᓯᕆᔪᒪᑐᐃᓐᓇᖅᑕᕋ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 422-1(6): ᖁᕐᓗᖅᑐᒥᐅᑕᐅᔪᑦ 65-ᓂ ᑲᑎᑎᑕᐅᕕᖏᓂᒃ 
ᓇᓪᓕᐅᓂᕐᓯᐅᕈᑎᖃᖅᑐᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐅᖃᐅᓯᖃᕐᓂᐊᖅᑐᖓ ᖁᕕᐊᓇᖅᑐᒥᒃ. ᐅᓪᓗᒥ 
ᓯᓚᑦᑎᐊᕙᐅᔪᒃᓴᐅᒐᓗᐊᖅᐳᖅ ᖁᕐᓗᖅᑐᒥ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᖃᐅᔨᖁᔨᕗᖓ ᖁᕕᐊᓱᒍᑎᒋᓪᓗᒋᓪᓗ 
ᖁᕐᓗᖅᑐᒥᐅᑕᐅᔪᖅ ᒪᕐᕉᒃ ᐅᓪᓗᒥᐅᔪᖅ ᑎᑭᐅᑎᔪᑦ ᐅᕙᒍᑦ ᐊᒥᓱᑎᒍᑦ ᑕᒪᓐᓇ ᐃᓱᒪᒋᑐᐃᓐᓇᕈᓐᓇᖅᑕᕗᑦ 
ᐊᑐᕐᓂᐊᕆᐊᖓ. 
 
ᐅᖃᖅᑎ, ᐅᑭᐅᑦ 65-ᖑᔪᑦ ᐊᓂᒍᓕᖅᑐᑦ, ᐹᐱ ᑭᓕᖏᓐᐳᒡ ᐊᒻᒪᓗ ᓕᓕ ᐊᒃᓇᕼᐃᐊᒃ ᑲᑎᑎᑕᐅᓚᐅᕐᓯᒪᒻᒪᑎᒃ 
ᐊᓄᕈᓯ ᐊᖕᓕᑲᓐᑯᑦ ᑐᒃᓯᐊᕐᕕᖓᓂ ᖁᕐᓗᖅᑐᒥ. 
 
ᑕᐃᒃᓱᒪᓂᐅᑎᓪᓗᒍ ᑕᐃᓐᓇ ᑐᒃᓯᐊᕐᕕᐅᔪᖅ ᓴᖅᑭᑕᐅᕙᓪᓕᐊᓕᖅᑎᓪᓗᒋᑦ ᐅᑭᐅᖅᑕᖅᑐᒥ, ᐊᒻᒪᓗ ᐊᒥᓱᑲᓪᓚᐅᔪᑦ 
ᐊᐃᒃᐸᕇᖑᔪᑦ ᑲᑎᑎᑕᐅᓚᐅᕐᓯᒪᔪᑦ. 

ᑕᐃᒃᑯᐊ ᐊᐃᒃᐸᕆᖑᔪᑦ ᐃᓚᖏᑦ ᐅᑯᐊᖑᓚᐅᖅᑐᑦ ᒫᑦᓯ 15, 1938-ᒥ ᐹᑉ ᐊᒻᒪᓗ ᓕᓕ. ᐹᑦ 21-ᓂᒃ 
ᐅᑭᐅᖃᓚᐅᖅᑐᖅ ᐊᒻᒪ ᓕᓕ ᓄᑲᖅᑎᐅᓪᓗᓂ. ᐅᖃᖅᑎ, 65 ᐅᑭᐅᑦ ᐊᑯᓂᐊᓘᕐᒪᑦ. ᑕᒫᓂ ᐱᓇᓱᐊᕈᓯᐅᑉ 
ᓄᓐᖑᐊᓂᑦ ᐹᐱᒃᑯᑦ ᐊᒻᒪᓗ ᓕᓕᒃᑯᑦ ᕿᑐᕐᖓᖏᑦ, ᕼᐃᓕᓐ ᑭᓕᖏᓐᐳᒡ, ᒍᓗᐊᕆᐊ ᑭᓕᖏᓐᐳᒡ, ᐊᐃᓴᑭ 
ᑭᓕᖏᓐᐳᒡ, ᐊᐃᑕ ᑲᕝᑲᑦᑐᐊᖅ, ᓯᑕᓐᓕ ᑭᓕᖏᓐᐳᒡ ᐊᒻᒪᓗ ᑕᒡᓚᔅ ᑭᓕᖏᓐᐳᒡ ᓇᓪᓕᐅᓂᕐᓯᐅᖃᑕᐅᓂᐊᖅᑐᑦ. 
 
ᐊᒻᒪᓗ ᓱᓕ, ᐅᖃᖅᑎ, ᐃᓚᖃᕐᓂᐊᕐᒥᔪᑦ ᐊᒥᓱᓄᑦ ᐃᕐᖑᑕᖏᓐᓄᑦ, ᐊᒥᓱᐊᓗᐃᑦ ᐃᓗᓕᖏᑦ ᐊᒻᒪᓗ ᐃᓗᐱᕈᖏᑦ. 
ᐊᒃᓱᐊᓗᒃ ᖁᕕᐊᓱᓐᓂᖃᕐᓂᐊᖅᑐᑦ ᖁᓚᕐᓇᖏᑦᑐᖅ. 
 
ᐅᖃᖅᑎ, ᑕᐃᒪᓕ ᒪᓕᒐᓕᐅᖅᑎᐅᖃᑎᒋᔭᒃᑲ ᐅᐱᒍᓱᖃᑎᒋᔪᒪᕙᒃᑲ ᑖᒃᑯᓂᖓ ᐹᐱᒃᑯᓐᓂᑦ ᐊᒻᒪᓗ ᓕᓕᒃᑯᓐᓂᑦ 
ᑭᓕᖏᓐᐳᒡᒥ 65-ᓂᒃ ᓇᓪᓕᐅᓂᕐᓯᐅᑎᓪᓗᒋᑦ ᑲᑎᑎᑕᐅᕕᖓᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 423–1(6): ᓱᕈᓯᐅᓪᓗᓂ ᐃᖅᑲᐅᒫᖑᔪᑦ 
 
ᐃᒃᑲᕐᕋᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᐃᓐᓇᖅᑲᑦᑕᖅᑑᔮᕋᒪ ᒪᑭᑕᓇᓱᐊᕐᓂᕐᒥᒃ ᑕᕝᕙᓂ 
ᒪᓕᒐᓕᐅᖅᕕᒻᒥ. ᐅᖃᐅᓯᖃᑲᐃᓐᓇᕐᓂᐊᕋᒪ ᐱᔭᕆᐊᑐᖏᑦᑑᒐᓗᐊᕐᒥᒃ. 
 
ᐅᖃᖅᑎ, ᓱᕈᓯᐅᓪᓗᖓ ᐃᖅᑲᐅᒪᔭᓐᓂᒃ ᐅᖃᐅᓯᖃᑲᐃᓐᓇᕐᓂᐊᕋᒪ ᑲᑎᒪᔨᐅᖃᑎᓐᓄᑦ. ᐊᑖᑕᒐᓗ ᕿᒧᒃᓯᖅᑐᓄᑦ 
ᐃᖃᓪᓕᐊᓚᐅᖅᓯᒪᒐᓐᓄᒃ, ᐊᒻᒪᓗ ᕿᒻᒦᑦ ᐊᓂᖅᓵᑐᕐᓂᖏᑦ ᑕᑯᒃᓴᐅᑦᑎᐊᕐᓚᐅᖅᓯᒪᒻᒪᑦ ᓂᓪᓚᓱᓐᓂᑯᖓᓄᑦ, 
ᓯᕿᓐᓂᖅᑐᓂ ᐊᒻᒪᓗ ᓄᕗᔭᑕᖃᕋᓂ ᓂᓪᓚᓱᒃᑐᓂ. ᓂᓚᓱᑦᑐᒻᒪᕆᐊᓘᓗᐊᕋᓂ. 
 
ᐳᐃᒍᕈᓐᓇᖏᑕᕋ ᐊᑖᑕᓐᓂ ᐅᓪᓚᖃᑎᖃᐸᑦᑐᖓ ᕿᒧᑦᓯᖅᑐᓄ, ᐊᒻᒪᓗ ᐊᒻᒥᐊᓕᖅᑐᓄᒃ ᑕᓯᕐᒦᑦᑐᓄᑦ, ᖃᒧᑏᑦ 
ᐅᑲᐅᒻᒪᕆᑦᑐᑎᒃ, ᑐᑐᕋᔭᐅᑉ ᐊᒥᖓᓂ ᐃᒃᓯᕙᐅᑕᖃᑦᑐᖓ ᐅᓯᔭᖏᑕ ᐅᓕᖓᓂᑦ ᐊᒻᒪᓗ ᐅᓪᓕᒻᒥᑦ 
ᓱᕕᔾᔭᐃᒃᑯᑎᒋᔭᑦᑎᓐᓂᑦ. ᖄᖓᓂ ᓇᓪᓚᖓᒐᒪ ᐊᑲᐅᓯᓯᒪᑦᑎᐊᖅᑐᖓ, ᕿᒥᕐᕈᑐᐃᓐᓇᖅᑐᖓ ᓄᓇᒥᒃ, 
ᖁᐊᖅᑐᓯᓐᓈᑦ ᐃᖃᓗᒥᓂᕐᒥᒃ. 
 
ᐃᖃᓗᒻᒥᓂᕐ ᑕᒧᐊᒐᒪ ᓴᕕᖃᓐᓇᖓ ᐊᒻᒪᓗ ᑖᓐᓇᑕᐅᖅ ᐃᖅᑲᐅᒪᓗᐊᖑᐊᕋᒃᑯ ᐱᖃᑎᖃᖃᑦᑕᓚᐅᕐᓂᕋ 
ᐊᑖᑕᓐᓂᒃ ᐊᒻᒪᓗ ᐃᖅᑲᐅᒪᓗᐊᖑᐊᓲᕆᒐᒃᑯᑦ ᑖᓐᓇ. ᑕᐃᒃᓱᒪᓂ, ᐃᓱᒫᓗᒍᑎᖃᓐ ᖏᑦᑎᐊᓚᐅᕋᑦᑕ 
ᑭᓱᑐᐃᓐᓇᕐᒥᒃ. ᐊᒃᓱᕈᓐᓂᖅᑕᖃᕋᓂ ᐃᓱᒫᔮᓐᓇᖅᑐᓂᒃ ᐊᖏᖅᕋᕐᓯᒪᒐᑦᑕ, ᓂᕿᒃᓴᖃᑦᑎᐊᖅᑐᑕ ᓈᒻᒪᑦᑐᓂᒃ 
ᐱᓇᓱᐊᕈᓯᕐᒧᑦ ᐊᒻᒪᓗ ᐃᓄᑐᐊᖅᑎᐊᖑᔫᔮᖅᑐᓄᒃ ᓄᓇᒥ, ᐊᖓᔪᖅᑳᕗᓪᓗ ᐊᒻᒪᓗ ᐃᓚᒋᔭᕗᑦ. 
 
ᓲᕐᓗ ᐃᓄᑐᐊᖑᔪᒍᑦ ᐅᑭᐅᖅᑕᖅᑐᒥ, ᑕᐃᒪᓐᓇ ᐃᓄᑑᖃᑦᑕᓚᐅᖅᑐᒍᑦ ᐱᕈᖅᓴᓪᓗᑕ. ᐃᓅᓯᕆᓚᐅᖅᑕᕗᑦ 
ᐊᓚᐃᓇᖏᓐᓇᑐᔾᔫᔮᖅᑐᒥᐅᒻᒪᑦ ᐃᓱᒫᓗᖃᑦᑕᓚᐅᖏᑦᑐᒍᓪᓘᓪᓃᑦ ᓇᓕᐊᓐᓂᒃ ᐊᓐᓄᕌᓐᓂᐊᕐᒪᖔᑦᑕ 
ᐃᖅᑯᒪᕋᐃᒐᑦᑕ, ᒫᓐᓇᐅᓕᖅᑐᑎᑑᖏᑦᑐᖅ ᐊᓄᕌᖃᖃᑦᑕᓕᖅᑐᑕ ᓇᓕᐊᓐᒥᑐᐃᓐᓈᖅᑐᑕᓗ, ᒫᓐᓇᑎᑐᑦ ᐊᑐᖅᑕᒃᑲ 
ᐅᑯᐊ.  
 
ᖃᐅᔨᒪᓚᐅᖏᑦᑐᖓ ᖃᖓᑐᐃᓐᓇᖅ ᐃᓱᒪᒃᓴᖅᓯᐅᖃᑦᑕᕆᐊᖃᓛᓂᕐᓂᒃ ᐊᕐᓄᕌᕋᓱᐊᓐᑐᐃᓐᓇᒃᑯᑦ ᐅᓪᓗᒥ 
ᐊᑐᕐᓂᐊᖅᑕᑦᑎᓐᓂᒃ. ᐊᑐᖃᑦᑕᓚᐅᕋᒪᓕ ᐃᓄᐃᑦ ᐊᕐᓄᖄᖏᓐᓂᑦ, ᐅᓕᖅᑕᓐᓂᒃ, ᕿᓯᕋᔭᓂᒃ ᐊᓐᓄᕌᓂᒃ,  

ᑐᑦᑐᕋᔮᓐᓂᒃ ᑲᒦᓐᓂᒃ ᐊᒻᒪᓗ ᐊᓗᖅᑑᓐᓂᒃ ᐃᓯᒐᓐᓄᑦ. ᐃᖅᑲᐅᒪᓂᖃᖅᑯᖓ ᖁᕕᐊᒋᓪᓗᒍ ᑕᒪᑐᒥᖓ 
ᑲᑎᒪᔨᐅᖃᑎᒃᑲ ᑐᓴᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᑲᑎᒪᔩᑦ ᐅᖃᐅᓯᖏᑦ? ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 424–1(6): ᐆᒪᔪᓐᓂᐊᕐᑎᒃᑯᑦ ᐃᑲᔪᖅᑕᐅᔾᔪᑎᐅᔪᑦ ᐊᐅᓚᑦᑎᓂᕐᒧᑦ ᐊᒻᒪᓗ 
ᒪᑭᑕᑎᑕᐅᓂᖓᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐊᑦᔨᓐᖑᐊᖅ ᑕᑯᒃᓴᐅᑎᑦᑎᔪᖅ ᐃᓐᓄᓪᓚᕆᒃ 
ᐊᖑᓇᓱᒃᑎᖓᓂᒃ ᐊᒻᒪᓗ ᐅᓪᓗᒥ ᑕᑯᔪᒪᓐᓂᕈᕕᑦ ᑕᐃᒪᐃᑦᑐᒥᓂᕐᓂᒃ, ᐅᓇ ᕿᒥᕐᕈᒍᓐᓇᖅᑕᐅᑦ. 
 
ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐊᖑᓇᓱᓐᓂᕐᒥᒃ. ᐅᓪᓗᒥ ᐊᖑᓇᓱᓐᓂᖅ ᓱᓕ ᐃᓚᒋᒻᒪᒍ 
ᐃᓅᓯᑦᑕ ᖃᐅᑕᒫᑦ ᓄᓇᒋᔭᑦᑎᓐᓂ ᑰᒑᕐᕈᒻᒥ. ᓄᓇᕗᑦᒥ, ᐃᓄᑐᖃᐃᑦ ᖃᐅᔨᒪᓂᕐᒥᓂᒃ ᐅᖃᐅᓯᖃᖃᑦᑕᕈᒪᓂᓕᕐᒪᑕ 
ᐊᓐᓇᐅᒪᓇᓱᐊᕐᓂᕐᒥᒃ ᐱᔭᕆᐊᑐᔪᒥᒃ ᓄᓇᒋᔭᑦᑎᓐᓂ. 
 
ᐊᒥᓱᑦ ᐃᓄᑐᖃᐃᑦ ᖁᕕᐊᒋᔭᖃᒻᒪᑕ ᐊᐅᓚᖅᓯᒪᒋᐊᒃᓴᖅ ᓄᓇᒥ, ᐱᓗᐊᖅᑐᒥᒃ ᓯᓂᑦᑕᕆᐊᕐᓗᑎᒃ 
ᐊᐅᓚᖅᓯᒪᓗᑎᒃ. ᑕᒫᓂ ᐱᓇᓱᐊᕈᓯᕐᒥ, ᒪᕐᕉᒃ ᑲᑎᒪᔨᐅᖃᑎᒋᔮᒃᑲ, ᕼᐊᕕᐅᔭ ᐊᒻᒪᓗ ᐃᖅᑭᑦᑐᖅ 
ᐅᖃᐅᓯᖃᓚᐅᕐᒪᑎᒃ ᑕᒪᒃᑯᐊ ᐆᒪᔪᓐᓂᐊᖅᑎᐅᔪᑦ ᑮᓇᐅᔭᖃᑦᑎᑕᐅᖃᑦᑕᕐᓂᖏᑦ ᓈᒻᒥᖏᒻᒪᑕ ᓄᓇᓕᓐᓄᑦ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᒪᑭᑕᑎᑕᓂᖏᓐᓄᑦ. ᑕᒪᓐᓇ ᐃᑲᔪᖅᑐᒻᒪᕆᒃᑕᕋ. 
 
ᐆᒪᔪᓐᓂᐊᕐᑎᒃᑯᑦ ᑲᒪᒋᔭᖃᒻᒪᑕ ᐊᖏᔪᒥᒃ ᐃᓄᓐᓂᑦ ᓄᓇᕗᑦᒥ, ᐱᓂᖅᓴᐅᓕᖅᑐᒥᒃ ᐊᓯᖏᓐᓂᑦ 
ᑲᑐᔾᔨᖃᑎᒌᖑᔪᓂᒃ ᐊᒻᒪᓗ ᑲᒪᒋᔭᖃᖃᑦᑕᖅᑐᑎᒃ ᐊᒥᓱᓂᒃ ᐃᓱᒫᓘᑎᐅᔪᓂᒃ ᑐᕌᖓᔪᓂᒃ ᐅᒪᔪᓕᕆᓂᕐᒧᑦ, 
ᐃᓄᐃᖅ ᐃᓕᖅᑯᓯᖓᓂᒃ ᐊᒻᒪᓗ ᐃᓅᓇᓱᐊᕐᓂᑎᓐᓂᒃ. ᑐᓴᖅᑎᑕᐅᓯᒪᒐᒪ ᑰᒑᕈᒥ ᐆᒪᔪᓐᓂᐊᑎᒃᑯᖏᓐᓂᑦ 
ᑎᑎᖅᑲᑎᒍ ᑐᓂᔭᐅᖃᑦᑕᖅᑐᑦ ᓄᓇᑦᑎᐊᕐᒥ ᒐᕙᒪᒃᑯᓐᓂᑦ ᓈᒻᒪᖏᒻᒪᑕ ᑐᓂᔭᐅᓂᐊᖅᑎᓪᓗᒋᑦ 
ᐊᐅᓚᔾᔪᑎᐅᓂᐊᕐᓗᑎᒃ. 
 
ᐅᖃᖅᑎ, ᑰᒑᕈᒃ ᐆᒪᔪᓐᓂᐊᕐᑎᒃᑯᑦ ᑲᑎᒪᔨᖏᑦ ᐃᑲᔪᖅᑕᐅᑲᓐᓂᕈᒪᔪᑦ ᐊᐅᓚᑦᑎᓂᕆᔭᒥᓄᑦ, ᖃᐅᔨᑎᑦᑎᕗᖓ 
ᐊᐱᕆᔾᔪᑎᒋᓂᐊᕐᕋᒃᑯ ᑲᒪᒋᔭᖃᑦᑐᒧᑦ ᒥᓂᔅᑕᒧᑦ ᐊᐱᖅᓱᕐᓂᖃᓕᕈᑦᑕ ᑕᒪᑐᒧᖓ ᓈᒻᒪᖏᑦᑐᓂᒃ 
ᑭᓇᐅᔭᖃᑦᑎᑕᐅᓂᖅ ᐆᒪᔪᓐᓂᐊᑎᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᑲᓐᓄᐊᖅ. ᑲᑎᒪᔩᑦ ᐅᖃᐅᓯᖏᑦ, ᐱᑕᖃᒃᑲᓂᖅᑳ ᑲᑎᒪᔩᑦ ᐅᖃᐅᓯᖏᓐᓂᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 425–1(6): ᒪᑐᐃᖓᔪᒥᒃ ᐊᒻᒪᓗ ᑕᑯᒃᓴᐅᔪᒥᒃ ᒐᕙᒪᖃᓐᓂᖅ ᐃᓄᓐᓄᑦ 
ᓄᓇᕗᑦᒥ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 
ᐅᖃᐅᓯᕆᓚᐅᕐᒥᔭᓐᓂᒃ ᐃᒃᐸᒃᓴᖅ ᐃᓚᖓ, ᑭᓯᐊᓂ ᐃᓱᒫᓗᒋᕙᓪᓕᐊᓕᕋᒃᑯ ᑕᒪᑐᒥᖓ 
ᐊᐅᓛᖅᑎᕆᕙᓪᓕᐊᓂᐅᔪᒥᒃ. 
 
ᐅᖃᐅᓯᖃᑦᑎᓪᓗᑕ ᐃᓚᖏᓐᓂᒃ ᒐᕙᒪᒃᑯᑦ, ᐊᑐᕈᒪᖃᑦᑕᕋᑦᑎᒍ ᒪᑐᐃᖓᓗᑕ ᐊᒻᒪᓗ ᑕᑯᒃᓴᐅᔪᒥᒃ ᒐᕙᒪᒥᒃ 
ᐃᑲᔪᕈᓐᓇᖅᑐᒥᒃ ᐊᒻᒪᓗ ᑭᒡᒐᖅᑐᐃᓗᓂ ᐃᓄᓐᓂᑦ ᑖᖅᑳᓃᑦᑐᓂᑦ ᒪᓕᒐᓕᐅᖅᕕᐅᕕᒋᔭᓐᓂ. 

ᐊᒻᒪᓗ ᓱᓕ, ᑐᓴᖅᑎᑕᐅᓯᒪᒐᒪ ᐃᓚᖏᑦ ᐊᐱᖅᑯᑎᒋᓯᒪᔭᒃᑲ ᓈᒻᒪᓂᖏᒻᒪᑕ, ᐊᒻᒪᓗ ᐅᖃᐅᔾᔭᐅᒐᔭᕋᒪ ᑕᐃᒪᓐᓇ 
ᐅᖃᖃᑦᑕᖁᔭᐅᓇᖓ. 
 
ᒐᕙᒪᐅᓂᐊᕐᕈᑦᑕ ᑭᒡᒐᑐᐃᑦᑐᐊᕐᓗᑎ ᐃᓄᓐᓂᑦ, ᐊᒻᒪᓗ ᐊᑐᕐᓗᑕ ᐃᓄᐃᑦ ᐃᓕᖅᑯᓯᖓᓂᑦ, ᓈᒻᒪᒃᑲᔭᓐᖏᒻᒪᑦ 
ᐃᔨᕋᑦᑐᐊᖃᖃᑦᑕᕐᓗᑕ ᐃᓄᓐᓂᑦ ᑕᖅᑲᒃᑯᓂᖓ. ᒪᑐᐃᖓᓂᐊᕈᑦᑕ ᐊᒻᒪᓗ ᑭᐅᑦᑕᕆᐊᖃᖃᑦᑕᕐᓂᐊᕈᑕᓪᓗ, 
ᓱᓇᐅᕝᕙ ᐅᖃᐅᔾᔭᐅᒋᐊᕈᑎᒋᓂᐊᕐᑐᒍ, ᑕᒪᓐᓇ ᐊᖏᖏᓇᒃᑯ, ᓲᖃᐃᒻᒪ, ᑭᒡᒐᑐᖅᑕᐅᕗᑦ ᑕᖅᑳᓂ, ᐊᒻᒪᓗ ᐃᓄᐃᑦ 
ᓄᓇᕗᑖᕈᒪᓚᐅᖅᑐᑦ, ᐃᓱᒪᒋᔭᖃᓚᐅᖏᑦᑐᑦ ᑕᐃᒪᐃᑦᑐᒥᒃ ᒐᕙᒪᖃᓛᕋᑦᑕ. 
 
ᐅᓪᓗᒥ ᐃᓕᖅᑯᓯᖃᑦᑑᔮᓕᖅᑐᒍᑦ ᐃᓪᓗᐊᓄᖔᖅ ᐃᓱᒪᒋᔭᐅᓚᐅᖅᑑᑉ ᐊᒻᒪᓗ ᑐᑭᒋᓚᐅᖅᑕᖓᓂᒃ 
ᓄᓇᕗᑖᕋᓱᐊᖅᑎᓪᓗᑕ. ᐅᖃᖃᑦᑕᓚᐅᕋᑦᑕ ᐊᑐᕐᓂᐊᕐᓂᕋᑦᑐᑕ ᐃᓄᓐᓂᑦ. ᑐᓐᖓᓇᕐᓂᐊᕐᒪᑦ ᓄᓇᕗᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᖓᓂᒃ ᐊᑐᕐᓗᑕ. 
 
ᐅᖃᐅᔾᔭᐅᒋᐊᖃᑦᑕᕐᓂᐊᕈᑦᑕ ᐅᖃᐅᓯᕆᓯᒪᔭᑦᑎᓐᓄᑦ ᑲᖑᓇᖏᑦᑐᓂᒃ ᐊᒻᒪᓗ ᑭᐅᑦᑕᕆᐊᖃᖃᑦᑕᓪᓗᑕ, 
ᓈᒻᒪᔾᔮᖏᒻᒪᑦ. ᑕᐃᒪᐃᑦᑐᒥᒃ ᒐᕙᒪᖃᓐᓂᐊᖅᑭᑕ? ᐃᒃᐸᒃᓴᖅ, ᐅᖃᐅᓯᖃᓚᐅᖏᑦᑐᓐᖓ ᐱᑦᔪᑎᖃᑦᑐᓂᒃ 
ᓇᓗᓇᐅᖅᑕᐅᓯᒪᔪᓂᒃ ᐅᖃᕈᑎᒋᓚᐅᖅᑕᑎᓐᓄᑦ ᒥᓂᔅᑕᖃᕝᕕᒻᒦᑎᓪᓗᖓ. ᑕᒪᓐᓇ ᐱᒻᒪᕆᐊᓘᒻᒪᑦ, 
ᑭᐅᑦᑕᕆᐊᖃᖃᑦᑕᕐᓂᕆᔭᕗᑦ. ᐃᓪᓗᐊᓄᖔᓐᓂᐊᖅᑭᑖ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 426–1(6): ᐊᖏᕐᕋᐅᓂᐊᕐᓂᖓ ᐅᓪᓗᒥ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᔪᒪᔪᖓ ᐃᓄᓐᓂᑦ ᒪᓕᒐᓕᐅᖅᕕᐅᕕᒋᔭᓐᓂ 
ᐊᖏᕐᕋᓐᓂᐊᕋᒪ ᐅᓪᓗᒥ, ᐊᒻᒪᓗ ᐅᕙᓃᒍᓐᓇᔾᔮᖏᓐᓇᒪ ᓇᒡᒐᔾᔭᐅᒥ. ᐃᒡᓗᓕᒃᒥᐅᑦ ᐅᖃᐅᓯᒃᓴᖃᑉᐸᑕ, 
ᐅᕙᓐᓂᓘᓐᓃᑦ ᕿᕐᓂᓂᖅᑲᑕ, ᓇᒡᒐᔾᔭᐅᒥ ᓇᓂᓯᒍᓐᓇᖅᑐᑦ ᐅᕙᓐᓂᒃ. ᐊᓕᐊᓇᐃᒍᓱᒃᑲᒪ ᐃᓚᓐᓂᒃ 
ᑕᑯᓂᐊᓕᕐᒥᒐᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᖏᑦ. ᐱᑕᖃᖅᑲᓱᓖ ᑲᑎᒪᔩᑦ ᐅᖃᐅᓯᖏᓐᓂᑦ? ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 427-1(6): ᐅᖓᓯᑦᑐᒧᑦ ᑲᒪᒋᔭᐅᕝᕕᒃ ᑲᖏᖅᖠᓂᕐᒥ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ. ᐊᒡᒐᒃᑲ ᖁᒻᒧᐊᑎᖅᑲᐅᔭᕋᓗᐊᒃᑲ 
ᐅᐊᑦᑎᐊᕈ ᓂᓪᓕᖅᕕᖃᕈᒪᓪᓗᖓ ᑲᑎᒪᔩᑦ ᐅᖃᐅᓯᖏᒍᑦ. ᐊᑕᐅᓯᐊᖏᑦᑐᓂ ᐅᖃᐅᔾᔭᐅᓯᒪᔪᖓᒪ ᐊᒻᒪᓗ 
ᑲᑎᒪᔨᐅᖃᑎᒃᑲ, ᐃᑐᐊ ᐲᑯ, ᖃᐅᔨᒪᒻᒥᔪᖅ ᑕᒪᑐᒥᖓ ᐃᓱᒫᓘᑎᐅᔪᒥᒃ ᐅᖃᐅᓯᕆᓂᐊᖅᑕᓐᓂᒃ. 

ᑖᓐᓇ ᐅᖃᐅᓯᕆᔭᕋ ᐃᓄᑐᖃᓐᓃᖔᖅᑐᖅ ᑲᖏᖠᕐᒥ. ᐅᖃᖅᑯᔭᐅᓚᐅᕐᕋᒪ ᑕᒪᑐᒧᖓ ᐃᓱᒫᓘᑎᐅᔪᒧᑦ ᐃᓗᐊᓂ 
ᑲᑎᒪᕕᐅᔫᑉ. ᐊᑕᐅᓯᐊᕐᓇᒍ ᑐᓴᖅᓯᒪᒐᒃᑯ, ᖃᐅᔨᒪᔪᒃᓴᐅᔪᓯᓗ ᐊᑯᓂᐅᔪᒧᑦ ᐱᓯᒪᑦᑎᕕᐅᔪᒥᒃ ᐃᓄᑐᖃᓐᓄᑦ 
ᐱᑕᖃᖏᒻᒪᑦ ᑲᖏᖅᖠᓂᕐᒥ. ᐊᖅᕕᐊᓂ ᐱᑕᓕᒃ, ᐊᒻᒪᓗ ᖃᐅᓱᐃᑦᑐᒥ. ᖃᐅᔨᒪᔪᒍᑦ ᐅᖓᑖᓃᒻᒪᑕ 163 
ᐃᓄᑐᖃᐃᑦ ᑲᖏᖅᖠᓂᕐᒥ. ᐊᒥᓲᒻᒪᑕ ᐃᓄᑐᖃᐃᑦ. 
 
ᑕᒃᑯᐊ ᐅᖃᐅᓯᕆᔪᒪᑐᐃᓐᓇᕋᑖᖅᑕᒃᑲ ᑕᒪᓐᓇ ᐊᒡᒋᕐᒪᑦ. ᐱᓕᕆᖃᑎᖃᓐᓂᐊᕐᕋᒪ ᑲᑎᒪᔨᐅᖃᑎᓐᓂᒃ, ᒥᓂᔅᑕᖓ 
ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ, ᐅᖃᕈᑎᖃᓪᓗᑕ ᐱᑕᖃᕈᓐᓇᕐᒪᖔ ᓴᖅᑭᖅᑕᐅᓗᑎᒃ ᐊᑯᓂᒧᑦ 
ᐱᓯᒪᑦᑎᕕᐅᔪᒥᒃ ᐃᓪᓗᒥ ᐃᓄᑐᖃᓐᓄᑦ. 
 
ᐊᒻᒪᑕᐅᖅ ᐱᑕᖃᒻᒥᒻᒪᑦ ᐊᖏᕐᕋᐅᔪᒥᒃ ᑲᒪᔨᐅᔪᓂᒃ ᐱᑕᖃᑦᑎᑕᐅᔪᑦ ᒐᕙᒪᑦᑎᒍᑦ. ᐅᓪᓗᒃᑯᑦ ᑭᓯᐊᓂ ᑕᐃᑲᓃᓲᑦ. 
ᖁᔭᓐᓇᒦᕈᒪᒐᒪ ᑕᐃᒃᑯᓄᖓ ᐊᖏᕐᕋᐅᔪᓂ ᑲᒪᔨᐅᕙᑦᑐᓂᑦ, ᐊᒻᒪᓗ ᑐᓴᖅᑎᑦᑐᒪᔭᒃᑲ ᑲᖏᖅᖠᓂᕐᒥᐅᑕᐅᔪᑦ 
ᐱᒋᐊᖅᑎᑦᑎᕙᓪᓕᐊᓂᐊᕋᒪ ᐊᔪᕐᓇᕋᔭᓐᖏᒻᒪᖓ ᓴᖅᑭᓂᕐᒧᑦ ᐊᑯᓂᒃ ᐊᖏᕐᕋᕆᔭᐅᔪᓐᓇᖅᑐᒧᑦ ᐃᓐᓇᑐᖃᐅᔪᓄᑦ. 
ᒫᓐᓇᐅᔪᖅ ᑕᐃᒃᑯᐊ ᐊᖏᕐᕋᕐᓯᒪᖃᑦᑕᕐᒪᑕ ᐃᓄᑐᓪᓗᑎᒃ ᐃᒻᒥᓂᒃ ᑲᒪᒋᓪᓗᑎᒃ ᖃᓂᒪᒐᓗᐊᖅᑐᑎᒃ. 
ᐃᓚᖃᐅᖅᑐᒐᓗᐊᑦ ᑭᓯᐊᓂᓕ ᐱᔭᒃᓴᖃᐅᕐᒪᑕ ᐊᒻᒪᓗ ᑲᒪᐃᓐᓇᖃᑦᑕᕈᓐᓇᖏᒻᒪᑕ ᐃᒃᑲᕋᐃᑦ 24 ᑕᐃᒃᑯᓄᖓ 
ᐃᓐᓇᕆᔭᒥᓐᓄᑦ. 
 
ᐅᖃᖅᑎ, ᑕᒪᓐᓇ ᐅᖃᐅᓯᕆᔭᕋ ᐅᖃᐅᓯᕆᔪᒪᔭᖅᑲᐅᔭᕋ ᐃᓱᒪᓗᒍᑕᐅᓕᖅᐊᓪᓕᐊᒻᒪᑦ ᑕᐃᒃᑯᓄᖓ ᑲᖏᖅᖠᓂᕐᒧᑦ 
ᐊᒻᒪᓗ ᐅᖄᓚᕕᐅᓚᐅᕐᒥᒐᒪ ᐅᓐᓄᕈᓘᓕᖅᑐᖅ ᑕᒪᓐᓇ ᐅᖃᐅᓯᕆᖁᔭᐅᓪᓗᓂ. ᐅᖃᖃᑎᒋᕙᓪᓕᐊᓂᐊᖅᑕᕋ ᐲᑯ 
ᑕᐃᒃᑯᐊ ᐱᓕᕆᕕᒋᔭᖏᑦ ᖃᓄᐃᓕᒋᐊᕐᓯᔪᓐᓇᕐᒪᖔᑕ ᑕᒪᒃᓱᒧᖓ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑖᒻᓴᓐ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐲᑯ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 428-1(6): ᐊᓂᕐᓂᖃᕐᓇᖏᑦᑐᓕᐊᓲᑦ ᓱᐴᔪᑦ ᐱᓂᕐᓗᓂᐅᓚᐅᖅᑐᖅ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᕖᕝᕗᐊᕆ 1-ᖑᑎᓪᓗᒍ, ᓄᓇᕗᒻᒥᐅᑦ ᖁᐊᕐᓴᓚᐅᕐᒪᑕ 
ᐊᒻᒪᓗ ᕿᒃᓴᑲᓪᓚᑦᑐᑎᒃ ᑕᑯᓐᓇᖅᑎᓪᓗᑕ ᖃᓄᐃᓕᐅᓚᐅᖅᑐᒥᒃ ᒥᐊᓕᒐᐃᒃ ᓄᓇᖓᓐᓂ ᑎᐊᒃᓴᔅᒥ. ᑕᐃᓐᓇ 
ᐊᓂᕐᓂᖃᕐᓇᖏᑦᑐᓕᐊᓲᖅ ᓱᐴᔪᖅ ᓄᓇᕗᑦ ᐅᑎᖅᐸᓪᓕᐊᓕᖅᑐᓂ ᐱᓂᕐᓗᓚᐅᕐᒪᑦ. 
 
ᐅᖃᖅᑎ, ᒫᓐᓇᐅᓕᖅᑐᖅ ᑭᓱᑐᐃᓐᓇᐅᓕᖅᑎᓪᓗᒋᑦ, ᖃᓄᐃᓕᐅᕐᓂᐅᔪᑦ ᓯᓚᕐᔪᐊᒥ ᓇᒥᑐᐃᓐᓇᐅᒐᓗᐊᖅᐸᑦ 
ᐅᕙᒍᑦ ᐊᖏᕐᕋᖏᓐᓂ ᑕᑯᓐᓇᕈᓐᓇᓕᕋᑦᑎᒍᑦ ᖃᖓᑦᑕᖅᑎᑕᐅᓯᒪᔪᑎᒍ ᐊᒻᒪᓗ ᐊᓯᖏᑎᒍᑦ 
ᑐᓴᐅᒪᖃᑦᑕᐅᑎᐅᔪᑎᒍᑦ. 
 
ᐅᖃᖅᑎ, ᑕᐃᓐᓇ ᐊᖓᔪᖅᑳᕆᔭᐅᓚᐅᖅᑐᖅ ᑲᓇᒻᐱᐊᒥ ᓱᐴᔪᒥ, ᕆᒃ ᕼᐊᔅᐸᓐ. ᕆᒃ ᐅᕗᓐᖓᓚᐅᕐᓯᒪᔪᖅ 
ᐃᖃᓗᓐᓄᑦ 1999 ᐊᒻᒪᓗ ᑕᒫᓂᓚᐅᖅᑐᓂ ᑲᓇᑕᐅᑉ ᐅᓪᓗᖓᓂ. ᑐᓂᓯᓚᐅᕐᓯᒪᔪᖅ ᓄᑲᖅᑎᐸᖁᑎᓐᓂᒃ 
ᐃᕐᓂᕐᓂᒃ ᐸᑲᒻᒥ, ᐊᓂᕐᓂᖃᕐᓇᖏᑦᑐᓕᐊᓱᓂ ᓱᐴᔪᓐᖑᐊᒥᒃ. ᐅᖃᖃᑎᒋᔪᓐᓇᕐᓯᓚᐅᕐᓯᒪᒐᒃᑯᑦ ᕆᒃ 
ᑕᒫᓂᓚᐅᖅᑎᓪᓗᒍ. ᐅᖃᐅᓯᖃᓚᐅᖅᑐᒍᑦ ᓄᓇᕗᑦ ᓴᖅᑭᑕᐅᓂᖓᓂᒃ ᐊᒻᒪᓗ ᖁᕕᐊᓇᕐᓂᖓᓂᒃ 
ᐃᖏᕐᕋᖃᑦᑕᕐᓗᓂ ᐊᓂᕐᓂᖃᕐᓇᖏᑦᑐᒧᕐᓂᕐᒧᑦ. ᐃᓪᓚᕋᓚᕈᓗᔭᓚᐅᕐᓯᒪᔪᒍ ᐊᒻᒪᓗ ᐊᐱᕐᓱᖅᑐᒍ ᐃᖏᕐᕋᓂᖓᓂᒃ 
ᐊᒻᒪᓗ ᓴᓂᖅᑯᑦᑎᑐᐃᓐᓇᕆᐊᖃᕐᓂᖓᓂᒃ. 
 
ᐊᒃᓱᐊᓗᒃ ᓂᓪᓕᕋᔪᓚᐅᖅᑐᖅ ᐅᖃᖅᑎ, ᐊᒻᒪᓗ ᑕᒪᒃᑯᐊ ᓴᖅᑭᐸᓪᓕᐊᑎᓪᓗᒋᑦ ᓯᕙᑖᕐᕕᐅᓚᐅᕐᓯᒪᔪᒥ ᐅᓪᓛᖓᓂ, 
ᐅᖓᓯᑦᑐᕐᔪᐊᒥᑲᓗᐊᖅᑎᓪᓗᑕ, ᐊᒥᓱᑦ ᐃᖃᓗᒻᒥᐅᑦ, ᐅᕙᖓᑑᓐᖏᑦᑐᖅ, ᐊᒻᒪᓗ ᓄᓇᕗᒻᒥᐅᑦ 
ᐃᓱᒪᖃᖅᑐᒃᓴᐅᓚᐅᖅᑐᑦ ᕆᒃᒥᒃ. 
 

 



ᐅᓪᓗᑐᐃᓐᓇᖅ, ᒫᔾᔨ 14, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2699

ᐅᖃᖅᑎ, ᐊᖓᔪᖅᑲᖓ ᐊᒻᒪᓗ ᐃᓚᖏᑦ ᐃᓄᔪᓐᓂᓚᐅᖅᑐᑦ ᑕᐃᒃᓱᒪᓂ ᐅᓪᓗᕐᒥ. ᑭᓯᐊᓂᓕ ᕆᒃ ᐊᒻᒪᓗ 
ᐃᓚᒋᓚᐅᖅᑕᖏᑦ ᐃᖅᑲᐅᒪᔭᐅᖃᑦᑕᕐᓂᐊᖅᐳᑦ. ᐊᒻᒪ ᐅᕙᒍ ᑕᒫᓂᑦᑐᒍᑦ ᐃᖃᓗᓐᓂ ᐊᒻᒪᓗ ᓄᓇᕗᒻᒥ 
ᐃᖅᑲᐅᒪᓂᐊᕐᒥᔭᕗᑦ ᑕᐃᓐᓇ ᓱᐴᔪᖅ ᑲᓚᒻᐱᐊ ᐊᒻᒪᓗ ᐊᖓᔪᖅᑳᕆᔭᖓᑕ ᑕᒪᐅᓐᖓᓂᕆᓚᐅᖅᑕᖓ, ᕆᒃ 
ᕼᐊᔅᐸᓐ. 
 
ᐅᖃᖅᑎ, ᑕᐃᒪᓕ ᐃᕝᕕᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᖃᓄᐃᓐᖏᑦᑎᐊᖁᓪᓗᒋᑦ ᑕᐃᒃᑯᐊ ᑲᓚᒻᐱᐊᒥᓚᐅᖅᑐᑦ 
ᐊᒻᒪᓗ ᐃᖅᑲᓇᐃᔭᖅᑎᒋᓚᐅᖅᑕᖏ, ᐊᒻᒪᓗ ᐅᖃᖅᑎ, ᑎᑎᕋᕐᕕᒋᓚᕋᒃᑯᑦ ᕼᐊᔅᐸᓐ ᐃᓚᒋᔭᖏᑦ ᐅᕙᖓ 
ᐊᓪᓚᕝᕕᖓᓂᑦ ᖃᐅᔨᒪᑎᓪᓗᒋᑦ ᓇᓪᓕᒍᓱᓐᓂᑎᓐᓂᒃ ᐊᒻᒪᓗ ᐊᔾᔨᓐᖑᐊᒥᒃ ᑐᓂᓚᐅᕐᓯᒪᔭᖓᓂᒃ ᐃᓂᕐᓄᑦ ᐊᒻᒪᓗ 
ᐃᕐᓂᓐᓂᒃ. 
 
ᖃᓄᑐᐃᓐᓇᖅ ᖃᓄᐃᓕᐅᖅᑐᖃᖅᐸᒃᑲᓗᐊᖅᑎᓪᓗᒍ ᓯᓚᕐᔪᐊᒥ, ᑕᒪᓐᓇ ᓯᓚᕐᔪᐊᕆᔭᕗᑦ ᑕᒫᓂ ᐊᒻᒪᓗ 
ᐅᖓᓯᑦᑐᒻᒪᕆᒐᓗᐊᖅᑎᓪᓗᑕ, ᑕᐃᒪᐃᑦᑐᑦ ᐅᖓᓯᒋᒐᓗᐊᖅᑐᒋᑦ ᖃᓄᐃᓕᓂᐅᔪᑦ ᐅᕙᑦᑎᓐᓄᑦ 
ᐃᒃᐱᓐᓇᕐᓂᖃᖅᐸᒻᒪᑕ ᐊᒻᒪᓗ ᐅᕙᑦᑎᓐᓄᑦ ᖃᐅᔨᒪᓇᓪᓚᕆᓐᖏᒃᑲᓗᐊᖅᑎᓪᓗᒋᑦ ᐅᕙᑦᑎᓐᓄᒃ ᑕᐃᒪᐃᓚᐅᕐᒪᒻᒪᑦ 
ᓯᕙᑕᕐᕕᐅᓚᐅᖅᑐᒥ ᐅᓪᓛᒃᑯᑦ. 
 
ᑕᒪᓐᓇ ᐅᖃᐅᓯᕆᓚᐅᖅᑐᒍ ᐅᖃᖅᑎ, ᒪᓕᒐᓕᐅᖅᑎᐅᔪᑦ ᐃᒃᐱᒍᓱᖁᕙᒃᑲ ᑕᐃᒃᑯᐊ ᖃᓄᐃᓐᖏᑦᑎᐊᖁᓪᓗᒋᑦ 
ᐃᓚᒋᔭᖏᑦ ᐱᓂᕐᓗᓚᐅᖅᑐᑦ ᓱᐴᔪᖑᔪᑦ ᐊᒻᒪᓗ ᐃᑭᒪᓚᐅᖅᑐᑦ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᖁᔭᓐᓇᒦᒃ ᑕᒪᒃᑯᓇᓐᖓᑦ ᒪᓕᒐᓕᐅᖅᑎᐅᔪᓂᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ 
ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑕᖃᖅᐸ?. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 
5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᓗᕐᓯᒪᔪᑦ. ᐲᑯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ.  ᐅᓪᓛᒻᒪᕆᐅᔪᖅ 7:00-ᒥ ᑲᑎᒪᖃᑎᖃᖅᑲᐅᒻᒥᒐᒪ 
ᐅᓪᓚᕈᒻᒥᑕᖃᑎᖃᖅᑐᖓ ᑭᒡᒐᖅᑐᖅᑎᐅᔪᒥᒃ ᐊᒻᒪᓗ ᑲᓇᑕᒥ ᐊᐅᓚᑦᓯᔨᐅᔪᒥᒃ ᑲᓇᑕᒥ ᐊᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᓐᓄᑦ, ᑕᐃᒃᑯᐊ ᐳᓚᕋᑉᐸᓪᓕᐊᔪᑦ ᐅᑭᐅᖅᑕᖅᑐᒥ ᓄᓇᓕᐅᔪᓂ. 
 
ᐅᓪᓛᖑᔪᖅ ᓂᕆᓪᓗᑕ ᑕᐃᒃᑯᐊ ᑲᑎᒪᖃᑎᒋᖅᑲᐅᒐᑦᑎᒍᑦ ᐃᖃᓗᒥᐅᑕᐅᔪᑦ ᐊᒻᒪᓗ ᐊᖓᔪᖅᑳᖓ ᓄᓇᕗᒻᒥ 
ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒌᖏᑦ, ᑕᔅ ᕗᐊᒃᒪᓐ, ᑭᒡᒐᖅᑐᖅᑎᐅᔪᖅ ᑲᑐᑦᔨᖃᑎᒌᓄᑦ, ᒥᐊᓕ ᐃᐊᓚᓐ ᑖᒪᔅ, 
ᐊᒻᒪᓗ ᒪᐃᑯᓪ ᒪᒃᐸᐃᓐ ᐊᒻᒪᓗ ᔭᐃ ᐱ ᑕᐅᓐᓇ ᑐᓐᖓᓱᒃᑎᑕᐅᔭᕆᖅᑲᐅᔪᒐᓗᐊᖅ ᒪᓕᒐᓕᐅᕐᕕᒻᒧᑦ ᑕᒪᒃᑯᓇᓂ 
ᐋᓐᓂᐊᖅᑐᓕᕆᓂᕐᒥᒃ ᓄᓇᕗᒻᒥ, ᓄᓇᑦᓯᐊᖅᒥᓗ. ᐱᕕᖃᕋᓱᑦᓱᖓ ᑐᖓᓱᑦᑎᒋᐊᒧ ᔭᐃᐲ ᐊᒻᒪ  ᒪᐃᑯᓪ ᒪᕖᖕ 
ᑲᑎᒪᕕᖕᒧ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑦᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 6. ᐅᖃᒃᑯ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 6. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᕿᑦᑐᖅ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 418-1(6): ᐃᒡᓗᓕᒻᒥᐅᑉ ᐋᓐᓂᐊᔪᑦ ᑲᒪᒋᔭᐅᖃᑦᑕᕐᓂᖏᑦ ᐊᒻᒪ ᐊᐅᓪᓚᖅᑎᑕᐅᖃᑦᑕᕐᓂᖏᑦ 
 
ᐃᕿᑦᑐᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓯᑕᐅᓴᔾᔭᓚᖓᖏᒃᑲᓗᐊᕐᑐᖓ, ᑭᓯᒥ ᐱᖃᓐᓇᕆᔭᕋ 
ᐅᖃᐅᓯᖃᖃᐅᒻᒪ ᒥᑦᓵᓄ ᐊᓂᖅᓵᓇᖏᑦᑐᖃᕐᑐᒧ ᓱᐴᔫᒥ ᖄᔪᔪᒥ, ᐅᐱᒋᑦᓱᒍᓗ ᓴᕿᐅᑎᒋᐊᖓᓄ ᑕᒪᑐᒧᖓ 
ᐃᓱᒫᓘᑎᐅᔪᒧ. 
 
ᐊᐱᖁᑎᑦᓴᖃᕐᑐᖓ ᓇᓗᓇᖓᓗ ᐃᓚᒌ ᐃᑉᐱᒋᔭᐅᑦᓯᐊᓂᐊᖅᓂᖏᓄ. ᒥᓂᔅᑕᓗ ᖃᐅᔨᒪᔪᑦᓴᐅᑦᓱᓂ ᒥᑦᓵᓄ 
ᐃᓄᖕᓂ ᐃᓪᓗᓕᖕᒥ ᑕᒪᐅᖓᐸᕐᑐᓂ ᐋᓐᓂᐊᕕᓕᐊᕈᑎᖃᕐᓱᑎ, ᐃᑉᐱᒋᔭᐅᑦᓯᐊᐸᖏᑦᑐᓄ. 
 
ᖃᐅᔨᒪᑦᓱᖓᓗ ᐃᒪᐃᒻᒪ ᑕᑯᔭᐅᕕᑦᓴᕆᕙᑦᑕᖏᑦ ᐋᕿᑕᐅᕙᑦᓱᑎ ᐃᓪᓗᓕᖕᒦᑎᓪᓗᖓᓗ ᐃᓄᑦᑕᖃᔪᑦᓱᓂ 
ᐊᑑᑎᓯᒪᓂᐅᔪᒥ ᐊᑕᐅᓯᐊᖑᖏᑦᑐᖅ ᐱᓇᓱᐊᕐᑕᐅᓇᓱᐊᕐᓯᒪᑦᓱᓂ ᐃᓅᓕᓴᖅᑕᐅᓂᕐᒧ ᐅᖁᒪᐃᓐᓂᓂᐊᖅᕕᖓᓂ. 
ᑕᑯᔭᐅᑦᑕᓯᓇᓕᕐᓱᓂᓗ ᑕᑯᔭᑦᓴᐅᔫᓱᓂ, ᑐᐊᕕᐅᔾᔭᐅᑦᓱᓂᓗ ᐋᑐᕚᒧᑦ. 
 
ᐃᓱᒪᒋᑦᓯᐊᖅᐸᕗ ᐃᓚᒌᖑᔪᑦ ᑕᐃᒃᑯᓇᓂ ᐊᓂᖅᓵᓇᓂᖃᖏᑦᑐᒧ ᓱᐴᔫᑎᒍᑦ ᖄᕈᔾᔭᐅᔪᔪᓂ, ᑭᓯᒥ ᐃᓱᒪᒋᑦᓱᒍᓗ 
ᕿᒥᖅᕈᓇᓪᓗᑕ ᓯᕗᓂᕆᓯᒪᔭᕐᑎᖕᓄ ᐃᓱᒪᒋᓗᒋᓪᓗ ᐃᓄᖏ ᓄᓇᕗᒥ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ, ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᕙᖓᓕ ᐃᓱᒪᒋᔾᔭᖏᑕᕋ ᐅᖃᕋᓱᐊᕆᐊᒧ ᐃᒪᐃᒻᒪ 
ᐃᓱᒪᒋᖃᖏᒋᐊᑎᖕᓄ ᖃᓄᐃᓐᓂᐅᔪᓂ ᓄᓇᕗᒥ ᐃᒪᐃᓕᑐᐃᓐᓇᕐᑐᖓᓕ, ᐅᖃᖅᑎ, ᐃᓚᖓᓐᓂ 
ᖃᓄᐃᑦᑐᖃᕋᓗᐊᕐᑎᓪᓗᒍ ᓯᓚᖅᔪᐊᖅᒥ ᐊᑦᑐᐃᓂᖃᕐᐸᒻᒥᔪ ᓄᓇᕗᒥᐅᓄ. 
 
ᑕᐃᒪᐃᓂᑯᖓᓄ ᐃᓪᓗᓕᖕᒥ ᐋᓐᓂᐊᕕᓕᐊᖃᑦᑕᑐᐃᑦ, ᐅᖃᖅᑎ, ᐅᖃᐅᓯᖃᓚᐅᑦᑕ ᐃᓄᐃᓴᑦᑑᒐᓗᐊᓄ 
ᐃᓱᒫᓘᑎᐅᔪᓄ ᑕᕝᕗᖓ. ᓯᕗᓪᓕᖅᐹᒥ, ᑕᐃᑦᓱᒪᓂ 1997ᒥ ᐱᑕᖃᓚᐅᖅᓯᒪᒐᓗᐊᕐᑐᒍ ᑐᔪᒻᒥᕕᖕᒥ ᐃᖃᓗᖕᓂ 
ᐋᓐᓂᐊᖅᕕᓕᐊᖅᐸᑦᑐᓄ. ᓯᕗᖓᒍᓪᓗ ᑕᒪᑐᒪ, ᐋᓐᓂᐊᖅᕕᓕᐊᖅᐸᑦᑐᐃᑦ ᑕᒪᐅᖓᐸᑦᑐ ᐋᓐᓂᐊᖅᕕᖕᒧ, 
ᑐᔪᒻᒥᑎᑕᐅᕙᑦᓱᑎ ᐃᓄᐃᑦ ᐊᖏᖅᕋᕆᔭᖏᓄ. 
 
ᑕᐃᒪᓕ, ᐅᖃᖅᑎ, 1999ᒥ, ᑐᓐᓂᕈᑎᖃᕐᓱᑎ ᐱᔨᑦᓯᖅᑕᐅᓂᖏᓄ ᐋᑐᕚᒧ ᒪᑐᐃᖅᓯᒍᓐᓇᓂᐊᕋᑦᑕ 
ᓇᒻᒥᓂᕆᔭᖅᑎᖕᓂ ᑐᔪᒻᒥᕕᖁᑎᑎᖕᓂ, ᐃᒪᐃᑦᓯᒪᓪᓗᑎᒍ ᐊᖏᖅᓕᒋᐊᕐᓯᒪᓪᓗᑎᒍ, ᐱᔾᔪᑎᖓᓗ ᓯᕗᖓᒍᑦ 
ᐊᑑᑎᕙᔪᒻᒪᑕ ᑐᔪᖅᒥᕕᖕᒥ ᕉᑎᐅᓪᒥ. 
 
ᐃᓱᒫᓘᑎᔪᐃᑦ ᐋᓐᓂᐊᖅᕕᓕᐊᖅᐸᑦᑐᓄ ᑎᑭᑉᐸᑦᑐᓄ ᐃᓪᓗᓕᖕᒦᓐᓇᐅᖏᑦᑐ, ᑭᓯᒥᑦᑕᐅᖅ ᐊᓯᖏᓂ ᓄᓇᓕᐅᔪᓂ, 
ᓴᕿᑎᑕᐅᓯᒪᓂᑰᑦᓱᑎ. ᐃᒪᐃᓯᒪᑦᓱᓂ, ᓴᕿᑎᑕᐅᒍᑎᐅᓪᓗᑎ ᑲᑎᒪᔨᒧ ᑕᕝᕙᓂ ᑲᑎᒪᕕᖕᒥ, ᖁᔭᒋᑦᓱᑎᒍᓪᓗ 
ᑕᒪᒃᑯᐊ ᐃᓱᒫᓘᑎᐅᔪᐃᑦ ᓴᕿᑕᐅᓂᖏᓄ. 
 
ᐅᖃᖅᑎ, ᐋᓐᓂᐊᖅᕕᓕᐊᖅᐸᑦᑐᐃᑦ ᐊᓯᐊᓅᕆᐊᖃᕈᒫᓐᓂᐊᖅᑐᐃᑉᑦ, ᐆᑦᑑᑎᒋᓗᒍ, ᒫᓐᓇᐅᔪᖅ, ᐱᓚᖅᑐᐃᔩᑦ 
ᑕᒫᓃᑦᑐᐃᑦ, ᐱᓚᑦᑐᐃᔨᐅᔪᐃᑦ. ᐱᑕᖃᕐᒪ ᐊᖏᔪᑲᓪᓚᓂ ᐋᓐᓂᐊᖅᕕᓕᐊᖅᐸᑦᑐᓂ ᐊᓯᐊᓅᕆᐊᖃᕈᒫᓐᓂᐊᖅᑐᓂ, 
ᑕᒪᐅᖓᑐᐊᖑᖏᑦᑐ ᐃᖃᓗᖕᓄ, ᑭᓯᒥᑦᑕᐅᖅ ᑕᒪᐃᓂ ᓄᓇᕗᒥ. ᑕᒪᒃᑯᐊᑦᑕᐅᖅ ᖃᓄᐃᑑᓂᕆᔭᖏᓄ 
ᐊᓯᐊᓅᕆᐊᖃᕈᒫᓐᓂᐊᖅᑐᓄ, ᐅᖃᖅᑎ, ᖃᐅᔨᒪᒋᐊᓯᒪᓂᐊᖃᕗ ᑕᒪᖅᒥ ᑕᑯᔭᐅᓂᐊᕐᓂᖏᓄ ᖃᓄᑎᒋᐅᓂᖓᓂᓗ 
ᑕᐃᒫᕈᓘᔭᖅᓗ, ᐃᒪᐃᒻᒪᓪᓗ ᐊᑑᑎᔭᐅᔭᕆᐊᓖᑦ ᓘᑦᑖᕕᖕᓄ ᑕᑯᔭᐅᓂᖃᕐᓗᑎ. 

ᐊᒻᒪᓗᑦᑕᐅᖅ, ᐅᖃᖅᑎ, ᐋᓐᓂᐊᖅᕕᓕᐊᖅᐸᑦᑐᐃᑦ ᐊᐅᓪᓚᖅᑎᑕᐅᕙᑦᑐᐃᑦ ᐋᑐᕚᒧᑦ, ᐅᖃᐅᑎᐅᓯᒪᔪᐃ ᐊᓯᖏᓄ 
ᑲᑎᒪᔨᓄ ᑕᕝᕙᓂ ᒪᓕᒐᓕᐅᖅᕕᖕᒥ, ᐱᑦᑕᓯᐊᓛᒥ ᐱᓕᕆᓂᕆᔭᖏᓄ ᖃᓄᐃᑦᑑᓯᒪᔪᓂ ᐅᑯᓇᓂ 
ᑭᖒᒪᔭᐅᓯᒪᓂᑰᔪᓂ ᒫᓐᓇᐅᔪᖅ. ᑕᐃᒪᐃᒻᒪᑦ ᐋᖅᑭᒋᐊᕈᑎᖃᕐᓯᒪᔪᒍᑦ ᐊᒥᓱᒻᒪᕆᓐᓂᒃ ᐃᓱᒫᓘᑕᐅᔪᓂᒃ 
ᐋᓐᓂᐊᕕᓕᐊᖃᑦᑕᖅᑐᓅᖓᔪᓂᒃ, ᐊᐅᓪᓚᖃᖅᑕᕐᓂᕐᒧᑦ, ᐊᐃᑉᐸᖃᕐᓂᕐᒧᑦ, ᐊᒻᒪᓗ ᑐᔪᕐᒥᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᖅᑭᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᐱᕈᓱᑦᑐᖓ ᑭᐅᔭᐅᕋᑖᕆᐊᑦᓴᖅ. ᑭᓯᐊᓂ ᐄ, ᐱᕙᓪᓕᐊᔪᒍᑦ. 
 
ᐅᑉᐱᕈᓱᓐᖏᒃᑲᓗᐊᖅᑐᖓ ᐱᕙᓪᓕᐊᑦᓯᐊᕆᐊᑦᓴᖅ ᐱᕙᓪᓕᐊᑦᓯᐊᓂᖅᓴᐅᒍᓐᓇᒍᓐᓇᖅᓱᑕ. ᐊᕐᕌᓂᐅᕙᓪᓚᐃᔪᖅ 
ᐱᒋᐊᔪᒐᒪ ᐅᖃᐅᓯᖃᖃᑦᑕᖅᓱᖓ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ ᐊᒻᒪᓗ ᐅᖃᐅᓯᖃᕐᓱᖓ ᑖᑦᓱᒪᓐᖓᑦ 
ᐃᓱᒫᓘᑎᒋᔭᐅᔪᒥᒃ ᐋᖅᑮᔪᔾᔭᐅᓚᐅᖅᓯᒪᓐᖏᑦᑐᒥᒃ. ᐊᐱᖅᑯᑎᒐ, ᒥᓂᔅᑕ ᖃᐃᑎᑦᓯᒍᓐᓇᐸᑦ ᐊᖓᔪᖅᑲᐅᑎᒥ 
ᐃᓚᖓᓐᓂᒃ ᖃᐅᔨᓴᕐᓂᖃᖁᓪᓗᑦ ᖃᓄᖅ ᐱᓕᕆᐊᖑᕙᒻᒪᖔᑕ ᐃᒡᓗᓕᒻᒥᐅᑦ ᐋᓐᓂᐊᕕᒻᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓐᖏᔪᒻᒪᕆᐅᓯᒪᔪᖅ ᐃᓱᒫᓘᑕᐅᔪᓂᒃ ᐅᖃᐅᓯᖃᕐᓱᓂ 
ᐋᓐᓂᐊᕕᒻᒨᖓᔪᓄᑦ ᐱᔨᑦᓯᕋᐅᑕᐅᔪᓄᑦ ᐊᒻᒪᓗ ᐃᓱᒫᓘᑕᐅᕙᑦᑐᓂᒃ ᓴᓂᕋᔭᒻᒥᒃ ᐊᒻᒪᓗ ᐃᒡᓗᓕᒻᒥᒃ, ᒫᓐᓇ 
ᑕᓪᓕᒪᐅᓕᖅᑐᑦ ᐋᓐᓂᐊᓯᐅᖅᑏᑦ ᐊᑕᖏᓕᖅᓱᖏᒃ.  
 
ᐅᖃᖅᑏ, ᐊᐱᖅᓱᖅᑕᐅᓪᓗᑕ ᐱᓇᓱᐊᕈᓯᐅᓚᐅᖅᑐᒥ, ᐱᖓᓱᑐᐃᓐᓇᐅᓕᓚᐅᖅᑐᑦ ᐋᓐᓂᐊᓯᐅᖅᑏᑦ ᐃᒡᓗᓕᒻᒥ. 
ᒫᓐᓇ ᐊᑕᖏᓕᖅᑐᒍᑦ ᐋᓐᓂᐊᓯᐅᖅᑎᓂᑦ ᑕᓪᓕᒪᓂᑦ ᓄᓇᓕᓐᓂ. 
 
ᐊᒻᒪᓗ ᐅᖃᖅᑏ, ᐃᓱᒫᓘᑎᑕᖃᖅᐸᑦ ᑲᒪᒋᔭᐅᓂᕆᕙᑦᑕᖏᓐᓄᑦ ᐃᒡᓗᓕᒻᒥᐅᑦ, ᓇᓪᓕᐃᓐᓇᖏᓪᓘᓐᓃᑦ ᓄᓇᓖᑦ, 
ᐱᒋᐊᖃᕋᑦᑎᒍ ᑎᑎᕋᖅᓯᒪᑎᓪᓗᒋᑦ ᐊᒻᒪᓗ ᑎᑎᕋᖅᐸᓪᓕᐊᓗᑕ ᖃᓄᐃᑦᑐᖃᓪᓚᕆᓗᐊᕐᒪᖔᖅ. 
 
ᖁᕕᐊᓱᒻᒪᕆᒐᔭᖅᑐᖓ ᐱᓕᕆᖃᑎᒋᒋᐊᖓ ᒪᓕᒐᓕᐅᖅᑎ ᑕᒪᒃᑯᓄᖓ ᐃᓱᒫᓘᑎᒋᔭᐅᔪᓄᑦ ᐅᖃᐅᓯᐅᓯᒪᔪᓄᑦ 
ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᐃᓗᑕᕐᑕᖃᓕᕋᐃᒻᒪᑦ ᖃᐅᔨᒪᓚᖓᓕᖅᑐᖓ ᐊᓪᓚᕝᕕᒃ 
ᓇᒦᒻᒪᖔᖅ. ᐅᐸᑦᓯᒪᔭᕋ ᐊᒻᒪᓗ ᑕᑯᓂᐊᓚᐅᕐᒥᑦᓱᒍ ᐊᓪᓚᕝᕕᖓᓄᑦ ᐊᒻᒪᓗ ᐊᒥᓱᐊᖅᑎᖅᓱᒍ ᐅᖃᖃᑎᒋᓯᒪᓪᓗᒍ 
ᓱᓇᐃᑐᐃᓐᓇᐃᑦ ᒥᑦᓴᐃᓐᓄᑦ. 
 
ᒪᐃᔭᖓᑦ ᐃᒡᓗᓕᒻᒥᐅᑦ ᑎᑎᕋᖅᓯᒪᒻᒪᑦ ᒥᓂᔅᑕᒧᑦ. ᐃᓛᓐᓂᒃᑯᑦ ᑭᐅᕙᑦᑐᓱᓂ ᐃᓚᖏᓐᓂᑦ ᐊᒻᒪᓗ 
ᐊᐱᕆᖃᑦᑕᖏᑦᑕᕋᓘᓐᓃᑦ ᕉᑎᐅ ᒥᑦᓵᓄᑦ.  

ᐊᐱᖅᑯᑎᒐ, ᐃᓱᒪᖃᖅᑲᐅᒐᒪ ᖃᐃᑎᑦᓯᒍᓐᓇᕐᒪᖔᖅ ᐊᖓᔪᖅᑳᒥᒃ ᐅᕝᕙᓘᓐᓃᑦ ᓇᒻᒥᓂᖅ ᐃᒡᓗᓕᐊᕐᓗᓂ 
ᑐᑭᓯᒋᐊᕐᓗᓂ ᖃᓄᖅ ᓄᓇᓖᑦ ᐱᔭᐅᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᒐᐃᒐᕕᑦ ᐃᓛᓐᓂᒃᑯᑦ ᖃᓄᖅ ᑭᐅᔭᐅᓂᐊᕆᐊᑦᓴᖅ 
ᖃᐅᔨᒪᖃᑦᑕᖏᓐᓇᕕᑦ.  
 
ᐅᖃᖅᑏ, ᐱᓇᓱᐊᕈᓯᖅ ᐅᖓᑖᓄᓪᓗ ᐊᓂᒍᖅᓯᒪᓕᖅᑐᖅ ᑐᑭᒧᐊᑦᑎᑦᓯᔨᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᕿᑭᖅᑖᓗᒻᒧᑦ ᐃᒡᓗᓕᒻᒦᔪᔪᖅ ᐊᒻᒪᓗ ᕿᒥᕐᖁᓗᓐᓂ ᐃᓚᓐᖏᓂᒃ ᐃᓱᒫᓘᑕᐅᔪᓂᒃ 
ᒪᓕᒐᓕᐅᖅᑎᒧᑦ. ᐃᓚᖏᑦ ᐃᓱᒫᓘᑕᐅᔪᑦ ᐃᖅᑲᓇᐃᔭᖅᑎᓅᖓᕗᑦ ᐅᖃᐅᓯᐅᖃᑦᑕᖏᑦᑐᑦ ᑕᒪᒃᑯᐊ ᒪᓕᒐᓕᐅᕐᕕᒻᒥ 
ᐃᓄᖃᐅᑐᓂᓘᓐᓃᑦ. 
 
ᐅᖃᕈᓐᓇᖏᑦᑐᖓ ᐱᒻᒪᕆᐅᓂᖏᓐᓂᒃ ᐃᓱᒫᓘᑕᐅᓯᒪᔪᑦ. ᑐᑭᒧᐊᑦᑎᑦᓯ ᐃᒡᓗᓕᒻᒨᔪᒻᒪᑦ ᐱᓕᕆᐊᖑᓯᒪᓕᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓕᕋᒪᓕ ᒥᓂᔅᑕᒥᒃ ᑐᑭᓯᒐᓗᐊᕐᒪᖔᖅ ᐊᐱᖅᑯᑎᓐᓂᒃ. 
 
ᐊᐱᖅᑯᑎᒐ ᒥᓂᔅᑕ ᐃᒡᓗᓕᓕᐊᕈᒪᒻᒪᖔᖅ ᐊᖓᔪᖅᑲᒥᓪᓘᓐᓃᑦ ᕿᒥᕐᕈᑎᑦᓯᒋᐊᖅᑐᕐᓗᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᔪᒐᒪᐃᓛᒃ ᐱᓇᓱᐊᕈᓯᐅᑉ ᐅᖓᑖᓄᑦ ᐊᓂᒍᖅᓯᒪᓕᖅᑐᖅ, 
ᑕᕝᕙᓂ ᒪᓕᒐᓕᐅᖅᑎᐅᑉ ᐃᓱᒫᓘᑎᒋᓯᒪᒻᒪᒍ, ᕿᑭᖅᑖᓗᒻᒥᐅᓄᑦ ᐊᖓᔪᖅᑲᐅᑎᒧᑦ ᕿᒥᕐᕈᔭᐅᓂᐊᕐᓗᓂ. 
ᓄᓇᓕᐅᔪᒻᒧᐊᖅᓯᒪᔪᒍᑦ ᐊᒻᒪᓗ ᐱᔾᔪᑎᒃᓴᐅᔪᑦ ᐱᓕᕆᐊᕆᓯᒪᔭᕗᑦ. 
 
ᐅᖃᖅᑏ, ᒪᓕᒐᓕᐅᖅᑎ ᐃᒡᓗᓕᒻᒧᐊᖃᑎᒋᔪᓐᓇᓚᐅᕋᒃᑯ ᖁᕕᐊᓱᒃᐳᖓ, ᐃᓚᖏᓐᓂᒃ ᐱᔾᔪᑎᒃᓴᐅᔪᓂᒃ 
ᐅᖃᐅᓯᖃᕆᐊᖅᑐᕐᓗᑕ ᒪᓕᒐᓕᐅᖅᑎᐅᑉ ᓴᖅᑭᓯᒪᔭᖓ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᓴᓄᐊᓚᐅᖏᓐᓂᑦᑎᓐᓂ, ᑐᓐᖓᓱᒃᑎᑦᑎᔪᒪᒐᒪ ᐊᒻᒪᓗ ᖃᐅᔨᔭᐅᖁᓪᓗᒋᑦ 
ᐊᒥᓐᓱᑦ ᐳᓛᕆᐊᖅᓯᒪᔪᑦ ᑕᑯᔭᒐᖃᕐᕕᒻᒧᑦ, ᑲᑎᒪᕕᒻᒧᓪᓗ. ᑕᒪᐅᓐᖓᕈᑎᖃᖅᓯᒪᔪᑦ ᐃᒻᒥᓃᖅᑎᑦᑎᑕᐃᓕᒪᓂᕐᒧᑦ. 
ᑎᑭᓯᒪᔪᑦ ᐊᑯᑭᑦᑐᓂᑦ, ᓄᓇᕕᒻᒥᑦ, ᐳᕆᑎᓐᒥᑦ, ᓄᓇᑦᓯᐊᕐᒥᑦ, ᒪᒃᒋᐅᓪ ᐃᓕᓐᓂᐊᕐᕕᔾᔪᐊᒻᒪᕆᖓᓂᑦ, ᐊᓛᔅᑲᒥᑦ, 
ᐊᒻᒪᓗ ᓄᓇᕗᓕᒫᑉ ᓄᓇᓕᓕᒫᖏᓐᓂᑦ. ᑐᓐᖓᓱᒋᑦᑎ ᑲᑎᒪᕕᒻᒧᑦ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 

ᐊᐱᖅᑯᑦ 419-1(6): ᐋᖅᑭᑦᑕᐅᓯᒪᔪᖅ ᐅᖅᓱᐊᓗᓕᕆᔨᒃᑯᓐᓂ ᐃᖅᑲᓇᐃᔮᑦ ᓄᑦᑎᖅᑕᐅᓂᖏᓐᓄᑦ 
ᖃᒪᓂᖅᑐᐊᕐᒧᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓈᒻᒪᒃᓯᑉᐸᑦ, ᐃᑉᐸᒃᓴᖅ ᐊᐱᖅᑯᑎᒃᓴᕆᓚᐅᖅᑕᕐᓂᒃ 
ᐊᐱᖅᑯᑎᖃᕐᓂᐊᕋᒪ. ᒫᓐᓇ ᐊᐱᕆᔪᒪᓪᓗᖓ ᔮᓄᐊᕆ 28-ᖑᑎᓪᓗᒍ, ᒥᓂᔅᑕᐅᑉ ᑐᒡᓕᖓ ᓴᓇᔪᓕᕆᔨᒃᑯᓐᓄᑦ, ᕌᔅ 
ᒧᕋᐃᓴᒃ ᐊᒻᒪᓗ ᐲᑕ ᓯᑳᑦ ᑲᑎᖃᑎᖃᓚᐅᕐᒪᑕ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑲᖏᖅᖠᓂᕐᒥ. 
ᐅᖃᐅᓯᖃᓚᐅᖅᑐᑦ 13 ᐃᖅᑲᓇᐃᔮᒃᓴᓂᒃ ᑲᖏᖅᖠᓂᕐᒥᑦ ᓅᑕᐅᓂᐊᕐᑐᑦ ᐊᓯᖓᓄᑦ ᓄᓇᓕᐅᔪᒧᑦ. 
 
ᓯᕗᓕᖅᑎ ᐃᑉᐸᒃᓴᖅ ᐅᖃᐅᓯᖃᓚᐅᕐᒪᑦ ᐱᑕᖃᓚᐅᕐᒪᑦ ᐱᒋᐊᕐᖓᐅᑦ ᐊᖏᖃᑎᒌᒍᑎᒥᒃ, ᑭᓯᐊᓂ 
ᐅᖃᐅᓯᐅᓯᒪᓇᓂ. (ᑐᓵᔨᑎᒎᕈᓐᓃᕐᑐᖅ): ᐃᑉᐸᒃᓴᖅ ᓯᕗᓕᖅᑎᐅᑉ ᐅᖃᐅᓯᕆᓚᐅᖅᑕᖓ 
ᓂᓪᓕᐅᑎᒋᑲᐃᓐᓇᕐᓂᐊᕋᒃᑯ. "ᐱᒋᐊᕐᖓᐅᑦ ᐊᖏᖃᑎᒌᒍᑎᖃᓚᐅᖅᑐᒍᑦ, ᓱᓕ ᑭᖑᓪᓕᖅᐹᖅᓯᐅᑦ 
ᐊᖏᖃᑎᒌᒍᑎᖃᖅᓯᒪᓇᑕ. 
 
(ᑐᓵᔨᑎᒍᑦ) ᐃᑉᐸᒃᓴᖅ ᑕᐃᒪᓐᓇ ᐅᖃᓚᐅᕐᒪᑦ. ᑭᓇ ᐅᖃᐅᔾᔨᓚᐅᕐᒪᑦ ᒥᓂᔅᑕᐅᑉ ᑐᒡᓕᖓᓄᑦ ᓴᓇᔪᓕᕆᔨᒃᑯᓐᓂ, 
ᑭᓇ ᐅᖃᐅᔾᔨᓚᐅᕐᒪᑦ ᐲᑕ ᓯᑳᑦᒧᑦ ᑕᒪᑐᒧᖓ ᐃᓱᒪᓕᐅᕆᖁᔭᐅᓪᓗᓂ? ᑭᓇᒃᑯᑦ ᑖᒃᑯᓄᖓ ᐃᓱᒪᓕᐅᕆᓐᓂᖅᐸᑦ 
ᐅᖅᓱᐊᓗᓕᕆᔨᒃᑯᓐᓄᑦ ᐃᖅᑲᓇᐃᔮᒃᓴᑦ ᓅᑕᐅᖁᔭᐅᓪᓗᑎᒃ ᑲᖏᖅᖠᓂᕐᒥᑦ ᐊᓯᖓᓄᑦ ᓄᓇᓕᐅᔪᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᐊᒻᒪᒃᑎᖅᑕᐅᓯᒪᔪᑦ ᐃᖅᑲᓇᐃᔮᒃᓴᑦ ᑖᒃᑯᐊ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᒍᑎᒥ ᐋᖅᑭᒃᑕᐅᓯᒪᒐᔭᖅᑐᑦ, ᐸᕐᓇᒍᑎᓂᒃ ᒪᓕᒃᑎᓪᓗᑕ ᑖᒃᑯᐊ ᓯᐊᒻᒪᒃᑎᕆᓂᕐᒥ 
ᐋᖅᑭᒃᑕᐅᓯᒪᔪᑦ. ᑲᑎᒪᔩᑦ ᒥᓂᔅᑕᖏᑦ ᐅᖃᐅᓯᖃᓚᐅᕐᒪᑕ ᓯᐊᒻᒪᒃᑎᕆᓂᕐᒧᑦ ᑖᒃᑯᓂᖓ ᐃᖅᑲᓇᐃᔮᒃᓴᐅᔪᓂᒃ. 
ᐱᐅᓂᖅᐹᑎᒍᑦ ᖃᐅᔨᓇᓱᐊᖅᑐᒍᑦ ᖃᓄᖅ ᑖᒃᑯᓂᖓ ᐃᖅᑲᓇᐃᔮᒃᓴᐅᔪᓂᒃ ᓯᐊᒻᒪᒃᑎᕆᔪᓐᓇᕐᒪᖔᑦᑕ 
ᓄᓇᓕᐅᔪᓄᑦ. 
 
ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐱᓕᕆᖃᑎᖃᖅᓯᒪᓕᖅᑐᒍᑦ ᑕᒪᓐᓇ ᐱᓕᕆᔭᐅᑦᑎᐊᕐᓂᐊᕋᓗᐊᕐᒪᖔᑦ. ᐊᒻᒪᓗ 
ᐅᖅᓱᐊᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᓂᒃ ᓯᐊᒻᒪᒃᑎᕆᓗᑕ. ᐱᐅᓂᖅᐹᖑᔪᒥᒃ ᓇᓂᓯᓇᓱᐊᕐᓂᐊᖅᑐᒍᑦ, ᐊᒻᒪᓗ 
ᖃᐅᔨᓴᕐᓗᑕ ᐊᑑᑎᖃᓕᖅᑎᑦᑎᐊᕈᓐᓇᕐᒪᖔᑦᑎᒍᑦ ᐊᒻᒪᓗ ᓈᒻᒪᒍᓐᓇᑦᑎᐊᖁᓪᓗᒍ. ᒪᑐᐃᖓᑎᑕᕗᑦ. ᑭᓱᑐᐃᓐᓇᕐᒥᒃ 
ᐃᔨᖅᓯᓯᒪᖏᑦᑐᒍᑦ, ᑭᓯᐊᓂ ᖃᐅᔨᓴᕈᓐᓇᕆᐊᖃᕐᓂᐊᕋᑦᑕ ᑖᒃᑯᓂᖓ ᐃᖅᑲᓇᐃᔮᒃᓴᐅᔪᓂᒃ ᓯᕗᓪᓕᕐᒥᑦ, 
ᓅᓚᐅᓐᖏᑎᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑐᓴᓕᑕᐃᓐᓇᖅᑐᒍᑦ ᑮᓇᐅᔭᖅᑐᕐᓂᖓᓂᒃ 
ᖃᐅᔨᓴᕐᓂᖅᑕᖃᕆᐊᖃᕆᐊᖓ ᓯᐊᒻᒪᖅᑎᖅᑕᐅᖏᓐᓂᖏᓐᓂ ᑖᒃᑯᐊ ᐃᖅᑲᓇᐃᔮᑦ. ᑮᓇᐅᔭᖅᑐᕐᓂᕐᒧᑦ 
ᖃᐅᔨᓴᖅᑕᐅᓂᖃᖅᑳᕆᐊᖃᕋᔭᖅᑐᖅ. 
 
ᐅᓰᒻᒪᓗᓖᒃᑯᐊ ᐋᖅᑮᒌᖅᑐᒥᓃᑦ ᐊᐅᓪᓛᑎᑦᓯᒍᒪᓪᓗᑎᒃ ᐃᖅᑲᓇᐃᔮᓂᒃ 13-ᓂᒃ ᓄᓇᓕᓐᓄᑦ ᐊᓯᐊᓄᑦ. 
ᑎᑎᕋᕆᐊᓐᖓᔪᔪᒍᑦ ᓯᑦᑎᑉᐱᕆ 25, 2002, ᓯᕗᓕᖅᑐᒧᑦ ᐊᒻᒪᓗ ᐊᐱᕆᓯᒪᔪᔭᕗᑦ ᓯᕗᓕᖅᑎ, ᓯᐊᒻᒪᖅᑎᕆᓂᐅᑉ 
ᒥᑦᓵᓄᑦ ᑖᒃᑯᓇᓐᖓᑦ ᐃᖅᑲᓇᐃᔮᓂᒃ ᐊᒻᒪᓗ ᑭᐅᔭᐅᓚᐅᖅᓯᒪᓚᐅᓐᖏᑦᑐᒍᑦ ᐅᓪᓗᒥᒧᑦ ᑎᑎᖅᑲᓄᑦ 
ᐊᐅᓪᓚᖅᑎᓚᐅᖅᓯᒪᔭᑦᑎᓐᓄᑦ. 
 
ᐃᒻᒪᖃ, ᑎᑎᖅᑲᖅ ᑎᑭᐅᑎᓐᓂᖏᑦᑐᖅ ᐊᓪᓚᕝᕕᖓᓄᑦ. ᐃᒻᒪᖃ ᑕᖅᑮᑦ 6 ᐊᓂᒍᖅᓯᒪᓕᖅᑐᑦ ᑎᑎᕋᔪᒐᑦᑕᓂᑦ 
ᑭᖑᓪᓕᖅᐹᒥ. ᐅᖃᕋᑖᕐᒪᑦ ᑮᓇᐅᔭᖅᑐᕐᓂᖓᓂᒃ ᖃᐅᔨᓴᕐᓂᖃᕋᔭᕆᐊᖓ, ᑖᒃᑯᓄᖓ ᐃᖅᑲᓇᐃᔮᓄᑦ, ᐅᑯᐊ  

ᐊᐅᓚᓂᖃᖃᑦᑕᓚᖓᔪᑦ ᒐᕙᒪᒃᑯᑦ ᐊᖏᖃᑎᒌᓐᓂᖅᑕᖃᓚᐅᖅᑎᓪᓗᒍ ᓯᐊᒻᒪᖅᑎᕆᓂᕐᒧᑦ, ᓄᓇᓕᖏᓐᓄᑦ 
ᖃᒪᓂᑦᑐᐊᑉ, ᐸᓐᓂᖅᑑᑉ, ᐃᖃᓗᑦᑑᑦᑎᐊᖅ, ᐃᒡᓗᓕᒃ ᐊᒻᒪᓗ ᑭᓐᖓᐃᑦ, ᑖᒃᑯᐊ ᓯᐊᒻᒪᖅᑎᑦᓯᒪᔪᑦ ᓄᓇᓖᑦ. 
 
ᐃᓱᒪᓇᖅᑐᐹᓘᒻᒪᓂᓛᒃ ᐋᖅᑮᓚᐅᖅᓱᑎᒃ ᓯᐊᒻᒪᖅᑎᖅᓯᒪᔪᓂᒃ ᐃᖅᑲᓇᐃᔮᓂᒃ ᐊᒻᒪᓗ ᐃᓱᒪᒥᓂᒃ ᐊᓯᔾᔩᑕᖅᑯᑦ 
ᑭᖑᓂᖓᓂ ᐊᒻᒪᓗ ᓯᐊᒻᒪᖅᑎᕆᓯᑦᑕᖅᑯᑦ ᐊᓯᐊᒍᑦ ᐊᐅᓚᓂᖃᕐᓱᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᐅᒍᓐᓇᖅᑕᐃᑦ ᐊᐱᖅᑯᑎᖓ ᑭᐅᒍᒪᒍᕕᐅᒃ. ᐅᖃᐅᓯᕆᕋᑖᕋᕕᐅᒃ ᑎᑎᖅᑲᖅ. ᖃᐅᔨᒪᓐᖏᑦᑐᖓ 
ᑕᐃᓐᓇᖅ ᑎᑎᖅᑲᖅ ᒪᓕᒐᓕᐅᕐᕕᒻᒥᒻᒪᖔᖅ ᐅᕝᕙᓘᓐᓃᑦ ᑎᑎᖅᑲᖅ ᓇᑭᓐᖔᕐᓂᕐᒪᖔᖅ, ᑭᓇᒧᑦ 
ᐊᑎᓕᐅᖅᑕᐃᓂᕐᒪᖔᖅ. ᓇᓗᓇᐃᕆᐊᕈᒪᑐᐃᓐᓇᕆᐊᓖᑦ ᑐᑭᓯᒪᓂᖅᓴᕆᓂᐊᕋᑦᑎᒍ ᑎᑎᖅᑲᖅ ᐅᖃᐅᓯᕆᔭᐃᑦ. 
ᐊᓇᕈᐊᖅ. 
 
ᐊᓇᕈᐊᖅ: ᐅᖃᖅᑏ, ᑐᓴᓕᑕᐃᓐᓇᕋᑦᑕ ᓄᑦᑎᖅᑕᐅᓂᐊᖅᑐᓂᒃ, ᐃᖅᑲᓇᐃᔮᓂᒃ ᑲᖏᖅᖠᓂᕐᒥᒃ, 
ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᐅ ᓂᒋᐊᓄᑦ, ᑎᑭᐸᕐᔪᖃᕐᒧᑦ, ᑎᑎᕋᔪᔪᖅ ᓯᕗᓕᖅᑎᒧᑦ ᓯᑦᑎᑉᐱᕆ 25 ᐊᒻᒪᓗ 
ᓇᓕᖅᑲᖏᓐᓂᒃ ᐊᐅᓪᓚᑎᑦᓯᓪᓗᓂ ᕼᐋᒻᒪᓚᒃᑯᖏᓐᓄᑦ ᑲᖏᖅᖠᓂᐅᑉ. 
 
ᐊᐱᕆᑐᐃᓐᓇᖅᑐᖓ, ᑖᒃᑯᐊ ᑎᑎᖅᑲᐃᑦ ᑲᑎᒻᒪᐅᑎᑦᓴᓅᕈᓐᓇᖅᑕᒃᑲ ᐱᔭᕆᐊᖃᖅᐸᑕ, ᑭᓯᐊᓂ ᑕᐃᓐᓇ 
ᑎᑎᖅᑲᐅᔪᔪᖅ ᐱᔾᒧᑎᖃᕐᓱᓂ ᐃᓱᒫᓘᑎᒋᔭᑦᑎᓐᓂᒃ ᐅᖅᓱᐊᓗᓕᕆᔨᒃᑯᑦ ᓄᑦᑎᖅᑕᐅᓂᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᓇᕈᐊᖅ. ᐱᐅᓯᕆᔭᐅᓲᖑᒻᒪᑦ ᐅᕙᓂ ᒪᓕᒐᓕᐅᕐᕕᒻᒥ ᑎᑎᖅᑲᐃᑦ 
ᑲᑎᒻᒪᐅᑎᑦᓴᓅᖅᑕᐅᓪᓗᑎᒃ. ᑕᒪᓐᓇ ᐅᖃᕇᕋᒃᑯ, ᐃᓱᒪᖅᓲᑎᒋᓂᐊᖅᐸᐅᒃ ᓯᕗᓕᖅᑎᐅᑉ ᑖᑦᓱᒧᖓ ᓂᓪᓕᕈᒪᒍᓂ, 
ᑎᑎᖅᑲᐃᑦ ᐱᑕᖃᖅᑎᓐᓇᒋᑦ ᒪᓕᒐᓕᐅᕐᕕᒻᒥ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᑦᓯᐊᖅᑕᒋᑦ. ᐃᒻᒪᖃ 
ᑲᑎᒻᒪᐅᑎᑦᓴᓅᕆᐊᓕᒥᓂᕗᑦ ᑖᒃᑯᐊ ᑎᑎᖅᑲᐃᑦ ᑭᐅᓚᐅᓐᖏᓂᓐᓂ. 
 
ᑕᒪᓐᓇ ᐊᑐᕐᓂᖅ ᓯᕘᕋᓵᕆᓂᒃᑯᑦ ᓯᐊᒻᒪᖅᑎᕆᓂᕐᒨᖓᔪᓂᒃ, ᑕᐃᒪᐃᓕᖓᓐᖏᑦᑐᖅ. ᒪᕐᕈᐃᓐᓈᓐᓂᒃ ᓄᓇᓕᑦᑕᓕᒃ 
ᐱᔭᕇᕆᐊᓕᑦᑎᓐᓂᒃ ᓯᐊᒻᒪᖅᑎᕆᓂᕐᒧᑦ. ᓯᐊᒻᒪᖅᑎᕇᑐᐊᕈᑦᑎᒍ ᒥᓂᔅᑕᐅᕕᐅᔪᑦ ᐃᖅᑲᓇᐃᔭᖅᑏᓪᓗ, 
ᓄᖅᑲᕈᑎᓂᐊᖅᑕᕗᑦ ᓯᐊᒻᒪᖅᑎᕆᓂᖅ ᐊᒻᒪᓗ ᐊᓯᖏᓐᓂᒃ ᐱᓕᕆᐊᑦᓴᓂᒃ ᑲᒪᒋᔭᖃᓕᕐᒥᓗᑕ. 
 
ᐱᔭᕇᓐᖏᒃᑯᑦᑎᒍ ᐱᓕᕆᐊᑦᓴᕆᓯᒪᔭᕗᑦ ᓯᐊᒻᒪᖅᑎᕆᓂᕐᒧᑦ, ᓇᒧᑦ ᐃᖏᕐᕋᔾᔮᑦᑐᒍᑦ. ᐱᔭᕇᑐᐊᕈᑦᑎᒍ 
ᓯᐊᒻᒪᖅᑎᕆᓂᖅ, ᐊᓯᖏᓐᓂᒃ ᐊᐅᓚᓂᐅᔪᓂᒃ ᓱᓕᕆᐊᓂᓪᓗ ᐱᔭᕇᕆᐊᕐᓂᐊᕋᑦᑕ ᐱᔭᕇᕆᐊᓕᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐊᓇᕈᐊᖅ. 
 
ᐊᓇᕈᐊᖅ: ᐅᖃᖅᑏ, ᑲᑉᐱᐊᓵᕆᔪᓐᓇᓐᖏᑦᑎᐊᖅᑐᖓ ᓇᓕᐊᓐᓂᑐᐃᓐᓇᖅ ᓄᓇᓕᐅᔪᒥᒃ. ᑲᑉᐱᐊᓵᓂᕆᖏᑦᑐᖓ 
ᑭᓇᑐᐃᓐᓇᕐᒥᒃ. ᐅᖃᑐᐃᓐᓇᖅᑐᖓ ᐃᓚᒋᔭᐅᒍᒪ ᐊᐅᓛᖅᑎᕆᕕᐅᓂᐊᖅᑐᓂᒃ ᓄᓇᓕᓐᓂᑦ, ᐃᓱᒫᓗᒋᒐᔭᕋᒃᑯ 
ᑲᖏᖅᖠᓂᕐᒥᐅᑦ ᑎᒍᒥᐊᓚᐅᖅᑎᓪᓗᒋ ᐅᖅᓱᐊᓗᓕᕆᓂᕐᒥᒃ ᓯᕗᓂᑐᖃᖓᒍᑦ ᐃᐳᕈ 1, 1999, ᑕᐃᒪᓖ 
ᐊᐅᓛᖅᑎᕆᓂᐊᕐᓕᖅᑭᑖᑦ ᓅᑕᐅᓂᑯᓂᒃ ᓄᓇᓕᓐᓂᑦ? 

ᑲᑎᒪᔨᐅᖃᑎᒃᑲ ᖁᓪᓗᖅᑑᒥᐅᖅ ᐊᑦᔨᓴᐃᓐᓇᖓᓂᒃ ᐊᑲᐅᖏᓕᐅᕈᑎᖃᓚᐅᕐᒪᑦ ᐃᓚᖓᑎᒍᑦ ᐱᓕᕆᕕᐅᔪᖅ 
ᐊᐅᓛᖅᑕᐅᒪᑦ ᖁᓪᓗᖅᑑᒥᑦ ᐊᓯᐊᓄᑦ. ᑕᐃᒪᐃᓕᐅᕐᓂᐊᖅᑭᑖ? ᐅᕝᕙᓘᓐᓃᑦ ᑕᒪᓐᓇ ᐊᑐᖅᑕᐅᓂᐅᖃᑦᑕᓂᐊᖅᑲ 
ᓄᓇᓖᑦ ᐋᖅᑭᒃᓯᒪᔭᕇᑦᑐᑦ, ᑕᒪᑐᒧᖓ ᐊᐅᓛᖅᑎᕆᓂᐅᔪᒧᑦ, ᐃᓱᒫᓗᒋᐊᖃᑦᑐᑦ ᓄᓇᓕᖁᑎᖏᑦ 
ᑐᓂᔭᐅᑐᐃᓐᓇᕆᐊᓖᑦ ᐃᖅᑲᓇᐃᔮᓂᒃ ᐊᖅᓵᖅᑕᐅᔪᑎᐅᔪᓂᒃ ᐊᓯᖏᑦ ᓄᓇᓖᑦ ᐱᑕᖃᕆᐊᖃᒻᒪᑦ ᐃᖅᑲᓇᐃᔮᓂᒃ. 
 
ᑕᐃᒪᓐᓇᑐᐃᓐᓇᖅ ᐅᖃᓐᓂᐊᖅᑐᖓ. ᐅᖃᖅᑎ, ᑲᑉᐱᐊᓵᓂᕆᔪᒃᓴᐅᖏᓐᓇᒪ ᑭᓇᑐᐃᓐᓇᕐᒥᒃ, ᐊᒻᒪᓗ 
ᖃᐅᔨᒪᑦᑎᐊᕋᔭᕋᒪ ᑲᑉᐱᐊᓵᕐᓂᕆᓐᓂᕈᒪ ᓇᓕᐊᓐᓂᒃ ᓄᓇᓕᐅᔪᓂᒃ, ᐅᕝᕙᓘᓐᓃᑦ ᐊᐅᓛᖅᑕᐅᓯᒪᔪᑦ ᓄᓇᓕᐅᔪᖅ. 
 
ᐊᐱᖅᑯᑎᒐ, ᐅᖃᖅᑎ, ᐅᖃᓐᓂᐊᕐᕋᒪ ᐃᓄᒃᑎᑐᑦ. (ᑐᓵᔨᑎᒍᑦ) ᑕᒪᓐᓇ ᐊᑐᖅᑕᐅᕙᓐᓕᐊᓕᕐᒥᑉᐸᑦ 
ᓅᑎᕆᕙᓪᓕᐊᓂᖃᑦᑎᓪᓗᒋᑦ ᐃᖅᑲᓇᐃᔮᖑᔪᓂᒃ ᐃᓕᒋᔭᐅᔪᓂᒃ ᒫᓐᓇ ᐊᓯᐊᓄ ᓄᓇᓕᐅᑉ ᐱᑦᔪᑎᒋᑐᐃᓐᓇᖅᑐᒍ 
ᐊᐅᓛᖅᑎᕆᓂᖅ? ᐊᒥᓱᑦ ᐃᓂᐅᔪᑦ ᐋᖅᑭᒃᑕᐅᓯᒪᓕᕇᒻᒪᑕ ᓯᕗᓂᑐᖃᖓᒍᑦ ᐃᐳᕈ 1, 1999. ᑲᑉᐱᐊᓱᒋᐊᖃᑉᐹᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᒥᓂᔅᑕ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐋᒡᒐ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎ, ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᒻᒪᑦ ᐃᓱᒫᓗᒋᐊᖃᖏᑦᑐᑦ. ᐅᓇᑎᒍ, ᐅᖅᓱᐊᓗᓕᕆᔨᒃᑯ 
ᐱᓕᕆᕕᐊ ᐃᓱᒫᓘᑎᖃᓚᐅᕐᒪᑕ ᐃᖅᑲᓇᐃᔮᖏᑦ ᐊᐅᓛᖅᑕᐅᓂᐊᕐᒪᑕ. ᐃᓱᒫᓘᑎᒃᓴᖃᑦᑐᑎᓪᓗ ᐃᖅᑲᓇᐃᔮᒥᓄᑦ. 
ᐃᓚᖏᑦ ᐃᖅᑲᓇᐃᔭᖅᑏᑦ, ᐃᓚᒌᑦ, ᐅᐃᖏᑦ, ᐊᒻᒪᓗ ᓗᓕᐊᖏᑦ, ᕿᑐᓐᖓᖏᑦ, ᐃᓱᒫᓗᑦᑐᑦ ᑕᒪᑐᒥᖓ. 
 
ᑕᐃᒪᐃᒻᒪᑦ ᑕᕝᕙ ᐊᐱᖅᑯᑎᒋᕙᕋ, ᑲᑉᐱᐊᓱᐊᔭᕇᒻᒪᑕ ᑕᒪᑐᒥᖓ ᑲᖏᖅᖠᓂᕐᒥ. ᐊᐱᖅᓱᖅᔪᑎᒋᔭᕋ ᑕᒪᔾᔭ 
ᒥᓂᔅᑕᒧᑦ. ᐊᐱᕆᔪᒪᓪᓗᒍᓗ ᓯᕗᓕᖅᑎ ᐃᓱᒪᓕᐅᕇᓚᐅᖏᒻᒪᖔᖅ, ᓯᕗᓂᐊᒍᑦ, ᐋᖅᑭᒃᓯᔭᕇᕋᒥᒃ 
ᐊᐅᓛᖅᓯᓂᐊᕐᕋᒥᒃ ᐱᓕᕆᕕᒻᒥᒃ, ᑭᖑᓂᐊᒍᑦ ᕿᒥᕐᕈᔭᐅᒐᔭᑉᐸ? ᐊᒻᒪᓗ ᐅᖃᕈᑎᒋᔭᐅᓕᕐᓗᓂ, ᑐᓴᖅᑕᐅᓗᓂ, 
ᑭᖑᓂᐊᒍᑦ ᑭᓯᐊᓂ ᐋᖅᑭᒃᓯᓚᐅᖅᑎᓪᓗᒋᑦ ᐊᐅᓛᖅᑕᐅᓂᐊᕐᒪᑕ ᓄᓇᓕᓐᓂᑦ ᐊᓯᐊᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᒥᓂᔅᑕ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᖃᑦᑕᖏᑦᑐᒍᑦ ᓯᕗᓂᐊᒍᑦ ᐃᓚᖏᓐᓄᑦ 
ᐱᓕᕆᕕᐅᔪᓄᑦ. ᑕᒪᑐᒧᖓᓕ ᐅᖅᓱᐊᓗᓕᕆᓂᕐᒧᑦ, ᖃᐅᔨᒪᔪᐃᓐᓇᐅᒐᑦᓯ, ᐅᖃᖅᑎ, ᕿᒪᐃᕙᓪᓕᐊᒐᓱᐊᖅᑐᒍᑦ 
ᑎᒍᒥᐊᖅᑕᐅᓂᖓᓂᒃ ᒐᕙᒪᒃᑯᓐᓄᑦ, ᐊᒻᒪᓗ ᓴᓇᔭᐅᓗᑎᒃ ᐃᒻᒥᒃᑯᑦ ᓇᖏᕈᓐᓇᕐᓗᑎᒃ ᑯᐊᐴᕆᓴ. 
ᑕᐃᒪᐃᓕᐅᕋᓱᐊᖅᑐᒍᑦ ᐱᓕᕆᐊᖃᑦᑐᑕ ᐊᓂᒍᓕᖅᑐᓂᒃ ᐊᕐᕌᒍᓂᒃ. 
 
ᑯᐊᐳᕇᓴᐅᓕᕈᑎᒃ, ᐊᐅᓚᑦᑎᒍᓐᓇᓕᕋᔭᕐᒪᑕ ᐃᒻᒥᓂᑦ, ᐊᒻᒪᓗ ᓄᑖᒥᑦ ᐱᓕᕆᐊᖅᓴᑖᕐᓗᑎᒃ. ᑎᓕᓯᓯᒪᓕᖅᑐᒍᑦ 
ᐊᖏᔪᖅᑳᖑᑲᐃᓐᓇᕐᓂᐊᖅᑐᒥᒃ ᑯᐊᐳᕇᓴᒃᑯᓐᓄᑦ. ᑕᒪᔾᔭᐅᑯᐊ ᑭᓱᑐᐃᓐᓇᐃᑦ ᖃᐅᔨᓴᕆᐊᖃᑦᑕᕗᑦ.  

ᐊᑐᖅᑎᐊᖅᑐᒥᒃ ᐊᐅᓚᓂᖃᖁᓪᓗᒋᑦ ᐃᒻᒥᒃᑯᑦ ᑯᐊᐳᕇᓴᐅᓗᓂ, ᑕᒪᒃᑯᐊ ᐅᖅᓱᐊᓗᓕᕆᓂᕐᒧᑦ ᐊᒻᒪᓗ 
ᐆᒪᖅᑯᑎᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᒃᑯ ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 420–1(6): ᐊᖁᑎᐅᔪᓂ ᖃᐅᒻᒪᖁᑏᑦ - ᐱᓕᕆᔭᐅᔪ ᐊᑭᓕᐅᑎᑦᓴᓄ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐃᓕᑕᖅᓯᓂᕐᓂᐅᕕᑦ ᐅᕙᖕᓂ. ᐃᒻᒪᖃ 
ᑕᒻᒪᓂᐊᖅᑐᑦᓴᐅᕗᖓ ᐊᐱᕆᒋᐊᒧ ᑕᑦᓱᒧᖓ ᐊᐱᖁᑎᒧ, ᑭᓯᒥ ᐊᐱᖁᑎᐅᔪᖅ ᑐᕌᖓᑦᓱᓂ ᒥᓂᔅᑖᓄ ᓄᓇᓕᖕᒥ 
ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ. ᐃᒻᒪᖃ ᑕᒻᒪᕈᒪ ᖃᐅᔨᒪᑎᖕᓂᐊᖃᖓ. 
 
ᐃᓕᖓᓂᖃᕐᑐ ᐆᒻᒪᖁᑎᓄ ᐊᑭᓕᐅᑎᒋᕙᑦᑕᖏᓄ ᓄᓇᕗᒥ. ᒥᑦᓵᓅᑦᓱᓂ ᐆᒻᒪᖁᑎᓄ ᐱᕙᑦᑕᑎᖕᓄ 
ᐆᒻᒪᖁᑎᓕᕆᔨᑯᓂ. ᖃᐅᒻᒪᕆᐊᖅᑕᐅᓛᓕᖅᒪᑕ ᒫᓐᓇᖃᒻᒥᒐᓚ ᑖᖅᓯᓗᐊᓛᖏᓐᓇᒪ. 
 
ᐊᐱᕆᔪᒪᑦᓱᒍ ᒥᓂᔅᑕ ᐃᖏᖅᕋᔫᓕᕆᔨᑯᓄ ᑭᓇᒃᑯ ᐊᑭᓖᕙᓐᓂᖏᓄ ᐊᖁᑎᐅᔪᓂ ᖃᐅᒻᒪᖁᑎᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖁᑎᐅᓯᒪᓪᓗᓂ ᕼᐊᒻᓚᑦᓄ. 
ᒥᓂᔅᑕᐅᑦᓱᖓᓗ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯᓄ. ᑖᓐᓇ ᐊᐱᖁᑎ ᑐᕌᖓᑎᑕᐅᒋᐊᓕ ᒥᓂᔅᑕᒧ 
ᐱᓕᕆᔭᖃᕐᑐᒧ ᐆᒻᒪᖁᑎᓕᕆᔨᑯᓐᓄ. 
 
ᐊᐱᖁᑎᐅᓯᒪᓕᖅᑐ ᐊᒥᓱᑲᓪᓚᓄ ᐃᓄᖕᓄ, ᐊᑭᓕᖅᓱᐃᕙᑦᑐᓄ ᐊᖁᑎᐅᔪᓂ ᖃᐅᒻᒪᖁᑎᓄ. ᑐᑭᓯᓐᓇᓯᐊᖅᒪ, 
ᐅᖃᖅᑎ, ᐱᔾᔪᑎᒋᔭᖓ ᓄᓇᓕᐅᔪᓂ ᐊᖁᑎᐅᔪᓂ ᖃᐅᒻᒪᖁᑎᖏᓄ ᐃᑯᒪᕙᑦᓱᑎ ᐅᓐᓄᐊᓕᒫᑦᓯᐊᖅ 
ᐃᑯᒪᕙᑦᓱᑎᓪᓗ ᐅᓪᓘᒐᓗᐊᒃᑯᑦᑕᐅᖅ. ᐱᓇᓱᐊᕐᐸᒐᓗᐊᕐᑐᒍ ᐊᑑᑎᓗᐊᖏᓗᑎ. 
 
ᑕᒪᓐᓇ ᐊᐱᖁᑎᐅᓯᒪᔪᖅ ᕼᐊᒻᓚᑦᑯᓐᓂᑦᑕᐅᖅ. ᑕᐃᒫᒃ ᑭᓯᒥ ᐅᖃᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑕᐅᓪᓘᓐᓃᑦ ᖃᐅᔨᒪᓚᖓᓯᐊᑕᓕᖁᖓᓕ ᑭᓇᒧ 
ᐊᐱᖁᑎᒋᓂᐊᕐᓗᒍ, ᑭᓯᒥ ᐊᐱᕆᑲᓂᕈᒪᓇᖓᓗ ᓱᓕᒃᑲᓐᓂᖅ ᒥᓂᔅᑕᒧ ᐱᓕᕆᔭᖃᕐᑐᒧ ᓄᓇᓕᖕᒥ ᒐᕙᒪ 
ᐃᖏᖅᕋᔫᓕᕆᔨᑯᓗ, ᕼᐊᒻᓚᐃᑦ ᐊᑭᓖᕙᑉᐸ ᐊᖁᑎᐅᔪᓂ ᖃᐅᒻᒪᖁᑎᓄ ᐅᕝᕙᓗ ᐱᓕᑦᓯᕙᑉᐸ ᑮᓇᐅᔭᑦᓴᒫᓂ 
ᐊᑭᓕᐅᑎᑦᓴᐅᓂᐊᖅᑐᓂ ᐊᖁᑎᐅᔪᓂ ᖃᐅᒻᒪᖁᑎᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᕼᐊᒻᓚᐃᑦ ᐊᕕᑦᑐᕈᑎᐅᓪᓗᑎ ᐊᐅᓚᓂᕆᔭᖏᓄ ᐊᒻᒪ 
ᐃᖏᖅᕋᔾᔪᑎᖏᓄ ᑮᓇᐅᔭᑦᓴᒫᓂ ᐱᑕᖃᕐᓱᑎᓪᓗ ᖃᑦᓯᒐᓴᓂ ᐊᑭᓕᐅᑎᑦᓴᕆᔭᖏᓄ ᐊᑭᓕᕆᐊᓕᖕᓄ. 
 

 



ᐅᓪᓗᑐᐃᓐᓇᖅ, ᒫᔾᔨ 14, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2707

ᐃᓕᖓᓂᖃᕐᑐᐃᑦ ᐊᑭᓕᐅᑎᐅᔪᓄ ᐆᒻᒪᖁᑎᖏᓄ, ᖃᔨᒪᖏᒃᑲᓗᐊᕐᑐᖓ ᖃᑦᓯᐅᓂᖏᓄ ᑮᓇᐅᔭᐃᑦ 
ᐊᑭᓕᐅᑎᒋᕙᑕᖏᓄ ᐊᖁᑎᐅᔪᓂ ᖃᐅᒻᒪᖁᑎᓄ ᐱᓯᒪᓇᒋᓪᓗ ᖃᓄᐃᑑᓂᕆᔭᖏᓄ ᑐᑭᓯᔾᔪᑎᓄ ᓵᓐᓃᒐᑎ. 
 
ᐃᒻᒪᖃ ᐅᖃᕆᐊᑲᓐᓂᕈᒪ ᑭᓯᒥᓗ ᐱᒋᐊᖅᓯᒪᓕᕐᓱᑕ ᖃᐅᔨᓴᖅᓯᒪᓂᑰᓕᕐᓱᑕ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓂ 
ᐱᓕᕆᕕᐅᔪᒧ ᐊᑑᑎᔪᓐᓇᓂᐊᕐᓱᓂᓗ ᐊᐱᖁᑎᒋᓂᕐᓗᒍ ᑕᐃᑲᓂ. ᐅᕝᕙᓗ, ᐅᖃᖅᑎ, ᑐᕌᖓᑎᓪᓗᓂᐅ 
ᐊᐱᖁᑎᒋᔭᖓ ᒥᓂᔅᑕᖓᓄ ᐃᑯᒻᒪᖁᑎᖃᓂᖅᓄ ᑯᐊᐳᕇᓴᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐆᒻᒪᖁᑎᓕᕆᔨᑯ ᐊᑭᓖᕙᖏᐸᑕ ᐅᖁᑎᐅᔪᓂ 
ᖃᐅᒻᒪᖁᑎᓄ ᐊᐱᕆᔪᒪᓇᒍᓗ ᒥᓂᔅᑕ ᐱᓕᕆᔭᖃᕐᑐ, ᑭᓯᒥ ᐊᑦᑐᐃᓂᖃᕐᓯᒪᓪᓗᑎ ᕼᐊᒻᓚᑦ ᐊᑭᓕᐅᑎᒋᕙᑦᑕᖏᓄ 
ᐊᖁᑎᐅᔪᒥ ᖃᐅᒻᒪᖁᑎᓄ. ᐊᐱᕆᔪᒪᓇᒍᓗ ᒥᓂᔅᑕ ᐱᔾᔪᑎᖓᓗ ᐊᑭᑐᔪᒋᐊᓪᓚᐅᒻᒪᑕ ᐊᑭᓕᕆᐊᖏᓐᓄ 
ᐊᖁᑎᐅᔪᓂ ᖃᐅᒻᒪᖁᑎᓄ ᐱᓗᐊᖅᑐᒥ 24ᓄ ᐅᓪᓗᒃᑯᓪᓗ ᐊᖁᑎᐅᔪᓂ ᖃᐅᒻᒪᖁᑏᑦ ᐃᑯᒪᕙᓂᖏᓄ. 
 
ᐃᒻᒪᖃ ᐱᓕᕆᕕᒋᔭᖓ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ ᖃᐅᔨᒪᒋᐊᕆᐊᕐᐸᑕ ᐅᕝᕙᓗ ᓄᓇᓕᐅᔪᐃᑦ 
ᐃᒪᐃᑐᖃᕐᑐᐃᑦ ᐊᑑᑎᕙᑦᑐᐃᑦ 24ᓄ ᐅᓪᓘᒐᓗᐊᖅᑎᓗᒍ ᐃᑯᒪᑎᑦᓯᕙᑦᑐᓄ ᐊᐱᖅᖓᑦᓵᒃᑯᑦ, ᐃᒻᒪᖃᓗ 
ᖃᒥᑉᐸᓪᓗᒋ ᐊᖁᑎᐅᔪᓂ ᖃᐅᒻᒪᖁᑎᒋᔭᖏ. ᑕᒪᓐᓇᓗ ᐊᑭᑭᓐᓂᖅᓴᐅᓇᔭᕐᒪᑕ ᕼᐊᒻᓚᑦᖏᓄ. 
 
ᑕᐃᒪᐃᒻᒪᑦ, ᑕᒪᓐᓇ ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᐊᐱᖅᑯᑎᒋᔭᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᒻᒥᓂᖅ ᐅᕙᖓ, ᐊᐱᕆᒐᔭᖅᑐᖓ 
ᐆᒻᒪᖅᑯᑎᓕᕆᔨᒃᑯᓐᓄᑦ, ᖃᓄᐃᒻᒪᑦ ᐊᑐᕆᐊᒥ ᐃᑯᒻᒪᖅᑯᑎᐅᔪᑦ ᖃᒥᑕᐅᖃᑦᑕᖏᒻᒪᖔᑕ. 
 
ᒥᓂᔅᑕᐅᓪᓗᖓ, ᑲᒪᒋᔭᖃᖅᐳᖓ ᓄᓇᓕᖕᓂ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑦᑎᓂᕐᒥᒃ. ᑕᒪᓐᓇ ᐊᐱᖅᑯᑎᒋᔪᓐᓇᖅᑕᕋ 
ᒥᓂᔅᑕ ᑲᒪᒋᔭᖃᖅᑐᒧᑦ, ᖃᓄᐃᒻᒪᑦ ᐊᑐᕆᐊᒥ ᐃᑯᒻᒪᖅᑯᑎᐅᔪᑦ ᐅᐱᕐᖓᒃᓵᒃᑯᑦ ᐊᐅᔭᒃᑯᓪᓗ 
ᖃᒥᑕᐅᖃᑦᑕᖏᒻᒪᖔᑕ. 
 
ᑕᒪᓐᓇ ᐊᐱᖅᑯᑎᒋᔭᐅᔪᒃᓴᐅᔪᕕᓂᐅᔪᖅ, ᑭᓯᐊᓂ ᑐᑭᓯᒋᐊᒃᑲᓐᓂᕈᒪᕗᖓ ᑕᒪᑐᒧᖓ ᒥᓂᔅᑕ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᑕᒪᑐᒧᖓ ᐱᓕᕆᕝᕕᐅᔪᒥᒃ ᒪᓕᒐᑎᒍᑦ ᐱᔪᓐᓇᕐᓂᖃᕐᕕᖃᖏᓐᓇᒪ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
ᐊᐱᖅᑯᑦ 421–1(6): ᓄᓇᓕᕋᓛᑦ ᐊᑐᖅᑕᐅᓂᖏᑦ ᐃᓅᓱᒃᑐᓄᑦ ᑎᒍᔭᐅᓯᒪᔪᓄᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓇᖅᑯᑎᑦ. ᐊᐱᖅᑯᑎᒐ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᑕᒪᓐᓇ ᓄᑕᐅᖏᑦᑐᖅ 
ᐅᖃᐅᓯᒃᓴᖅ, ᑭᓯᐊᓂ ᓯᕗᓂᕆᔭᑦᑎᓐᓂ ᐊᐱᖅᑯᑎᒋᓯᒪᔭᕋ. ᖃᐅᔨᒪᒐᕕᑦ, ᐱᕋᔭᖃᑦᑕᖅᑐᑦ ᕿᑎᕐᒥᐅᓂᓐᖔᖅᓯᒪᔪᑦ 
ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐊᒻᒪᓗ ᐊᓄᓪᓚᒃᓰᕕᒻᒧᐊᖅᑕᐅᔭᕌᖓᒥᒃ ᕿᑎᕐᒥᐅᓂ ᐊᐅᓪᓚᖅᑎᑕᐅᔭᕌᖓᒥᒃ 
ᐊᐅᓪᓚᖅᓯᒪᔭᕆᐊᖃᖃᑦᑕᕐᒪᑕ ᒪᕐᕉᒃ ᐱᖓᓱᓂᑦ ᑕᖅᑭᓄᑦ. ᑖᒃᑯᐊ ᐱᕋᔭᖃᑦᑕᖅᑐᑦ 
ᓄᓇᓕᖓᓃᑎᑕᐅᔭᕆᐊᖃᕋᓱᒋᒐᒃᑭᑦ ᐅᕝᕙᓘᓐᓃᑦ ᓄᓇᓕᕋᓛᓄᑦ ᐊᐅᓪᓚᖅᑎᑕᐅᖃᑦᑕᕐᓗᑎᒃ. 

ᐊᐱᕆᔪᒪᕙᕋ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑕᒪᒃᑯᐊ ᓄᓇᓕᕋᓛᖑᔪᑦ ᐱᕋᔭᖃᑕᖅᑐᓄᑦ 
ᐱᓕᕆᑎᑕᐅᔪᓐᓇᕐᒪᖔᑕ ᐊᒻᒪᓗ ᖃᐅᔨᔪᒪᔪᖓ ᑕᒪᑐᒧᖓ ᓄᑖᒥᒃ ᐱᑕᖃᓕᕐᒪᖔᖅᐱᑦ ᐱᔾᔪᑎᒃᓴᐅᔪᒧᑦ ᓯᕗᓂᐊᓂ 
ᓴᖅᑭᑕᖅᓯᒪᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᕋᓛᖑᔪᑦ, ᐱᑕᖃᐅᓗᐊᖏᒻᒪᑦ 
ᓄᓇᓕᕋᓛᖑᔪᓂᒃ, ᑕᒪᒃᑯᓂᖓ ᑎᒍᔭᐅᓯᒪᔪᓂᒃ ᑲᒪᒋᔭᖃᖃᑦᑕᖅᑐᑦ. ᐃᑲᔪᖅᓱᕈᒪᑐᐃᓐᓇᕐᑕᒃᑲ, ᐱᓗᐊᖅᑐᒥᒃ 
ᕿᑎᕐᒥᐅᓂ, ᑎᒍᔭᐅᓯᒪᔪᓄᑦ ᐱᑕᖃᖏᒻᒪᑦ ᓄᓇᓕᕋᓛᖑᔪᒥᒃ. 
 
ᑕᐃᑲᓐᓂᖓᑦ ᐊᕕᒃᑐᖅᓯᒪᓂᐊᓂ ᐱᓇᓱᐊᕈᒪᔪᑦ ᑐᓐᖓᓱᒃᑎᑉᐸᒃᑲ ᒪᑐᐃᖅᓯᒍᒪᔭᖅᑐᑦ ᑎᒍᔭᐅᓯᒪᔪᓄᑦ 
ᓄᓇᓕᕋᓛᓂ. ᐊᒻᒪᓗ ᐃᑲᔪᕈᒪᑦᑎᐊᖅᐸᒃᑲ, ᑎᒍᔭᐅᓯᒪᔪᑦ ᐊᕕᒃᑐᖅᓯᒪᓂᐊᓃᖏᓐᓇᕋᔭᕐᒪᑕ ᐊᒻᒪᓗ 
ᐃᓚᒋᔭᒥᓃᓪᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᓪᓗ ᐃᓕᓐᓂᐊᕈᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑭᐅᔪᓐᓇᕋᕕᖓ ᐊᒻᒪᓗ ᖁᕕᐊᓱᒃᐳᖓ ᐃᓕᓴᖅᓯᒐᕕᑦ 
ᓄᓇᓕᕋᓛᑦ ᐊᒥᓲᓗᐊᖏᓐᓂᖏᓐᓂᒃ ᕿᑎᕐᒥᐅᓂ. ᖃᓄᕐᓕ ᑐᓴᖅᑎᑦᑎᓚᐅᕐᐱᑦ ᑕᒪᑐᒧᖓ ᐱᔾᔪᑎᒃᓴᒥᒃ 
ᕿᑎᕐᒥᐅᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑭᒃᑯᓕᒫᓄᑦ ᑐᓴᖅᑎᑦᑎᓯᒪᓕᖅᑐᒍᑦ ᑕᐃᑲᓂ 
ᐃᑲᔪᕈᒪᓂᑦᑎᓐᓂᒃ ᐊᒻᒪᓗ ᑲᖃᑎᖃᑎᖃᖅᓯᒪᓕᖅᑐᖓ ᓄᓇᓕᕋᓛᓂᒃ ᐊᐅᓚᑦᑎᔨᐅᔪᓂᒃ ᕿᑎᕐᒥᐅᓂ 
ᐊᐅᔭᐅᖅᑐᐃᓪᓗᒋᑦ ᓴᖅᑭᑦᑎᔪᒪᑉᐸᑕ ᑎᒍᔭᐅᓯᒪᕝᕕᐅᒐᔭᖅᑐᒥᒃ ᓄᓇᓕᕋᓛᓂ. 
 
ᐄ, ᐅᒃᐱᕈᓱᒃᐳᖓ ᑕᒪᒃᑯᐊ ᐱᓇᓱᐊᖅᑕᐅᔪᑦ ᐊᒻᒪᓗ ᐱᔨᑦᑎᕋᕈᑎᒋᔭᐅᔪᑦ ᑐᓴᐅᒪᔭᐅᔭᕆᐊᖃᕐᓂᖏᓐᓂᒃ 
ᐃᑲᔪᖅᑕᐅᓗᑎᒃ ᓄᓇᓕᕋᓛᑦ ᐊᒻᒪᓗ ᖁᕕᐊᓱᒃᐳᒍᑦ ᑕᑯᔪᓐᓇᕋᑦᑎᒍᑦ ᑕᒪᒃᑯᐊ ᓄᓇᓕᕋᓛᑦ ᑎᒍᔭᐅᓯᒪᔪᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ, ᑭᐅᔪᓐᓇᕋᕕᑦ ᐱᔾᔪᑎᒋᓪᓗᒍ ᑭᒃᑯᓕᒫᑦ 
ᑐᓴᖅᓯᒪᖏᒻᒪᑕ, ᑖᒃᑯᓄᖓ ᐃᓄᖕᓄᑦ ᓇᓗᓇᖃᑦᑕᕐᒪᑦ ᑭᒃᑯᑦ ᐊᐅᓪᓚᓕᕐᒪᖔᑕ ᑎᒍᔭᐅᓯᒪᔭᖅᑐᕐᓗᑎᒃ. 
 
ᒥᓂᔅᑕ ᐊᔭᐅᖅᑐᖅᐸᕋ ᑭᒃᑯᓕᒫᓂᒃ ᐊᕕᒃᑐᖅᓯᒪᓂᕆᔭᑦᑎᓐᓂ ᑐᓴᐅᒪᑎᑦᑎᓇᓱᐊᖁᓪᓗᒍ ᐅᕝᕙᓘᓐᓃᑦ ᕼᐊᒻᓚᒃᑯᑦ 
ᑲᑎᒪᔨᖏᑦᑎᒍᑦ ᐅᕝᕙᓘᓐᓃᑦ ᐊᖑᓇᓱᒃᑐᓕᕆᔨᒃᑯᑎᒍᑦ. ᐅᖃᖃᑎᒋᓯᒪᕕᒋᑦ ᑕᒪᑦᓱᒪ ᒥᑦᓵᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖃᑎᒋᓯᒪᔭᕋ ᒪᓕᒐᓕᐅᖅᑎ ᐊᒻᒪᓗ 
ᑐᓴᖅᑎᑦᓯᓂᐊᖅᑐᒍᑦ ᐃᓄᓐᓂᒃ. ᑖᑦᓱᒧᖓ ᐃᓱᒫᓘᑕᐅᔪᒧᑦ, ᑕᖅᑭᓂᐅᖅᑐᒥ ᑐᑦᓯᕋᕐᓂᐊᕋᑦᑕ ᑐᑦᓯᕋᐅᑎᓂᑦ 
ᑐᓴᖅᓴᐅᑎᑕᐅᓂᐊᖅᓱᑎᓪᓗ ᓇᐅᒃᑯᓕᒫᖅ ᐱᕙᓪᓕᐊᔪᓕᕆᔨᑎᒍᑦ ᐊᒻᒪᓗ ᓄᓇᕗᓕᒫᒧᑦ ᐱᔪᒥᓵᕆᒍᑎᒋᓂᐊᕐᒥᔭᕗᑦ 
ᐊᒻᒪᓗ ᖃᐅᔨᓴᑦᓯᐊᕐᓗᑕ ᐃᑲᔪᕐᓗᒋᑦ ᐃᓄᐃᑦ ᓴᖅᑮᒍᒪᔪᑦ ᑕᐃᒪᐃᑦᑐᓂᒃ ᑎᒥᐅᔪᓂᒃ. 
 
ᐃᑲᔪᖅᓯᓪᓚᕆᑦᑕᕗᑦ ᐊᒻᒪᓗ  ᖃᐅᔨᓴᑦᓯᐊᕈᒪᓪᓗᒋᑦ ᑕᒪᑦᓱᒥᖓ ᖃᐅᔨᒪᒐᓗᐊᕐᒪᖔᑕ ᑕᐃᒪᐃᓕᖓᒋᐊᖓ 
ᓄᓇᓄᒻᒥ. ᖃᐅᔨᒪᖁᒐᑦᑎᒍᑦ ᑖᑦᓱᒪ ᓱᓕᕆᐊᑦᓴᒧᑦ ᒥᑦᓵᓄᑦ ᐊᒻᒪᓗ ᑕᑯᑦᓴᐅᖁᒐᑦᑎᒍ ᐃᓄᓐᓄᑦ. ᖁᔭᓐᓇᒦᒃ, 
ᒥᓂᔅᑕ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐱᖅᑯᑎᑦᓴᐃᑦ? ᐃᓚᒋᐊᕈᑏᑦ, ᑭᖑᓪᓕᖅᐹᒥ ᐃᓚᒋᐊᕈᑎ. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᒡᑕ ᐅᖃᖅᑏ, ᐊᒻᒪᓗ ᓯᕗᓕᖅᑏ. ᓄᓇᑦᑎᓐᓂ ᐊᒻᒪᓗ ᐱᓗᐊᖅᑐᒥᒃ 
ᓄᓇᓕᑦᑎᓐᓂ ᐃᓕᑦᓯᒪᓕᕋᑦᑕ ᐱᔭᕆᐊᑐᔪᒃᑯᑦ ᐊᑐᐊᒐᐃᑦ ᒥᑦᓵᓄᑦ ᐃᓗᓕᖏᑕᓘᓐᓃᑦ ᑎᑎᕋᖅᓯᒪᔪᓂᒃ 
ᐅᖃᖃᑎᒌᑦᑐᖃᓚᐅᖅᑎᓐᓇᒍ ᓄᓇᓕᓐᓂ. 
 
ᐅᖃᖃᑎᖃᖅᓯᒪᕕᑦ ᐊᑦᑐᖅᑕᐅᒪᔪᓂᒃ ᑎᒥᐅᔪᓂᒃ ᐊᑐᐊᒐᐃᑦ ᒥᑦᓵᓄᑦ ᐊᑦᑐᐊᓂᖃᕐᑐᑦ ᐅᑭᐅᑦᑐᓄᑦ ᓄᓇᓕᓐᓂ? 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖃᑎᒋᔭᕋ ᒪᓕᒐᓕᐅᖅᑎᖓᑦ ᖁᕐᓗᑦᑐᖅ 
ᖃᐅᔨᓴᑦᓯᐊᕆᐊᖃᕐᓂᑎᓐᓂᒃ ᓄᓇᓕᓐᓂ ᑎᒥᐅᔪᓂᒃ. 
 
ᐅᖃᕆᐊᒃᑲᓐᓂᕈᒪᔪᖓ, ᑕᒪᓐᓇ ᐃᓄᓐᓅᕆᐊᖃᕐᓂᐊᓕᕋᑦᑎᒍ ᓴᒃᑯᐃᓂᐊᓕᕋᑦᑕ ᑐᑦᓯᕋᐅᒻᒥᒃ ᑐᑦᓯᕋᐅᑎᓂᒃ 
ᓂᕈᐊᕐᓂᓯᑕᖃᕐᓂᐊᖅᓱᓂ ᐃᓄᓐᓂᒃ ᐱᔪᒪᓂᓕᓐᓂᒃ ᐱᓕᕆᖃᑎᒌᑦᑐᓂᓪᓘᓐᓃᑦ ᐱᓕᕆᐊᖃᕈᒪᔪᓂᒃ ᓴᖅᑮᓗᑎᒃ 
ᓄᓇᓕᕋᓛᓂᒃ. ᐃᑲᔪᖅᓯᓪᓚᕆᑦᑕᕗᑦ ᑕᒪᓐᓇ ᑕᑯᑦᓴᐅᑎᑦᓯᓯᒪᒻᒪᑦ ᐃᑲᔪᖅᑕᐅᒍᓐᓇᕐᓂᖏᓐᓂᒃ ᒪᒃᑯᑦᑐᐃᑦ ᐊᒻᒪᓗ 
ᑐᓂᒪᓂᖃᕐᑐᒍᑦ ᐃᑲᔪᕐᓂᕐᒧᑦ ᓇᐅᑐᐃᓐᓇᕐᓂᒃ ᓄᓇᓕᓐᓂᒃ ᓴᖅᑮᒪᔪᓂᒃ ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ, ᑭᖑᓪᓕᖅᐹᒥ ᐃᓚᒋᐊᕈᑎ, ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕐᓗᑦᑐᓕᐊᕐᓂᐊᕋᒪ ᐆᑦᑑᑎᒋᓗᒍ. ᖃᐅᔨᒪᑉᐸᑕ ᑕᒪᑦᓱᒥᖓ, 
ᐅᕝᕙᓘᓐᓃᑦ ᐊᑐᕐᓂᕆᖃᑦᑕᖅᑕᓯ ᐊᑐᐊᒐᕐᓂᒃ ᐃᓗᓕᖏᓐᓂᓪᓘᓐᓃᑦᒪ Hᐋᒻᒪᓚᒃᑯᑦ ᑲᑎᒪᖏᔨᓂᒃ ᐅᕝᕙᓘᓐᓃᑦ 
ᖁᕐᓗᑦᑐᒥᐅᑦ ᖃᐅᔨᒪᕙᑦ ᑖᑦᓱᒪᓐᖓᑦ ᐊᑐᐊᒐᕐᒥᒃ? 
 
ᑐᓴᖅᑎᑦᓯᓂᐊᖅᐱᑦ ᖁᕐᓗᑦᑐᒥᓂᐅᓂᒃ ᐊᑐᐊᒐᐃᑦ ᓄᑖᑦ ᒥᑦᓴᐃᓐᓄᑦ ᐊᐅᓚᓂᐅᔪᓪᓘᓐᓃᑦ ᐊᑐᕐᓂᐊᖅᑕᓯ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓖᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᒻᒪᑦ ᐱᔪᒥᓴᐅᑎᖃᒃᑲᓐᓂᕐᓂᐊᖅᐳᒍᑦ 
ᖃᐅᔨᒪᔪᐃᓐᓇᐅᓂᐊᕐᒪᑕ ᓄᓇᕗᒻᒥᐅᑦ ᖃᓄᖅ ᑖᓐᓇ ᓱᓕᕆᐊᑦᓴᐅᔪᖅ ᐱᓱᖑᒻᒪᖔᖅ ᐊᒻᒪᓗ ᓱᓇᓂᒃ 
ᐱᔾᔪᑎᖃᕐᒪᖔᑕ ᓄᓇᓕᕋᓛᑦ. 
 
ᖁᔭᓐᓇᒦᖅᑕᕋ ᒪᓕᒐᓕᐅᖅᑎᐅᖃᑎᒐ, ᒪᓕᒐᓕᐅᖅᑎ ᖁᕐᓗᑦᑐᒧᑦ ᐅᖃᐅᓯᖃᕐᓂᖓᓄᑦ ᑕᒪᑦᓱᒥᖓ ᐊᒻᒪᓗ 
ᑲᔪᓯᖏᓐᓇᕐᓂᐊᖅᑐᖓ ᐃᑲᔪᕋᓱᓪᓗᒍ ᖃᓄᓕᒫᖅ ᐃᑲᔪᕈᓐᓇᕐᓂᓕᒫᒃᑯᑦ ᓴᖅᑮᒐᓱᐊᖅᑎᓪᓗᒋᑦ ᐃᓪᓗᒥᒃ 
ᑕᐃᒪᐃᑦᑐᒥᒃ ᒪᓕᒐᓕᐅᕐᑎᐅᕕᖓᓂ. ᑕᑯᑦᓴᐅᑎᑦᓯᓂᐊᕐᒪᑦ ᓄᓇᕗᒻᒥᐅᓄᑦ ᐃᑲᔪᖅᓯᓂᑦᑎᓐᓂᒃ ᑕᐃᒪᐃᑦᑐᒥᒃ 
ᐊᐅᓚᔾᔭᒋᐊᕐᓂᐅᔪᒥᒃ, ᖁᕐᓗᑦᑐᒥ ᐊᒻᒪᓗ ᓇᒥᑐᐃᓐᓇᖅ ᓄᓇᕗᒻᒥ. 
 
ᒫᓐᓇ ᐱᑕᖃᕐᒪᑦ ᓯᑕᒪᐃᓐᓇᕐᓂᒃ ᓄᓇᓕᕋᓛᓂᒃ ᓄᓇᕗᒻᒥ ᐊᐅᓚᑕᐅᓪᓗᑎᓪᓗ ᐃᓄᓐᓄᑦ, ᑖᒃᑯᐊ ᓄᓇᓕᕋᓛᑦ 
ᐊᒻᒪᓗ ᖃᐅᔨᒪᔭᐅᑎᒃᑲᓐᓂᕈᒪᔭᕗᑦ ᓴᖅᑭᖅᑕᐅᓂᖏᑦ ᑕᐃᒪᐃᑦᑐᐃᑦ ᐃᓪᓗᐃᑦ ᒪᒃᑯᑦᑐᓄᑦ ᐊᒻᒪᓗ ᑕᐃᒪᐃᒻᒪᑦ 
ᐱᔪᒥᓴᐅᑎᒋᒃᑲᓐᓂᐊᕐᑕᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᐊᐱᖅᑯᑎᑦᓴᐃᑦ. ᐊᓯᖏᓐᓂᒃ ᐊᐱᖅᑯᑎᑦᓴᖅᑕᖃᖅᑲ? ᒪᒃᓖᓐ. 
 
ᐊᐱᖅᑯᑦ 422-1(6): ᐃᓱᒪᑦᓴᖅᓯᐅᕈᑎᖃᕐᓂᖅ ᖃᒪᓂᑦᑐᐊᕐᒥᒃ ᐸᓂᖅᓴᐃᕕᒃ/ᒪᒥᓴᕐᕕᕋᓛᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᐊᑐᓛᖅᑕᕋ ᐊᓚᒡᒐᐃᑦᓯᐊᖅᑐᖅ ᐅᕕᓂᕈᕋ ᓇᒡᒐᔾᔭᐅᒥ. ᐅᕝᕙᓘᓐᓃᑦ 
ᐊᑐᕐᓗᒍ ᑐᑐ ᐊᓚᒡᒐᐃᑦᑐᖅ ᐅᕕᓂᕈᖓ ᐆᔭᐅᔭᖅ ᓇᒡᒐᔾᔭᐅᒥ. 
 
ᐅᖃᖅᑏ. ᐊᐱᖅᑯᑎᖃᕐᑐᖓᓕ ᐅᓪᓗᒥ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  ᐊᒻᒪᓗ ᐃᓄᓕᕆᔨᒃᑯᑦ. 
ᑲᑎᒻᒪᐅᑎᒥᓃᑦ ᑕᑯᑦᓱᒋᑦ  ᓅᕕᑉᐱᕆ 12, 2002 ᕼᐋᒻᒪᓚᒃᑯᖏᓐᓄᑦ ᖃᒪᓂᑦᑐᐊᑉ, ᑖᒃᑯᐊ ᐊᔾᔨᖃᕐᒪᑕ 
ᐅᖃᐅᓯᕆᔪᔭᖏᓐᓂᒃ ᓯᕗᓕᖅᑎᐅᑉ ᐊᕐᕌᓂ. ᐸᓂᖅᓰᕖᑦ ᒥᑦᓵᓄᑦ ᒪᒥᓴᕐᕖᓪᓘᓐᓃᑦ ᓄᓇᕗᒻᒥ. 
 
ᑲᑎᒪᔨᓄᑦ ᐱᖁᔨᕗᖔᕈᑎᑕᖃᕐᒪᑦ ᑎᑎᕋᖁᔨᓪᓗᑎᒃ ᒥᓂᔅᑕ ᐃᐊᑦ ᐱᑯᒧᑦ, ᓇᓕᐊᖅᑲᑲᖃᕐᓱᑎᒃ 
ᒪᓕᒐᓕᐅᖅᑎᓯᓐᓄᑦ, ᖃᒪᓂᑦᑐᐊᕐᒥ ᐸᓂᖅᓰᕕᑦᑕᖃᕆᐊᖃᕆᐊᖓ ᐃᓄᓐᓄᑦ ᐸᐸᑕᒋᐊᓕᓐᓄᑦ. ᒥᓂᔅᑕ ᐅᕙᓐᓂᒃ 
ᑐᓴᖅᑎᑦᓯᒍᓐᓇᖅᑲ ᖃᓄᐃᓕᖓᓕᕐᒪᖔᖅ ᐱᓕᕆᐊᕆᒻᒪᖔᒍᓗ ᓴᖅᑮᓂᖅ ᐸᓂᖅᓰᕕᑦᓴᒥᒃ ᐃᒥᐊᓗᒻᒧᑦ 
ᐋᖓᔮᕐᓇᖅᑐᓄᓪᓗ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑎᒍᒥᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ, ᐃᐊᑦ 
ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᕐᓂᖓ ᐃᓱᒪᓕᕆᓂᕐᒧᑦ ᐊᒻᒪᓗ ᐅᐃᕆᓐᓇᖅᑐᓄᑦ 
ᐸᕐᓇᐅᑎᐅᑉ ᑲᑎᒻᒪᐅᑎᑦᓴᓅᖅᑕᐅᔪᔪᖅ ᐅᕙᓂ ᒪᓕᒐᓕᐅᕐᕕᒻᒥ, ᐃᓱᒫᓗᑕᐅᔪᔪᖅ ᐃᓂᑦᓴᖃᕐᓂᖅ ᐸᓂᖅᓰᕕᒻᒥ. 
ᐅᖃᖅᑏ, ᓯᕗᓕᖅᑎ ᑕᐃᑦᓱᒪᓂ ᓇᓗᓇᐃᖅᓯᔪᒻᒪᑦ ᕿᓂᕐᓂᕋᕐᓱᓂ ᓯᐊᒻᒪᖅᑎᕆᕕᐅᓯᒪᓐᖏᑦᑐᓂᒃ ᓄᓇᓕᓐᓂᒃ, 
ᓄᓇᓕᓪᓚᑑᓂᖅᓴᓂᒃ ᐸᓂᖅᓰᕕᑦᑕᖃᕈᓐᓇᕋᔭᖅᑕᓂᒃ. ᐃᖅᑲᓇᐃᔮᑦᓴᓄᑦ ᓄᓇᓖᑦ ᐱᑕᖃᓚᕆᒍᓐᓇᕐᒪᑕ 
ᓄᓇᓕᓪᓚᑑᓂᖅᓴᐃᑦ. ᑕᒪᓐᓇ ᕿᒥᕐᕈᔭᕗᑦ. ᑮᓇᐅᔭᓂᒃ ᐊᑐᖅᑐᑦᓴᓂ, ᐊᑐᐃᓐᓇᐅᑎᑕᐅᓕᖅᐸᑦ, 
ᓇᓗᓇᐃᔭᖅᓯᒪᓂᖅᓴᓂᒃ ᐱᑕᖃᕐᓂᐊᖅᑐᖅ ᐸᓂᖅᓰᕕᐅᒐᔭᖅᑑᑉ ᒥᑦᓵᓄᑦ, ᓇᓗᓇᐃᖅᑕᐅᓯᒪᓂᖓ ᒪᓕᒐᓕᐅᖅᑎᒧᑦ 
ᒪᓕᑦᓱᒍ ᐊᒻᒪᓗ ᕿᒥᕐᕈᓪᓗᑕ ᐃᓚᖏᓐᓂᒃ ᓄᓇᓖᑦ. 

ᐆᑦᑑᑎᒍᓗ ᕿᒥᕐᕈᓇᑦᑕᕗᑦ ᓄᓇᓕᖓᑦ ᑲᖏᖅᑐᒑᐱᐅᑉ ᐅᖃᖃᑎᒌᒍᑕᐅᓯᒪᔪᖅ. ᒪᓕᒐᓕᐅᖅᑎ ᑲᖏᖅᑐᒑᐱᒻᒧᑦ 
ᐅᕙᓐᓄᑦ ᐅᖃᕆᐊᖅᑐᖅᓯᒪᔪᖅ ᓴᖏᓐᔪᒻᒪᕆᓐᓂᒃ ᐅᖃᐅᓯᖃᕐᓱᓂ ᑲᖏᖅᑐᒑᐱᒻᒥᒃ ᕿᒥᕐᕈᔭᐅᖃᑕᐅᖁᔨᓪᓗᓂ 
ᓄᓇᓕᓐᓄᑦ ᐸᓂᖅᓰᕕᖃᑐᐃᓐᓇᕆᐊᓕᓐᓄᑦ ᐊᒥᓱᒻᒪᕆᓐᓂᒃ ᓱᕆᐊᓂᒃ ᑲᔪᓯᑎᑦᓯᓯᒪᒻᒪᑕ ᐊᒻᒪᓗ 
ᐃᓪᓗᑕᖃᕋᕇᖅᓱᓂ. 
 
ᑕᒪᒃᑯᐊ ᕿᒥᕐᕈᓂᐊᖅᑕᕗᑦ ᓯᕗᒧᑦ ᐃᖏᕐᕋᒋᐊᓯᒍᑦᑕ ᐊᑐᓕᖅᑎᑕᐅᓂᖓᓄᑦ ᐸᓂᖅᓰᕕᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐱᕕᖄᔾᔪᑲᑦᑕ ᓱᓕ ᒥᓇᔅᓯᕋᓴᓄ ᐊᒥᐊᑯᖃᕐᓱᑕ ᐊᐱᖅᓱᓇᓂᖅᓄ ᑕᐃᒪᐃᒧ 
ᐅᑕᕿᑦᓯᐊᑐᐃᓐᓇᖓᖓᐃ. 
 
ᐃᓚᒋᐊᕈᑎᒋᔭᕋᓕ ᑕᒪᑐᒧᖓ ᐃᒪᐃᑑᑦᓱᓂ, ᐱᐅᑦᓱᓂ ᑐᓴᕆᐊᒧ ᐃᒪᐃᒻᒪ ᒥᓂᔅᑕ ᐱᓕᕆᔭᖃᕆᐊᖓᓄ ᓇᓪᓕᐊᓂ 
ᑲᑎᒪᔨᓂ ᒪᓕᒐᓕᐅᖅᕕᖕᒥ ᐋᕿᑦᓯᕙᓪᓕᐊᓂᖏᓄ ᖃᑦᓯᐅᓂᖏᓄ ᐊᔪᓕᖅᓯᒪᔪᓄ ᓇᔪᖅᕕᐅᔪᒥ. ᐃᒻᒪᖃᓗ 
ᑕᒪᑐᒧᖓ ᑐᓴᐅᒻᒪᓂᕈᒪ, ᐱᓇᔭᖅᑐᒥᓂᐅᔪᖓ ᐅᐸᒍᑎᓗᒍ ᑲᑎᒪᖃᑎᒋᓗᒍ ᓯᕗᓕᖅᑎ ᓇᒻᒥᓂᖅ ᐊᒻᒪ 
ᓴᕿᐅᑎᓗᒋ ᐃᒻᒪᖃᖃᐃᑦ ᒥᐊᕗᓪᓗ ᐃᓚᖏᓗ ᑲᑎᒪᔨᖁᑎᖏ ᖃᓄᐃᒋᐊᖅᓂᖃᓗᑎ ᑭᖒᒪᔭᐅᓯᒪᔪᓄ ᑖᒃᑯᓇᓂ 
ᓇᓪᓕᐊᓄ ᓇᔪᖅᕕᐅᔫᓐᓄ ᖃᒪᓂᖅᑐᐊᖅᒥ. 
 
ᓯᑕᒪᒋᔭᐅᑦᓱᓂ ᐊᖏᓛᕆᖃᑕᐅᑦᓱᓂ ᓄᓇᓕᖕᓂ ᓄᓇᕗᒥ. ᓯᕗᓪᓕᖅᐸᐅᓗᖓ ᐅᖃᕈᓐᓇᕐᑐᖓ ᐃᒪᐃᒻᒪ 
ᐱᑕᖃᖏᒋᐊᑎᖕᓄ ᐊᑲᐅᖏᓕᐅᕈᑎᓄ ᐅᑯᓇᓂ ᐋᖓᔮᓐᓇᖅᑐᓄ ᐃᒥᐊᓗᖕᒧᓗ ᐊᑐᓂᖅᓗᑦᑐᓄ 
ᐊᓯᖏᓐᓄᓪᓗᑦᑕᐅᖅ. ᒥᓂᔅᑖ ᐱᔪᓐᓇᕋᔭᖃ ᑲᑎᒪᓂᖃᖅᓗᑎ ᐅᕙᖓᓗ ᒥᐊᖑᔪᓪᓗ ᐅᖃᖃᑎᒌᓪᓗᑕ 
ᐋᕿᑦᓯᕙᓪᓕᐊᓂᕐᓄ ᒥᑭᓂᕐᓴᒥ ᓇᔪᖅᕕᐅᔪᒥ ᖃᒪᓂᖅᑐᐊᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖅᓯᒪᓪᓗᖓ ᓯᕗᖓᒍᑦ ᑕᕝᕙᓂ ᑲᑎᒪᕕᖕᒥ. 
ᕿᖒᒪᑦᓯᓯᒪᓂᑰᓪᓗᑕ ᓇᔪᖅᕕᑦᓴᐅᔪᒥ, ᐃᒪᐃᒻᒪᓪᓗ ᐱᓕᕆᓂᖃᑦᓱᑕᓗ ᐃᓄᖕᒥ ᐃᓗᓯᖅᓱᑦᓯᐊᖏᑦᔪᑎᓕᖕᒥ 
ᐊᔪᓕᖅᓯᒪᓂᖓᓄ ᐃᒥᐊᓗᖕᒧ ᐋᖓᔮᓐᓇᖅᑐᓄᓪᓗ ᐱᔭᕆᐊᖃᕐᐸᑐᑦᓴᐅᔪᖅ ᑲᐱᔭᐅᕙᑦᓗᓂ 
ᐃᒪᐃᓕᔪᑦᓴᐅᓂᕆᔭᖓ ᖃᓄᐃᓕᓂᕆᔭᖓ ᒪᒃᓖᓐ ᐅᖃᐅᓯᕆᓇᐊᓱᕐᑕᖏᓄ. 
 
ᑕᒪᐃᓂ ᑕᒪᖅᒥ ᐱᒻᒪᕆᐅᓂᖏᓄ ᐅᖃᖅᑎ, ᓇᔪᖅᕕᐅᔪᖅ ᐱᔭᑦᓴᐅᑦᓱᓂ, ᐃᒪᐃᑑᔾᔭᖏᑦᑐ ᑎᒥᒧ 
ᐊᐅᓚᓂᕆᔭᖏᓐᓄ. ᐃᓪᓗᓚᕆᐅᓇᓂ, ᐃᒪᐃᑑᔪᖅ ᓇᔪᖅᕕᐅᔪ ᐊᐅᓚᓂᕆᓇᔭᓱᒍᓗ. ᑕᒪᖅᒥᒐᓚᓐᓂ, ᐅᖃᖅᑎ, 
ᑕᐃᓐᓇᓪᓗᐊᑕ ᓇᔪᖅᕕᐅᔪᖅ, ᐃᒪᐃᑑᑦᓱᓂ ᐃᑯᓪᓚᐅᒥᓂᐊᖅᒪᑕ ᓇᓪᓕᐊ ᐊᔪᓕᖅᓯᒪᔾᔪᑎᖓᓄ ᑕᐃᒫᕈᓘᔭᖅ, 
ᐃᒪᐃᒻᒪ ᑎᒥᒥᒍ ᐊᔪᓕᖅᓯᒪᔪᑦ, ᐊᒥᓲᓗᐊᔾᔭᖏᑦᓱᑎᓪᓗ ᑕᒫᓂ ᑕᐃᒪᐃᑦᑐᐃᑦ. 
 
ᐱᓇᐊᓱᖅᑎᓪᓗᑕ ᓯᕗᒧᑎᕙᓪᓕᐊᓗᒋ, ᐊᑑᑎᓯᒪᓪᓗᒍ ᐊᖏᕋᕆᔭᖅᓂᐅᕙᖓ, ᐱᑕᖃᕆᐊᒧ ᐱᔭᑦᓴᐅᔪᒥ 
ᐃᑲᔪᖅᓱᕈᑎᓴᐅᔪᒥ ᐃᓚᒌᓄ ᖃᓄᐃᑐᓂᐅᔪᓄ. ᓱᒻᒪᐅᓇᔭᕐᒪᓕ, ᐅᖃᖅᑎ, ᐱᓗᑎ ᐃᐊᑦ ᐱᑰᒥ ᐃᖃᓗᖕᓂ, 
ᐊᐅᓪᓚᖅᑎᓪᓗᒍ ᖃᒪᓂᖅᑐᐊᖅᒧ ᓇᔪᖅᕕᐅᕙᑦᑐᒧ ᐅᑎᕆᐊᖃᑲᓂᖅᓱᓂᓗ ᐃᖃᓗᖕᓄ ᐃᓚᖏᓄ 
ᐱᓕᕆᔭᖃᑲᓂᕐᓗᓂ ᐊᑲᐅᖏᓕᐅᕈᑎᖏᓄ ᐊᔪᓕᖅᓯᒪᔾᔪᑎᖏᓄ ᐱᒋᐊᖓᕈᑎᒋᓗᒋ? 
 
ᑕᑯᓯᒪᓂᑰᓪᓗᑕ ᐊᓯᖏᓐᓂ ᓇᔪᖅᑕᐅᕙᑦᑐᓂ, ᑕᑯᓯᒪᓪᓗᑎᒍ ᐃᒪᐃᒻᒪ ᕿᑭᑦᑖᓘᑉ ᐊᑯᑭᑦᑐᐃᓪᓗ ᐊᑯᖓᓂ 
ᑕᕆᐅᖓᓃᖓᖅᑐᓂ ᐆᑦᑑᑎᒋᓗᒍ, ᐅᖃᖅᑎ, ᐊᒥᓱᒋᐊᓪᓚᐃᑦ ᐃᓄᑦ ᐱᓕᒻᒪᓴᖅᑕᐅᓂᑯᐃᑦ ᐊᑑᑎᓯᒪᓂᑰᓪᓗᑎ 
ᐊᔪᓕᖅᓯᒪᓂᕆᔭᖏᓄ ᐱᔭᑦᓴᕆᔭᖏᓄ, ᐱᓕᕿᑲᓂᖅᐸᑦᓱᑎᓪᓗ ᓯᐊᕈᒋᐊᖅ. 

ᐅᖃᖅᑎ, ᑭᓲᓪᓕ ᐅᖃᐅᓯᖃᕿᑕ ᒥᑦᓵᓄ, ᐃᒪᐃᓂᐊᓯᒪᓪᓗᑖ ᐱᓂᐊᕐᓗᑕ ᑭᓇᒥ ᐃᓱᒪᒋᓇᕐᓱᓂᓗ ᐃᓚᒌᖑᔪᓂ 
ᑕᒪᒃᑯᓂᖓᕈᓘᔭᖅ ᐱᓕᕆᔭᖃᕐᐸᑐᓂ ᑕᒪᐃᓄ ᐃᓱᒫᓘᑎᐅᔪᓄ ᐃᓗᐊᓂ ᐊᔪᓕᖅᓯᒪᔾᔪᑎᓄ, ᓱᒻᒪᐅᓂᖓᓄ 
ᐊᔪᓕᖅᓯᒪᓂᖏᓄ ᐃᒥᐊᓗᖕᓄ ᐋᖓᔮᖅᓇᕐᑐᓄ ᐅᕝᕙᓗ ᓇᓪᓕᐊᓄ ᐊᔪᓕᖅᓯᒪᔾᔪᑎᓄ. 
 
ᐅᖃᖅᑎ, ᐊᔪᓕᖅᓯᒪᐅᓂᔪᖅ ᐊᔾᔨᒋᓪᓗᓂᐅ ᐊᓯᖏᑦᑕ ᖃᓄᐃᑑᓂᕆᔭᖏᓄ, ᐱᑕᖃᕐᓱᓂᑦᑕᐅᖅ ᒪᑭᒃᑕᓂᖅᒧ 
ᐊᔪᓕᖅᓯᒪᔪᓂ. ᐅᖃᖅᑎ ᐅᑯᓇᖓ ᐊᔪᓕᖅᓯᒪᔪᓄ ᐅᐸᑦᕕᐅᕙᑦᑐ, ᖃᐅᔨᒪᑦᓱᖓᓗ ᒪᒃᓖᓐ ᐅᖃᐅᓯᕆᖃᐅᑦᓱᓂᐅ 
ᒥᑦᓵᓄ ᐃᓚᖏᓄ ᐃᓱᒫᓘᑎᐅᔪᓄ ᐊᔪᓕᖅᓯᒪᔾᔪᑎᐅᕙᑦᑐᓄ ᓱᖅᕋᓇᕐᑐᓄ ᐊᑐᓂᖅᓗᖕᓂ, ᖁᔭᓐᓂᒃᑯ 
ᐊᔪᓕᖅᓯᒪᔪᖅ, ᒪᑭᑦᑕᓂᒃᑯ ᐊᔪᓕᖅᓯᒪᔪᖅ ᑕᐃᒫᕈᓘᔭᖅᓗᑦᑕᐅᖅ. 
 
ᑕᐃᒪᐃᒧ, ᐅᖃᖅᑎ, ᐃᒪᐃᑦᓱᓂᓗ ᑕᒪᒃᑯᐊᕈᓘᔭᐃᑦ ᐃᓗᒋᒋᔭᖏ ᐃᓱᒪᒋᓯᒪᔭᑎᖕᓂ ᓴᕿᑎᖕᓂᐊᕐᓗᒋ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑰ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᑭᓯᔭᕋ ᖃᓄᐃᓕᓂᕆᔭᖓ ᒥᓂᔅᑕᐅᑉ ᐅᖃᐅᓯᕆᔭᖏᓄ 
ᓱᓕᔪᖅᓴᖃᑎᒋᑦᓯᐊᕐᓗᒍᓗ. ᐱᑕᖃᕋᕐᑕ ᐱᐅᔪᒥ ᐃᓂᐅᔪᒥ ᖃᒪᓂᖅᑐᐊᖅᒥ; ᐱᑕᖃᕐᓱᓂ ᒪᕐᕉᓐᓂ ᐊᖅᓈᓐᓂ 
ᐱᓕᕆᔭᖃᕐᑑᓐᓂ ᐊᓪᓚᕕᒋᔭᖏᓂ ᑕᐃᒫᕈᓘᔭᖅᓗᑦᑕᐅᖅ. 
 
ᕿᒥᖅᕈᒋᐊᖃᕋᑦᑕ ᓈᓴᑦᑕᐅᓯᒪᓂᕆᔭᖏᓄ ᐅᓪᓗᐅᒥᔪ ᖃᓄᐃᑦᓯᒪᓂᐅᔪᓄᓗ ᑕᒪᐃᓂ ᓄᓇᐅᓕᔪᓂ, ᐱᓗᐊᖅᑐᒥ 
ᐊᖏᓂᖅᓴᐅᔪᐃᑦ. ᑕᒪᒃᑯᐊᓗ ᐅᖃᐅᓯᖃᕕᒋᔪᒪᕙᖏᑕᒃᑲ ᑭᓯᒥ ᐱᑕᖃᕐᒪ ᐊᑲᐅᖏᓕᐅᕈᑎᒥ ᐅᑯᓄᖓ 
ᐋᖓᔮᖅᓇᕐᑐᓄ ᐃᒥᐊᓗᖕᒧᓪᓗ ᓄᓇᓕᐅᔪᓂ ᓄᓇᕗᒥ. 
 
ᓱᓕᔪᖅᓴᖃᑎᒐ. ᑭᒡᒐᑐᖅᑕᒃᑲ ᐊᐅᓪᓚᖃᑕᓂᐊᖏᒻᒪᑕ ᖃᒪᓂᖅᑐᐊᖅᒥ ᑲᖏᖅᑐᒑᐱᒻᒧ ᐃᑲᔪᖅᑕᐅᒍᒪᓂᕐᒧ 
ᐃᓕᖓᓗᑎ. ᑕᐃᒫᓪᓕ ᐊᑯᓐᓂᖁᑐᒻᒪᑕ ᐃᓱᒪᒋᑦᓱᒋᓪᓗ ᑕᐃᒪᐃᒍᓐᓇᔾᔮᓂᐊᓂᖏᓄ. ᐃᓱᒪᒋᑦᓱᒍᓕ 
ᓈᒻᒪᓴᖃᑎᒋᑦᓱᒍ 100ᐳᓴᒥ ᐱᓕᕆᔭᐅᒋᐊᖃᓂᖓᓄ ᓄᓇᓕᖕᒥ. 
 
ᑭᓯᒥᓗ ᖃᓄᐃᑑᓂᕆᔭᖏᓄ ᐃᒪᐃᑦᑐ, ᐃᓚᖓᓂ ᐱᕙᒃᑲᓯᓗ ᐃᓄᖕᓂ ᖃᓄᐃᓯᒪᓂᕆᔭᖏᓄ ᐊᑑᑎᔭᖏᓄ 
ᖃᓄᐃᓂᕆᔭᖏᓄ ᐅᑯᓄᖓ ᐋᖓᔮᓐᓇᖅᑐᓄ ᐃᒥᐊᓗᖕᒧᓗ ᐃᒪᐃᒻᒪᓪᓗ ᐱᔪᓐᓇᓂᐊᕐᓱᑎ ᐃᓚᒌᓂ 
ᖃᓄᐃᓯᒪᓂᐅᔪᓂ ᖃᓄᕈᓘᔭᖅᑕᐅᑦ. ᓱᓕᔪᕆᖃᑎᒋᑦᓯᐊᖅᑕᕋ ᖃᓄᐃᑕᐅᒍᓐᓇᓂᕆᔭᕐᓄ ᓄᓇᓕᐅᔪᒥ, 
ᐱᑦᑕᓯᐊᓂᖅᓴᐅᓂᐊᕐᒪᑕ. 
 
ᓴᕿᑎᑦᓯᓯᒪᓪᓗᑕ ᖃᐅᔨᒪᓕᑕᖅᓂ ᓄᓇᓕᐊᓂ ᖃᒪᓂᖅᑐᐊᑉ ᐱᓕᕆᔪᒥ ᑕᐃᒪᖓ ᐱᓇᓱᐊᖅᐸᑦᓱᓂ ᐃᑲᔪᖅᐸᑦᓱᓂ 
ᐃᓄᖕᓂ. ᑭᓯᒥ, ᐃᓱᒪᒋᖃᓯᐅᑎᔭᕋ ᐊᓯᒃᑲᓂᖓ ᐊᐱᖁᑎ: ᖃᐅᔨᒪᒐᓗᐊᖅᑐᖓ ᐱᑕᖃᕐᒪ ᐃᓄᐃᓴᑦᑑᒐᓗᐊᓂ 
ᐃᓄᖕᓂ ᓅᑕᐅᔭᕆᐊᓕᖕᓂ ᐃᓚᖓᓐᓂ ᐊᓯᐊᓄ ᓄᓇᓕᐅᔪᒧ. 
 
ᒥᓂᔅᑖ ᐅᖃᕆᐊᑦᓯᐊᕈᓐᓇᖃ ᐅᕙᖕᓄ. ᐃᒪᐃᓕᖃᐅᑦᓱᓂᓗ ᐱᓕᕆᔭᖃᕐᑐ ᑲᖏᖅᑐᖔᐱᖕᒥ ᐋᕿᑦᓱᐃᕙᓪᓕᐊᑦᓱᓂ 
ᐱᔭᑦᓴᐅᔪᒧ. ᒥᓂᔅᑖᓗ ᓈᒻᒪᑦᓴᕆᐊᖃᕋᔭᕐᓱᓂ ᐱᓕᕆᖃᑎᒋᓗᒋ ᖃᒪᓂᖅᑐᐊᖅᒥ ᐋᖀᕙᓪᓕᐊᓂᐊᕐᓗᑎ 
ᐊᔾᔨᓴᐃᓇᖓᓄ ᐱᔭᑦᓴᐅᔪᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᒪᖅᒥ ᐱᓕᕆᔭᐅᓂᖏᓄ, ᑕᒪᖅᒥᓗ ᖃᓄᐃᑑᓂᕆᔭᖏᓄ, 
ᑕᒪᖅᒥ ᖃᐅᔨᓴᖅᑕᐅᓂᕆᔭᖏᓄ, ᑕᒪᖅᒥᓗ ᑐᑭᓯᔾᔪᑎᖏᓄ, ᑕᒪᖅᒥᓗ ᐅᓂᒃᑲᖏᓄ ᐅᓪᓗᒥᒧᓄ ᓴᕿᑎᑦᓯᓯᒪᓪᓗᑎ 
ᐃᒪᐃᒻᒪᓗ ᓴᖏᓂᕆᔭᖏᓄ ᐱᓕᕆᐊᖃᕐᓱᑎ ᐅᑯᓇᓂ ᐃᒥᐊᓗᖕᒧ ᐋᖓᔮᖅᓇᖅᑐᓂᓪᓗ ᐊᑑᑎᓂᖃᕐᑐᓄ 
ᐱᓕᕆᔭᐅᓂᖏᓄ ᓄᓇᓕᖕᒥ ᐱᓕᕆᔭᐅᓪᓗᑎ ᐃᖃᓇᐃᔭᖅᑎᖁᑎᖏᓄ, ᐃᒥᐊᓗᖕᒥ ᐋᖓᔮᖅᓇᕐᑐᓂᓗ 
ᐱᓕᕆᔨᐅᔪᐃᑦ ᐋᓐᓂᐊᖃᓐᓇᖏᑦᑐᓕᕆᔩᑦᓪᓗ ᐱᓕᕆᔨᖏ ᑕᐃᒫᕈᓘᔭᖅᓗᑦᑕᐅᖅ. 

ᐊᖏᓪᓕᒋᐊᖅᓯᒪᕙᕗᑦ ᓄᓇᓕᓐᓂᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᐊᖃᖅᐸᑦᑐᓂᒃ ᑕᒪᒃᑯᓂᖓᒐᓚᒃ.  ᑭᓯᐊᓂᓕ, 
ᐅᖃᖅᑏ, ᑕᐃᒫᒃ ᐅᖃᓚᐅᖅᑎᓪᓗᖓ, ᓇᓗᓇᐃᖅᓯᒋᐊᖃᑐᐃᓐᓇᕆᐊᖃᖅᐳᑦ ᐊᒥᓱᑲᓪᓚᐅᓚᐅᖅᑐᓂᑦ ᑕᖅᑭᓂᑦ 
ᐸᓂᖅᓯᕐᓂᕐᒧᑦ ᐱᓕᕆᐊᖑᓯᒪᔪᓂᑦ.  ᑕᒪᔾᔭ ᐱᓕᕆᐊᖑᕗᖅ, ᐅᖃᖅᑏ. 
 
ᐱᓕᕆᐊᕆᓐᖏᓇᒃᑯ ᐅᖃᖅᑏ ᐃᓕᓯᒋᐊᖓ ᐸᓂᖅᓯᕐᕕᓐᓂᑦ ᖁᕐᓗᖅᑐᕐᒧᑦ, ᐅᖅᓱᖅᑑᕐᒧᑦ, ᐃᓪᓗᓕᒑᕐᔪᒻᒧᑦ, 
ᖃᒪᓂᖅᑐᐊᕐᒧᑦ, ᐊᕐᕕᐊᓄᑦ ᓄᓇᓕᓕᒫᓄᓪᓗ ᓄᓇᕗᒻᒥ, ᐅᖃᖅᑏ. 
 
ᑐᑭᓯᓂᕐᓗᑎᑦᑎᒐᔭᕋᒪ ᒪᓕᒐᓕᐅᕐᕕᒻᒥ ᑕᐃᒪᐃᒐᓱᐊᕐᓂᐊᕐᓂᕋᕐᓂᕈᒪ ᑕᐃᒫᒐᓚᒃ ᐱᔪᒥᑦ ᑕᐃᒫᓪᓗ 
ᐅᖃᔾᔮᓐᖏᓚᖓ.  ᐅᖃᕈᓐᓇᖅᐳᖓᓕ ᐃᒪᐃᓐᓂᐊᕐᓂᕋᖅᑐᖓ ᒪᓕᒐᓕᐅᖅᑎᒧᑦ ᖃᒪᓂᖅᑐᐊᕐᒧᑦ 
ᐱᕕᒃᓴᖅᑕᖃᓕᕐᓂᖅᐸᑦ ᐅᖃᖅᑏ, ᑕᑯᒋᐊᕐᓗᒋᑦ ᓄᓇᓖᑦ ᐊᓪᓚᕝᕕᒻᒪᕆᓖᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ 
ᓄᓇᕗᒻᒥ, ᐱᓪᓗᒍ ᐊᑐᖅᐸᒍᓐᓃᕋᑦᑕ ᓄᓇᓕᓐᓂᑦ ᐊᕕᑦᑐᖅᓯᒪᔪᓂᑦ (ᓲᕐᓗ ᕿᑭᖅᑖᓗᒃ, ᑭᕙᓪᓕᖅ ᐊᒻᒪ 
ᕿᑎᕐᒥᐅᑦ), ᓄᓇᓖᑦ ᓄᓇᕗᒻᒥ, ᐱᕕᒃᓴᖅᑕᖃᑐᐃᓐᓇᕆᐊᖃᕋᔭᖅᐳᖅ ᒪᓕᒐᓕᐅᖅᑎᒧᑦ ᐅᖃᐅᓯᕆᔪᓐᓇᕋᔭᖅᑕᓐᓂᒃ. 
 
ᑭᓯᐊᓂ, ᐅᖃᖅᑏ, ᐱᓕᕆᐊᕐᒥᑦ ᐱᒋᐊᖅᑎᑦᑎᖅᑳᕈᒪᒐᔭᖅᐳᒍᑦ ᐃᖏᕐᕋᑎᑦᑎᓕᕐᓗᑕᓗ ᐃᓗᐃᒃᑲᕐᒥᒃ ᐊᑐᕐᓗᑕ 
ᖃᐅᔨᒋᐊᕐᓗᑕ ᑕᐃᓐᓇ ᐱᓕᕆᐊᖑᔪᖅ ᐊᐅᓚᓂᖃᑦᑎᐊᕋᓗᐊᕐᒪᖔᖅ.  ᐊᒻᒪ ᐅᖃᖅᓯᒪᒐᑦᑕ ᓲᕐᓗ ᒥᑭᓂᖅᓴᓂᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ ᓄᑦᑎᕐᕕᐅᓯᒪᓐᖏᑦᑐᓄᑦ ᓄᓇᓕᓐᓄᑦ, ᐱᕕᒃᓴᖅᑕᖃᑐᐃᓐᓇᕆᐊᖃᖅᐳᖅ, ᓲᕐᓗ 
ᐃᓪᓗᓕᒑᕐᔪᒻᒥᑦ, ᖃᐅᔨᒪᒐᑦᑕ ᑕᐃᑲᓂ ᓄᑖᒥᑦ ᐃᓪᓗᓕᐅᖅᑐᖃᓛᕐᒪᑦ.  ᐱᕕᔅᓴᖅᑕᖃᕈᓐᓇᖅᐹ ᑕᐃᑲᓂ 
ᐱᓕᕆᐊᖃᕐᓂᕐᒥᑦ. 
 
ᑕᒪᔾᔭ ᑕᐃᒪᐃᑦᑐᓂᒃ ᑕᑯᒋᐊᕈᓐᓇᖅᐳᒍᑦ.  ᑲᖏᖅᑐᒑᐱᒃ ᖃᐅᔨᒪᒐᑦᑕ ᑕᐃᒪᐃᕝᕕᐅᓲᖑᒻᒪᑦ ᑕᑉᐹᓂ ᑕᐃᒪᐃᑦᑐᒥᑦ 
ᓴᖅᑮᔪᓐᓇᕋᔭᖅᐳᒍᑦ. 
 
ᑕᐃᒪᐃᒻᒪᑦ, ᐅᖃᖅᑏ, ᑕᒪᔾᔭ ᑕᑯᒋᐊᕈᓐᓇᖅᕗᑦ ᐊᒻᒪ ᐅᖃᐅᑎᔪᓐᓇᖅᐸᕋ ᑲᑎᒪᔨ ᖃᒪᓂᖅᑐᐊᕐᒥᐅᖅ 
ᐃᓚᒋᔭᐅᖃᑕᐅᔪᓐᓇᕐᒪᑦ ᑕᐃᒪᐃᑦᑐᖅᑖᕈᓐᓇᖅᑐᓂᒃ 26-ᖑᑎᓪᓗᒋᑦ ᓄᓇᓖᑦ ᓄᓇᕗᒻᒥ ᑕᒪᓐᓇ 
ᑕᑯᒋᐊᒃᑲᓐᓂᕈᓐᓇᖅᐸᕗᑦ ᐊᑐᖅᑕᐅᔪᓐᓇᖅᑐᖅ ᑕᐃᒪᐃᑦᑐᒧᑦ ᐱᓕᕆᐊᕐᒧᑦ. 
 
ᓱᓕᒃᑲᓐᓂᖅ, ᐅᖃᖅᑏ, ᒪᓕᑦᑐᒋᑦ ᐃᓚᖏᑦ ᐱᔾᔪᑎᐅᔪᑦ ᐅᖃᐅᓯᕆᕋᑖᖅᑕᕗᑦ.  ᑕᒪᓐᓇ ᐱᓕᕆᐊᖅ 
ᐱᒋᐊᖅᑎᓚᐅᕐᓚᕗᑦ ᐊᐅᓚᓕᖅᑎᓪᓗᒍᓗ, ᐱᓕᕆᐊᕆᓚᐅᕐᓚᕗᑦ ᖓᒻᒪ ᐅᖃᖅᑏ, ᐱᓕᕆᐊᖅ ᐱᒋᐊᖅᑎᒪᐅᕐᓚᕗᑦ 
ᐱᕈᖅᐸᓪᓕᐊᔪᓐᓇᒪᑦ ᐊᓯᖏᓐᓄᑦ ᓄᓇᓕᓐᓄᑦ.   ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ ᐲᑯ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑦ.  ᑭᖑᓪᓕᖅᐹᒥ ᐃᓚᒋᐊᕈᑦ.  
ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᕈᒪᕙᕋ ᒥᓂᑕ ᑭᐅᔾᔪᑎᒋᕋᑖᖅᑕᖓᓄᑦ.  ᐅᕙᓐᓄᑦ ᐊᑲᐅᓯᓇᕐᒪᑦ 
ᐃᓗᒃᑯᑦ ᑐᓴᕆᐊᖓ.  ᓂᕆᐅᑉᐳᖓ ᐱᕙᓪᓕᐊᑎᑦᑎᔪᐃᓐᓇᐅᔪᓐᓇᕋᑦᑕ ᑲᑐᔾᔨᓗᑕ ᐱᓕᕆᐊᖃᖅᑎᓪᓗᑕ ᑕᐃᒫᑎᒋ 
ᐱᒻᒪᕆᐅᔪᒥᑦ ᐃᒥᐊᓗᓕᕆᓂᕐᒥᑦ ᐊᒻᒪ ᐋᓐᖓᔮᕐᓇᖅᑐᓕᕆᓂᕐᒥᑦ. 
 
ᐃᓱᒪᒃᓴᖅᓯᐅᖅᑎᓪᓗᒍ ᒪᑐᐃᖅᓯᓂᐊᕆᐊᖓ ᐸᓂᕐᓯᖅᕕᒻᒥᑦ ᓄᓇᓕᒻᒥ, ᖃᐅᔨᒪᔪᐃᓐᓇᐅᒐᑦᑕ ᖃᒪᓂᖅᑐᐊᕐᒥ 
ᐊᒥᐊᒃᑯᖃᕋᑦᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓂᑦ ᐃᓐᓄᒃᓯᒪᓐᖏᑦᑐᓂᒃ ᐱᓪᓗᒍ ᐊᒥᓱᑦ 
ᐃᖅᑲᓇᐃᔮᑦ ᐃᓐᓄᑦᑕᐅᓚᐅᖅᑐᑦ ᓯᐊᕐᒪᑎᖅᑕᒥᓃᑦ  ᓄᓇᓕᒻᒥᐅᓅᓚᐅᕐᒪᑕ ᐊᒥᓲᓪᓗᑎᒃ ᐃᖅᑲᓇᐃᔭᖅᑎᓄᑦ 
ᐃᓪᓗᐃᑦ ᐊᒥᓱᑲᓪᓚᐅᓪᓗᑎᓪᓗ ᐃᓪᓗᐃᑦ ᑕᐃᑲᓂ. 

ᐃᓪᓗᖃᕇᖅᐳᒍᑦ ᓴᓇᔭᐅᓯᒪᔪᓂᒃ ᐊᑐᐃᓐᓇᐅᑦᑎᐊᖅᑐᓂᒃ ᐊᑲᐅᓐᖏᓕᐅᕈᑎᑕᖃᕋᔭᓐᖏᓚᖅ ᑕᒪᒃᑮᓐᓄᒃ ᐃᓪᓗᓄᑦ 
ᐊᒻᒪ ᐊᓪᓚᕝᕕᓄᑦ ᐅᕝᕙᓘᓐᓃᑦ ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ ᐃᓱᒪᒃᓴᖅᓯᐅᖅᑎᓪᓗᒍ ᐊᑐᖅᑕᐅᔪᓐᓇᖅᑐᓂᒃ 
ᓇᒦᒃᑲᔭᕐᒪᖔᖅ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᖃᑦᑕᕈᓐᓇᕋᔭᖅᐳᖅ ᐸᓂᖅᓯᕐᕕᒃ ᓄᓇᓕᒻᒥᑦ, 
ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ ᑕᒪᑐᒥᖓᑦᑕᐅᖅ, ᐃᓪᓗᐃᑦ ᓴᓇᔭᐅᒌᖅᓯᒪᓂᖏᓐᓄᑦ.  ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓯᕗᓪᓕᖅᐹᒥ ᓇᓗᓇᐃᖅᓯᔪᒪᕗᖓ ᒪᓕᒐᓕᐅᕐᕕᒻᒥᑦ.  
ᖃᐅᔨᒪᔭᐅᑦᑎᐊᖅᑐᒻᒪᕆᒃ ᐃᓯᕋᑖᕐᒪᑦ.  ᔭᐃᐱᑎ ᓄᓐᖓᖅ ᑐᓵᖏᓐᓇᖃᑦᑕᖅᑕᕗᑦ ᓈᓚᐅᑎᒃᑯᑦ.  
ᑐᓐᖓᓱᑦᑎᒍᒪᕙᕋ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ' 
 
ᐅᖃᖅᑏᓕ ᓯᕗᓪᓕᖅᐹᒥᑦ ᓇᓗᓇᐃᖅᓯᕕᒋᔪᒪᕙᕋ ᒪᓕᒐᓕᐅᖅᑎ, ᐅᖃᐅᓯᖃᐃᓐᓇᖃᑦᑕᕐᒪᑦ ᐸᓯᖅᓯᕐᕕᒻᒥᑦ 
ᐅᕝᕙᓘᓐᓃᑦ ᐱᓕᕆᐊᕐᒥᑦ.  ᐅᖃᖅᑏ, ᐊᔪᓕᖃᑦᑕᖅᑐᓄᑦ ᐱᖓᓱᐃᓕᖅᑲᖓᓄᑦ ᐱᓕᕆᐊᖑᓲᑦ.  ᐃᓱᓕᕝᕕᓕᓐᓂᑦ 
ᐸᓂᖅᓯᕐᓂᖅ, ᒪᕐᕉᒃ ᐃᑲᔪᕐᓂᕐᒧᑦ ᐱᓕᕆᐊᖑᓪᓗᑎᒃ ᐱᖓᔪᐊ ᐸᓂᖅᓯᕐᓂᖅ. 
 
ᐅᖃᖅᑏ, ᐅᖃᐅᓯᖃᕋᑦᑕ ᐃᓱᓕᕝᕕᖃᖅᑐᓂᒃ ᐸᓂᖅᓯᕐᕕᓐᓂᑦ.  ᑕᐃᒪᐃᑦᑐᓂᒃ ᐱᓕᕆᐊᓂᒃ, ᑭᓇᑐᐃᓐᓇᖅ 
ᐊᔪᓕᖅᓯᒪᑉᐸᑦ ᐃᒥᐊᓗᓗᐊᖃᑦᑕᖅᑐᓂ ᐊᒻᒪ ᐋᓐᖓᔮᕐᓇᖅᑐᖅᑐᓗᐊᖃᑦᑕᖅᑐᓂ 
ᓄᖅᑲᖅᑎᒐᓱᐊᖅᐸᓪᓕᐊᔪᓐᓇᕋᑦᑎᒃᑯᑦ ᐋᓐᖓᔮᕐᓇᖅᑐᖅᑐᖅᐸᑦᑕᖏᓐᓂᑦ, ᐃᑲᔪᕐᓂᖅᑕᖃᕆᐊᖃᕐᒪᑦ ᑕᐃᒪᐃᑦᑐᓄᑦ 
ᖃᐅᔨᓴᖅᑕᐅᖃᑦᑕᕐᓗᑎᒃ. 
 
ᑕᒪᓐᓇ ᓇᓗᓇᐃᕈᒪᕋᑖᕋᒃᑯ ᐅᖃᐅᓯᕆᒐᑦᑎᒍ ᐃᓱᓕᕝᕕᖃᖅᑐᒥᑦ ᐸᓂᖅᓯᕐᓂᕐᒧᑦ ᐱᓕᕆᐊᖅ ᑕᐃᒃᑯᓄᖓ 
ᐊᔪᓕᖃᑦᑕᖅᑐᓄᑦ ᐃᒥᐊᓗᒻᒧᑦ ᐅᕝᕙᓘᓐᓃᑦ ᐋᓐᖓᔮᕐᓇᖅᑐᒧᑦ. 
 
ᑕᐃᒫᒃ ᐅᖃᓚᐅᖅᑎᓪᓗᖓ, ᐅᖃᖅᑏ, ᐱᓕᕆᖃᑎᒋᓂᐊᖅᐸᕋ ᒪᑲᑎᒪᔨ ᖃᓄᐃᑦᑐᓂᒃ ᐊᑐᕋᒃᓴᖅᑕᖃᕐᒪᖔᖅ 
ᑕᒪᒃᑯᓂᖓ ᓴᖅᑮᓂᐊᖅᑎᓪᓗᑕ ᐱᓕᕆᐊᓂᒃ ᐊᒻᒪ ᐱᔨᑦᓯᕐᓂᕐᓂᑦ, ᖃᒪᓂᖅᑐᐊᕐᒥᐅᑕᓄᐃᓐᓇᐅᓐᖏᑦᑐᖅ ᑭᓯᐊᓂ 
ᓄᓇᕗᒻᒥᐅᓕᒫᓄᑦ. 
 
ᖃᐅᔨᒪᕗᖓᓗ ᐱᓇᓱᐊᕈᓯᐅᓛᖅᑐᒥ, ᐱᓕᕆᐊᖃᓕᕈᑦᑕ ᐃᓱᒪᓕᕆᓂᕐᒥᑦ ᐊᒻᒪ ᐊᔪᓕᖃᑦᑕᖅᑐᓄᑦ ᐸᕐᓇᐅᒻᒥᑦ 
ᐊᒻᒪ ᐅᓂᒃᑳᓕᐊᖅ ᐃᓚᓕᐅᑎᓪᓗᓂ ᑮᓇᐅᔭᑎᒍᑦ ᐸᕐᓇᐅᑎᓄᑦ ᒥᓂᔅᑕᖃᕐᕕᒻᒧᑦ, ᑖᓐᓇ ᑲᑎᒪᔨ 
ᐊᐱᖅᓱᒃᑲᓐᓂᕈᓐᓇᓛᖅᐳᖅ ᐱᕕᔅᓴᖃᒃᑲᓐᓂᓕᕐᓗᓂ ᐃᓱᓕᕝᕕᖃᖅᑐᑦ ᐸᓂᖅᓴᐃᕖᑦ ᐱᓕᕆᐊᑉ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 423-1(6): ᐆᒪᔪᕐᓂᐊᖅᑎᒃᑯᑦ ᑎᒥᖏᑕ ᑮᓇᐅᔭᖅᑖᖏᑦ ᐃᓚᒋᐊᖅᑕᐅᓂᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᖅ ᐊᐱᖅᑯᑎᖃᓐᓂᐊᕐᓂᕋᑦᑐᖓ. ᑰᒑᕈᒻᒥ, 
ᑲᑎᒪᔨᕋᓛᖅᑕᖃᒻᒪᑦ ᑮᓇᐅᔭᖃᑦᑎᑕᐅᔪᒥᒃ ᐃᓕᓐᓂᐊᕈᑎᒃᓴᓄᑦ ᐃᓕᖅᑯᓯᑐᖃᓕᕆᓂᕐᒧᓘᓐᓃᑦ. 
 
ᐊᐱᖅᑯᑎᒐ, ᖃᓄᑎᒋ ᑮᓇᐅᔭᓂᒃ ᑐᓂᓯᖃᑦᑕᖅᑭᓯ ᓄᓇᓕᓐᓄᑦ, ᖃᓄᑎᒋ ᐃᑲᔪᖅᑐᐃᕙᑉᐱᓯ ᓄᓇᓕᓐᓂᑦ 
ᐃᓕᓐᓂᐊᕋᒃᓴᐅᔪᓄᑦ ᑐᕌᖓᔪᓂᑦ ᒪᑯᑎᒎᓇ ᐱᖅᑯᓯᑐᖃᒻᒧᑦ ᐃᓕᓐᓂᐊᕐᓂᖅ ᓄᓇᓕᓐᓂ? ᖁᔭᓐᓇᒦᒃ. 

ᐅᖃᖅᑎ: ᑲᑎᒪᔨ ᓇᓗᓇᐃᖅᑲᐃᓐᓇᖁᔭᕋ ᓇᓕᐊᓐᓄᑦ ᒥᓂᔅᑕᒧᑦ ᐊᐱᕆᒻᒪᖓᖅ? 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᐱᖅᑎᐅᔪᖅ ᑐᕌᖅᑐᖅ ᒥᓂᔅᑕᖓᓄᑦ 
ᐃᑯᐱᑦᑐᓕᕆᔨᒃᑯᑦ. ᐅᖃᐅᓯᕆᖅᑲᐅᔭᕋ ᐅᐊᑦᑎᕈ ᑮᓇᐅᔭᖃᑦᑎᑕᐅᓂᕐᒥᒃ ᑐᓂᔭᐅᕙᑦᑐᒥᒃ ᓄᓇᓖᑦ 
ᐆᒪᔪᓐᓂᐊᖅᑎᖏᓐᓄᑦ ᐊᒻᒪᓗ ᐊᐅᓚᓂᖓᓄᑦ ᑲᑐᔾᔨᖃᑎᒌᖏᑕ ᓈᒻᒪᖃᑦᑕᖏᒻᒪᑦ ᐊᑭᓕᕆᐊᓕᖏᓐᓄᑦ. 
 
ᐊᐱᖅᑯᑎᒋᔭᕋ, ᖃᓄᓪᓕ ᐃᑲᔪᕈᓐᓇᖅᑲᑦ ᓄᓇᓖᑦ ᐆᒪᔪᓐᓂᐊᖅᑎᒃᑯᖏᓐᓂᑦ ᐱᑕᖃᑦᑎᑦᑎᓂᐊᖅᑎᓪᓗᒋᑦ 
ᐱᓕᕆᐊᒃᓴᓂᒃ ᓄᓇᓕᓐᓂ? ᖃᓄᖅ ᑮᓇᐅᔭᖃᑦᑎᑦᑎᒃᑲᓐᓂᕈᓐᓇᖅᑲᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᖏᑎᐊᖅᑐᒥᒃ ᓇᓗᓇᐃᖅᓯᒍᒪᕗᖓᐅᒐᓗᐊᖅ 
ᑕᒪᒃᑯᓂᖓ ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑕ ᑲᑐᔾᔨᖃᑎᒌᖏᓐᓂᑦ ᖃᓄᖅ ᑮᓇᐅᔭᖃᑦᑎᑕᐅᕙᒻᒪᖔᑕ ᑕᕝᕙᓐᖓᑦ 
ᓄᓇᕗᑦ ᐅᒪᔪᓕᕆᔨᔾᔪᐊᒃᑯᖏᓐᓂᑦ. 
 
ᑮᓇᐅᔭᖃᑦᑎᑕᐅᓂᖅ ᑐᓂᐅᖅᑲᐅᑎᒋᕙᑦᑕᕗᑦ ᐆᒪᔪᓐᓂᐊᖅᑎᓄᑦ ᓄᓇᓕᓐᓂ ᐋᖅᑭᒃᑕᐅᓯᒪᕙᑦᑐᑦ ᐅᑯᑎᒎᓇ 
ᓄᓇᕗᑦ ᐅᒪᔪᓕᕆᔨᖅᔪᐊᒃᑯᖏᑎᒍᑦ ᐊᒻᒪᓗ ᐅᖃᐅᓯᕆᓯᒪᔭᕋ ᑕᒪᓐᓇ ᑕᒫᓂ ᐱᓇᓱᐊᕈᓯᖅ ᐱᒋᐊᓕᖅᑎᓪᓗᒍ. 
ᓄᓇᕗᑦ ᐅᒪᔪᓕᕆᔨᔾᔪᐊᒃᑯᖏᑕ ᑲᑎᒪᔨᖏᑦ ᐊᖏᓂᖅᓴᒥᒃ ᐱᑕᖃᑦᑎᑦᑎᕙᒻᒪᑕ ᐊᐅᓚᔾᔪᑎᖏᑕ 
ᑮᓇᐅᔭᖅᑐᕈᑎᒃᓴᖏᓐᓂᑦ ᓄᓇᓕᓐᓄᑦ. 
 
ᐊᒻᒪᓗ ᐱᓕᕆᖃᑎᖃᕈᓐᓇᐸᑦᑐᑕ ᓄᓇᕗᑦ ᐅᒪᔪᓕᕆᔨᔾᔪᐊᒃᑯᖏᓐᓂᑦ ᖃᓄᖅ ᐱᐅᓂᖅᓴᒥᒃ ᐋᖅᑮᓯᓯᒪᒍᓐᓇᕐᒪᖔᑕ 
ᑮᓇᐅᔭᓕᕆᓂᕐᒥᒃ ᑕᒪᒃᑯᓄᖓ ᓄᓇᓖᑦ ᐆᒪᔪᓕᕆᔨᒃᑯᖏᓐᓄᑦ ᐊᒻᒪᓗ ᐊᖏᕈᑎᐅᔪᖅ ᓄᓇᕘᑖᓂᕐᒥ 
ᐊᖏᕈᑎᐅᓇᓱᐊᒃᑲᓂᖅᑎᓪᓗᒍ ᒫᓐᓇᐅᔪᖅ ᑮᓇᐅᔭᖃᑦᑎᑦᑎᒍᓐᓇᖁᓪᓗᒋᑦ ᐃᓄᐃᖅ ᑲᑐᔾᔨᖃᑎᒌᖏᓐᓄᑦ. 
 
ᐱᓕᕆᖃᑎᖃᕈᓐᓇᖅᑐᒍ ᓄᓇᕗᑦ ᐅᒪᔪᓕᕆᔨᔾᔪᐊᒃᑯᖏᓐᓂᑦ ᐃᑲᔪᖃᑎᒌᓇᓱᐊᕐᓗᑕ ᓴᖅᑭᑎᑦᑎᓇᓱᐊᕐᓗᑕ 
ᐊᓯᒃᑲᓐᓂᖏᓐᓂᑦ ᑮᓇᐅᔭᓂᒃ ᑕᒪᒃᑯᓄᖓ ᓄᓇᓕᓐᓂ ᐆᒪᔪᓐᓂᐊᕐᑎᒃᑯᖏᓐᓄᑦ ᐊᒻᒪᓗ 
ᐱᓕᕆᖃᑎᖃᕈᒪᑦᑎᐊᖅᑯᖓ ᑖᒃᑯᓂᖓ ᓄᓇᕗᑦᒥ ᐅᒪᔪᓕᕆᔨᔾᔪᐊᒃᑯᖏᓐᓂᑦ, ᑭᓯᐊᓂ ᓄᓇᕗᑦᒥ 
ᐅᒪᔪᓕᕆᔨᔾᔪᐊᒃᑯᑦ ᐱᔪᓐᓇᕐᓂᖃᓐᓂᖅᓴᐅᒻᒪᑕ ᐆᒪᔪᓐᓂᐊᕐᑎᒃᑯᓐᓂᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᑯᓐᓇᖅᑐᒋᑦ ᐃᓚᒋᐊᓂᐅᕐᔪᖅ ᐊᒥᓱᕈᑉᐸᓪᓕᐊᓂᐅᔪᖅ 
ᓄᓇᓕᓐᓂ ᐊᒻᒪᓗ ᑮᓇᐅᔭᖃᑦᑎᑕᐅᔭᕋᐃᒻᒪᑕ ᑖᒃᑯᓂᖓᑦᓴᐃᓐᓇᖅ ᐊᕐᕌᒍᑕᒫᒧᑦ, ᓈᒻᒪᖃᑦᑕᖏᒻᒪᑦ 
ᑮᓇᐅᔭᖅᑑᑎᖏᓐᓄᑦ. 
 
ᓱᒋᐊᕐᓂᐊᓕᖅᑭᑦ ᑕᐃᒪ ᐃᑲᔪᕋᓱᐊᕐᓗᒋᑦ ᓄᓇᓕᓐᓂ ᐆᒪᔪᓐᓂᐊᑎᒃᑯᑦ ᐊᒻᒪᓗ ᖃᓄᐃᓕᐅᕐᓂᐊᖅᑭᑦ 
ᑮᓇᐅᔭᒃᑲᓂᕐᓂᒃ ᑎᒍᓯᒐᓱᐊᕐᓗᑎᑦ ᓄᓇᓖᑦ ᐆᒪᔪᓐᓂᐊᑎᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃ, ᑕᐃᒃᑯᐊ ᐊᒃᓱᕈᕋᓱᐊᕐᓂᐊᖅᐳᖓ ᐊᒻᒪᓗ 
ᐱᓕᕆᖃᑎᒋᓗᒋᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ 
ᓇᓗᓇᕈᓐᓃᖅᑐᓂ ᑕᒪᓐᓇ ᑐᐊᕕᕐᓇᖅᑐᖅ ᑭᓯᐊᓂ ᖃᐅᔨᒪᓐᖏᑦᑐᖓ ᖃᖓᓪᓚᕆᐅᔪᖅ 
ᐱᓕᕆᖃᑎᒋᒋᐊᕐᓂᐊᕐᒪᖔᑦᑎᒍᑦ ᐃᓄᐃᑦ ᑲᑐᑦᔨᖃᑎᒌᖏᑦ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᒡᒍᓯᕆᔭᑎᑦ ᑐᑭᓯᓇᑦᑎᐊᖅᑐᑦ. ᑕᐃᒃᑯᐊ ᑮᓇᐅᔭᑎᒍᑦ 
ᑲᒪᒋᔭᐅᓂᖏᑦ ᑲᒪᒋᒋᐊᓕᕈᑦᓯᐅᒃ, ᑕᐃᒃᑯᐊ ᓄᓇᓕᐅᔪᑦ ᖃᐅᔨᒃᑲᖅᑕᐅᓯᒪᖃᑦᑕᕐᓂᐊᖅᐸᑦ ᑕᒪᒃᑯᓂᖓ 
ᐅᖃᐅᓯᖃᕐᓂᐊᓂᒃᓯᓐᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  ᑕᒪᒃᑯᐊ ᓄᓇᓕᐅᔪᑦ ᖃᓄᑐᐃᓐᓇᖅ 
ᒪᑐᐃᖓᕕᒋᓐᓇᖅᑕᕗᑦ ᐅᖃᖃᑎᒋᖃᑦᑕᖅᑐᒋᑦ ᐊᒻᒪᓗ ᑕᐃᒃᑯᐊ ᓄᓇᓕᐅᔪᑦ ᖃᐅᔨᒃᑲᓛᖅᐸᒃᑲ ᖃᖓᒃᑯᑦ ᑕᒪᒃᑯᐊ 
ᐱᓕᕆᐊᕆᒋᐊᕐᓂᐊᕐᒪᖔᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 
 
ᐊᐱᖅᑯᑦ 424-1(6): ᐊᕝᕕᐊᕈᑎᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑯᕐᖓᓐᓂ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐃᒃᐸᒃᓴᖅ 
ᐅᖃᐅᓯᖃᓚᐅᕐᒪᑦ ᑕᒪᒃᑯᓂᖓ ᐱᓕᕆᐊᖃᕐᓂᐊᕐᓂᕋᖅᑐᓂᒃ ᐊᕝᕕᐊᕈᑕᐅᕙᒃᑐᓂᒃ ᐃᓄᐃᑦ 
ᐃᖅᑲᓇᐃᔮᖅᑕᕋᓱᐊᖅᑎᓪᓗᒋᑦ ᒐᕙᒪᒃᑯᓐᓂᑦ. 
 
ᒪᓕᓪᓗᒍ ᐃᓚᖓ 23, ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥ, ᐅᖃᓚᐅᕐᒪᑦ ᑕᒪᒃᑯᐊ ᐊᕝᕕᐊᕈᑎᒋᔭᐅᕙᒃᑐᑦ 
ᑲᒪᒋᔭᐅᓂᐊᕐᓂᕋᖅᑐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᖃᓄᑎᒋ ᑕᒪᓐᓇ ᕿᒥᕐᕈᔭᐅᓂᖃᕐᓂᐊᖅᐸ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᑖᒃᓱᒧᖓ ᐊᐱᖅᑯᑎᒋᔭᖓᓄᑦ ᐊᐱᖅᑯᑕᐅᕋᑖᖅᑐᒧᑦ ᒥᓂᔅᑕᐅᔪᓄᑦ, ᐅᖃᐅᓯᖃᕐᒪᑦ ᒥᓂᔅᑕᐅᑉ 
ᐅᖃᐅᓯᖓᓄᑦ, ᑕᒪᓐᓇᓗ ᑲᒪᒋᔭᐅᔪᒪᓚᐅᖅᑐᓂ ᑲᑎᒪᑐᐃᓐᓇᖅᑎᓪᓗᒋᑦ, ᑕᐃᒪᓕ ᑕᒪᓐᓇ 
ᐊᐱᖅᑯᑎᐅᔪᓐᓇᖏᑦᑐᖅ ᒫᓐᓇᐅᔪᖅ. ᐊᓯᐊᓂᒃ ᐊᐱᖅᑯᑎᒃᓴᖃᕈᕕᑦ, ᑲᔪᓯᒋᑦ. 
 

ᓴᓂᖅᑯᑦᑎᓕᕐᓂᖓ (ᐃᓂᖅᑎᑕᐅᓂᖓ) 
 
ᓄᑕᕋᖅ (ᑐᓵᔨᑎᒍᑦ): ᐅᖃᖅᑎ, ᒪᑦᓯ 13, 2003, ᐃᒃᐸᒃᓴᐅᓚᐅᕐᒪᑦ ᐊᒻᒪᓗ ᒥᓂᔅᑕᐅᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐃᑦ ᐅᖃᐅᓯᖏᓐᓂ ᐅᖃᓚᐅᕐᒪᑦ, ᐊᒻᒪᓗ ᐊᐱᕆᓇᓱᐊᖅᑐᖓᓕ ᐊᒻᒪᓗ 
ᑐᑭᓯᑎᑕᐅᒋᐊᒃᑲᓐᓂᕈᒪᓪᓗᖓ, ᒥᓂᔅᑕᐅᔪᑦ ᐅᖃᐅᓯᖏᑦ ᐱᔾᔪᑎᖃᖅᑐᖅ ᐊᔪᓐᖏᓐᓂᐅᔭᕆᐊᖃᖅᑐᓂᒃ 
ᐃᖅᑲᓇᐃᔮᖅᑖᕋᓱᐊᕐᓗᑎᒃᕐ ᐊᔪᕐᓇᖏᓐᓂᕐᓴᐅᓕᕐᓂᐊᕐᒪᑦ ᐃᖅᑲᓇᐃᔮᖅᑕᕋᓱᐊᕐᓗᑎᒃ. ᐊᑎ 
ᖃᐅᔨᒃᑲᖅᑕᐅᓂᐊᖅᑯᖓ ᓴᓂᖅᑯᑦᑎᓕᕐᒪᖔᑕ ᐊᒡᒐᓘᓐᓃᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓄᑕᕋᑦ, ᑕᒪᓐᓇ ᐊᐱᖅᑯᑎᒋᔭᐃᑦ ᓇᒻᒪᓇᓐᖏᒻᒪᑦ. ᑕᒪᓐᓇ ᐅᖃᐅᓯᓂᖓ ᑲᒪᒋᔭᐅᔪᒪᕐᓂᐊᕐᒪᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
 
ᐊᐱᖅᑯᑦ 425-1(6): ᓄᓇᓕᓐᓂ ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑦ ᐱᔪᓐᓇᕐᓂᕆᔭᖏᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖃᖅᑐᖓ ᒥᓂᔅᑕᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓄᓇᓕᓐᓂ 
ᐃᖅᑲᖅᑐᐃᔨᓄᑦ ᑲᑎᒪᔨᕋᓛᖃᐅᕐᒪᑕ ᓄᓇᖏᓐᓂ. ᐊᐱᕆᓇᓱᑐᐃᓐᓇᖅᑐᖓ ᑕᒪᒃᑯᐊ ᓄᓇᓕᐅᔪᓕᒫᑦ 
ᐃᖅᑲᖅᑐᐃᔨᓄᑦ ᑲᑎᒪᔨᕋᓛᖃᐅᕐᒪᖔᑕ ᐊᒻᒪᓗ ᖃᓄᐃᑦᑐᓂᒃ ᐱᔪᓐᓇᕐᓂᖃᖅᐸᑦ ᐃᖅᑲᖅᑐᐃᕕᓕᕆᓂᕐᒥ? 

ᐃᓄᐊᖅᓯᓂᐅᓐᓂᖅᐸᑦ ᐅᕝᕙᓘᓐᓃᑦ ᖁᓄᔪᕐᓂᐊᕐᓂᕐᒧᑦ ᐃᑲᖅᑐᐃᓂᐅᒐᔭᖅᐸᑦ, ᑕᒪᒃᑯᓂᖓ ᐃᖅᑲᖅᑐᐃᓂᐅᔪᓂᒃ 
ᑲᒪᒋᔭᖃᓗᐊᖃᑦᑕᖏᒻᒪᑕ, ᑭᓯᐊᓂ ᑲᒪᒋᔭᖃᑐᐃᓐᓇᖃᑦᑕᖅᐸᑕ ᐱᒋᐊᕐᓯᓂᕐᒧᑦ ᐅᕝᕙᓘᓐᓃᑦ ᑎᒥᒃᑯᑦ 
ᐋᓐᓂᕐᓯᕆᓂᕐᒧᑦ ᐃᖅᑲᖅᑐᐃᓂᐅᔪᓂᒃ, ᓇᐅᒃᑯᑦ ᖃᐅᔨᒐᔭᕋᕕᐅᒃ? 
 
ᖃᓄᐃᑦᑐᓂᒃ ᑕᒪᒃᑯᐊ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᑎᒪᔨᕋᓛᖑᔪᑦ ᐊᐅᓚᑦᑎᓂᖃᖃᑦᑕᖅᐸᑦ ᑕᒪᒃᑯᓂᖓ 
ᐱᓕᕆᐊᖃᖅᑎᓪᓗᒋᑦ ᓴᓐᖏᓗᐊᖏᑦᑐᒧᑦ ᐅᕝᕙᓘᓐᓃᑦ ᐱᒻᒪᕆᐅᓂᕐᓴᒧᑦ ᐱᕋᔭᓐᓂᐅᔪᓄᑦ ᐊᒻᒪᓗ ᑭᖑᓪᓕᖅ, 
ᑕᒪᒃᑯᐊᓕᒫᖅ ᓄᓇᓕᐅᔪᑦ ᓄᓇᕗᒻᒥ ᑲᑎᒪᔨᕋᓛᖃᖅᑐᐃᓐᓇᐅᕚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑕᒪᕐᒥᓕᒫᖅ ᓄᓇᓕᐅᔪᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᑎᒪᔨᕋᓛᖃᖅᑐᑦ ᐊᒻᒪᓗ ᐱᒃᑯᒋᕙᒃᑲ ᐅᐱᒋᓪᓗᒋᓪᓗ ᐊᒃᓱᕈᕐᓗᑎᒃ ᐱᓕᕆᖃᑦᑕᕐᒪᑕ. 
 
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᑎᒪᔨᕋᓛᓄᑦ ᑮᓇᐅᔭᓂᒃ ᖁᕝᕙᕆᐊᖅᑎᑦᑎᓯᒪᓕᖅᑐᒍᑦ 
ᒫᓐᓇᕋᑖᖑᓚᐅᕐᑐᖅ ᐃᑲᔪᖅᓱᐃᓂᕋ ᑕᑯᒃᓴᐅᖁᓪᓗᒍ ᑖᒃᑯᓄᖓ ᐱᓇᓱᐊᖅᑕᐅᔪᓄᑦ ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᔪᑦ 
ᐱᓕᕆᐊᖃᓪᓗᐊᑕᖃᑦᑕᕐᒪᑕ ᓴᓐᖏᓗᐊᖏᑦᑐᒧᑦ ᐸᓯᔭᐅᔾᔪᑎᓂᒃ ᐊᒻᒪᓗ ᐱᓗᐊᖅᑐᒥᒃ ᒪᒃᑯᒃᑐᑦ ᐱᕋᔭᖃᑦᑕᖅᑐᓄᑦ. 
 
ᐃᓛᓐᓂᒃᑯᑦ ᐱᓕᕆᐊᖃᖃᑦᑕᖅᑐᑦ ᒥᑭᓐᓂᕐᓴᐅᔪᓂᒃ ᐃᖅᑲᖅᑐᐃᓂᐅᔪᓂᒃ ᑕᒪᒃᑯᐊ ᐃᖅᑲᖅᑐᐃᕕᒃᑯᓐᓂ 
ᐱᔭᒃᓴᕆᔭᐅᓗᐊᓕᖅᑐᓂᒃ ᐊᒻᒪᓗ ᑖᒃᑯᑎᒎᓈᖃᑦᑕᖅᑐᑦ ᓄᓇᓕᖕᓂ ᐃᖅᑲᖅᑐᐃᕕᕋᓛᒃᑯᑎᒍᑦ ᓄᓇᓕᐅᔪᒥ ᐊᒻᒪᓗ 
ᐱᓕᕆᐊᖃᖃᑦᑕᕐᒥᔪᑦ ᒪᓕᒋᐊᖃᖅᑎᑕᐅᔪᓂᒃ ᒪᓕᒋᐊᖃᖅᑕᒥᓂᒃ ᒪᓕᑦᑎᐊᕋᓗᐊᕐᒪᖔᑕ. ᐱᒻᒪᕆᐅᔪᒥᒃ 
ᐱᔨᑦᑎᕋᐃᓐᓇᖃᑦᑕᖅᑐᑦ ᓄᓇᓕᒋᔭᖁᑎᑦᑎᓐᓄᑦ ᐊᒻᒪᓗ ᐅᐱᒋᑦᑎᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐃᓱᒪᒋᓪᓗᒍ, ᐱᓕᕆᖃᑎᖃᕆᐊᖃᖃᑦᑕᕐᒥᖕᒪᑕ 
ᐃᑲᔪᖅᑎᐅᔪᓂᒃ ᐃᓄᓕᕆᔨᓂᓪᓘᓐᓃᑦ ᓄᓇᓕᐅᔪᓂ. ᐃᓛᓐᓂᒃᑯᑦ ᐅᖄᓚᕕᐅᖃᑦᑕᕋᒪ ᐃᓄᓕᕆᔨᐅᔪᑦ 
ᐱᒻᒪᕆᐅᑎᑦᑎᖃᑦᑕᖏᒻᒪᑕ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᑎᒪᔨᕋᓛᑦ ᐊᑐᕆᐊᓕᖏᓐᓂᒃ. 
 
ᐊᐱᕆᔪᒪᔭᕋ ᒥᓂᔅᑕ ᐅᕝᕙᓘᓐᓃᑦ ᒥᓂᔅᑕ ᖃᐅᔨᒪᑎᑦᑐᒪᕙᕋ, ᖃᓄᖅ ᑕᒪᒃᑯᐊ ᐃᓄᓕᕆᔨᐅᔪᑦ 
ᐃᓕᓴᖅᓯᓯᒪᔪᓐᓇᕐᒪᖔᑕ ᐊᑐᕆᐊᓕᓐᓂᒃ ᐊᒻᒪᓗ ᐱᓕᕆᖃᑎᖃᖅᑎᑕᐅᑦᑎᐊᕐᓗᑎᒃ ᓄᓇᓕᖕᓂ 
ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐱᓕᕆᐊᒃᓴᖏᓐᓂᒃ ᐱᓕᕆᑦᑎᐊᕈᓐᓇᕐᓂᐊᕐᒪᑕ? 
 
ᖃᐅᔨᒪᔪᒍᑦ ᐃᖅᑲᓇᐃᔭᖅᑎᐅᔪᑦ ᖁᕕᐊᓱᒍᑎᖃᔾᔮᖏᑦᑐᑦ ᑕᒪᑐᒥᖓ, ᐊᖅᓵᕐᓯᓂᐅᑐᐃᓐᓇᕆᐊᖃᕐᒪᑦ 
ᐃᓄᓕᕆᔨᒃᑯᓐᓂᒃ,  ᐃᒻᒪᖄ ᓯᕗᓕᖅᑎᐅᑎᓪᓗᑎᑦ, ᑕᐃᒪᐃᑦᑐᓐᓇᖅᐸᑦ, ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᑐᑭᒧᐊᒃᑎᑦᑎᔪᓐᓇᕐᐸᑦ ᐱᓕᕆᕝᕕᐅᔪᒥᒃ ᐱᓕᕆᖃᑎᖃᕐᓂᕐᓴᐅᖁᓪᓗᒍ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᑲᑎᒪᔨᕋᓛᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᓂᒃ ᑲᒪᒋᔭᒃᓴᖃᐅᕐᒪᑕ ᐊᒻᒪᓗ ᑐᑭᓯᐅᒪᔪᒍᑦ 
ᐱᓕᕆᖃᑎᖃᒃᑲᓐᓂᕆᐊᖃᕐᓂᕐᒥᓂᒃ ᓄᓇᓕᖕᓂ ᐊᒃᓱᕈᕈᑕᐅᖃᑦᑕᖅᑐᑦ ᐱᓇᓱᐊᖅᑕᐅᔪᓐᓇᖁᓪᓗᒋᑦ. ᑕᒪᓐᓇ  

ᐱᔾᔪᑎᐅᖏᑉᐸᑦ, ᐊᖏᖅᓯᒪᓇᓱᐊᕐᓂᐊᖅᐳᖓ ᑕᒪᓐᓇ ᐱᔾᔪᑎᒃᓴᖅ ᕿᒥᕐᕈᓗᒍ ᐊᒻᒪᓗ ᑕᒪᓐᓇ ᐋᖅᑭᒃᓱᖅᑕᐅᓗᓂ. 
 
ᑐᑭᒧᐊᒃᑎᑦᑎᓂᕐᒧᑦ ᐊᐅᓪᓚᖅᑎᑕᐅᓂᐊᕋᓗᐊᕐᒪᖔᑦ ᖃᐅᔨᓴᕐᓗᒍ ᐊᒻᒪᓗ ᒥᓂᔅᑕ ᐃᓄᓕᕆᔨᒃᑯᓐᓄᑦ 
ᐅᖃᓪᓚᖃᑎᒋᓂᐊᕆᕙᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᒪᓕᒐᓕᐅᖅᑎᐅᔪᑦ ᖃᐅᔨᖁᕙᒃᑲ ᐊᐱᖅᓱᕐᓂᖅ ᐃᓱᓕᒻᒪᑦ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᐅᑎᕈᒪᓪᓗᖓ ᑲᑎᒪᔾᔪᑎᒃᓴᖅ 5-
ᒧᑦ ᐅᓪᓗᒥ ᑲᑎᒪᔾᔪᑎᒃᓴᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐅᑎᕈᒪᓂᖓᓄᑦ ᑲᑎᒪᔾᔪᑎᒃᓴᖅ 5-ᒧᑦ. ᐃᓕᓴᖅᓯᓂᖅ ᑲᑎᒪᕕᒻᒧᑦ 
ᐳᓛᕆᐊᖅᓯᒪᔪᓄᑦ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ, ᑲᔪᓯᒋᐊᓕᕆᑦ ᓯᕗᓕᐅᖅᑏ. 
 

ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᖅ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᖅ 
 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑦᑎᔪᒪᕗᖓ ᔭᐃᐱᑎ ᓄᓐᖓᕐᒥᒃ 
ᖃᐅᔨᒪᑦᑎᐊᖅᑕᕋ. 
 
ᐱᓇᓱᐊᕈᓯᑕᒫᑦ ᓈᓚᐅᑎᒃᑯᑦ ᑐᓵᖃᑦᑕᕋᑦᑎᒍᑦ ᐊᒻᒪᓗ ᐃᑲᔪᖅᓱᐃᖏᓐᓇᐅᔭᕐᑐᖅ ᐊᒻᒪᓗ ᑐᓱᓂᖓᓄᑦ ᓇᒻᒥᓂᖅ 
ᐊᕕᒃᑐᖅᓯᒪᔪᖁᑎᖃᓕᕋᑦᑕ ᐊᒻᒪᓗ ᓇᒻᒥᓂᖅ ᒐᕙᒪᖃᓕᕐᓂᑦᑎᓐᓂᒃ. ᐊᔾᔨᖓᓂᑦᑕᐅᖅ ᖃᓄᐃᖏᑦᑎᐊᖁᕙᕗᑦ 
ᐃᓕᓴᖅᓯᑎᓪᓗᑕ ᓇᒻᒥᓂᖅ ᐱᔪᒪᔭᖏᓐᓂᒃ ᓇᒻᒥᓂᖅ ᒐᕙᒪᑖᕋᓱᐊᕐᓂᕐᒧᑦ ᓱᑲᐃᑦᑐᒥᒃ ᐃᓕᓴᕆᔭᐅᕙᓪᓕᐊᒪᑦ. 
ᓄᓇᕗᒻᒧᑦ ᑐᓐᖓᓱᒋᑦ ᓄᓐᖔᖅ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ:  ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᒃᓴᐃᓐᓇᖅᑕᐅᖅ ᑐᓐᖓᓱᒃᑎᒍᒪᔭᕋ ᔭᐃᐱᑎ ᓄᓐᖓᖅ. 
ᑕᐃᒪᒃᓴᐃᓐᓇᖅᑕᐅᖅ ᐃᓕᓐᓄᑦ ᐅᖃᕈᓐᓇᖅᐳᖓ. ᑕᐃᒪᓕ ᒪᓕᒐᓕᐅᖅᑎᐅᑎᓪᓗᖓ ᑲᓇᑕᒥ ᑲᑎᒪᔨᕐᔪᐊᖏᓐᓄᑦ 
ᐊᑐᕙᒥ ᐊᒻᒪᓗ ᐅᕙᓐᓄᑦ ᐅᖃᓚᐅᕐᓯᒪᒻᒪᑦ ᓄᓇᕗᒻᒥ ᒐᕙᒪᓕᕆᔨᐅᔪᒪᓂᕋᖅᑐᓂ. ᓱᓕ ᐅᑕᖅᑭᔪᖓ. 
 
ᒪᒥᐊᓇᖅ ᑕᐃᓐᓇ ᐃᓕᑕᕆᓚᐅᓐᖏᓇᒃᑯᑦ ᐊᒃᓱᐊᓗᒃ ᐃᑲᔪᖅᑐᐃᕙᒃᑐᖅ. ᓇᒻᒥᓂᖅ ᖃᖓᑕᓲᖁᑎᖃᓐᖏᓐᓇᑦᑕ, 
ᐊᒻᒪᓗ ᓱᓕ, ᐃᓕᑕᕆᔪᒪᒋᓪᓗᒍ ᕆᒃ ᓕᕝᕕᐊ, ᑕᐃᓐᓇ ᐃᓄᓐᓂᒃ ᐃᑲᔪᖅᑐᐃᖏᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᓗᕐᓯᒪᔪᑦ. ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓐᖓᓱᑦᑎᑦᑐᒪᔭᕋ ᐊᑯᓂᒃ ᐱᖃᓐᓇᕆᓕᖅᑕᕋ. 
ᑲᑎᒋᐅᓚᐅᕐᓯᒪᕙᓪᓚᐃᔪᒍᒃ 1970-ᖏᓐᓂ ᐃᖅᑲᓇᐃᔭᖅᑐᓄᑦ ᐃᓄᐃᑦ ᑕᐱᕆᒃᓴᑯᓐᓄᑦ ᑲᓇᑕᒥ ᐊᒻᒪᓗ 
ᑕᐃᒃᓱᒪᓂᐅᑎᓪᓗᒍ, ᐅᖃᐅᓯᖃᖅᐸᓪᓕᐊᓕᓚᐅᖅᑐᒍᑦ ᓄᓇᕗᑦ ᓴᖅᑭᓂᕐᒥᒃ. ᐊᒻᒪᓗ ᐅᑲᓕᖅ 
ᐃᓚᐅᖃᑕᐅᓚᐅᕐᒥᔪᖅ. 
 
ᑕᐃᒃᓱᒪᓂᐅᑎᓪᓗᒍ ᐊᒃᓱᕈᕐᓇᖅᑐᐊᓗᒃᑯᖃᑦᑕᓚᐅᕋᑦᑕ. ᐃᓄᐃᑦ ᑐᓐᖓᕕᖃᓪᓗᐊᓚᐅᓐᖏᑦᑐᑦ ᑭᓯᐊᓂᓕ 
ᐊᒃᓱᕈᑦᑎᐊᖅᑐᓂ ᐱᓕᕆᓚᐅᕐᓯᒪᒻᒪᑦ ᐃᓄᐃᑦ ᑲᓇᑕᒥᐅᑦ ᑭᒡᒐᖅᑐᖅᑐᒋᑦ. ᑕᐃᒃᓱᒪᓂᐅᑎᓪᓗᒍ, 
ᕿᐊᑲᓴᖃᑦᑕᓚᐅᖅᑐᒍᑦ ᓴᐳᒻᒥᑦᑎᓇᓱᐊᖅᑐᑕ ᐊᒻᒪᓗ ᐃᓚᓕᐅᔾᔭᐅᓯᒪᖁᓪᓗᒋᑦ ᑐᓐᖓᕕᕐᔪᐊᒥ. ᑖᓐᓇᓕ 
ᑕᐃᒪᐃᓪᓗᐊᖃᑎᒋᓕᖅᐸᕋ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑎᐅᔪᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᑭᖑᔾᔪᑏᑦ ᑮᓇᐅᔭᓄᑦ 
ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 11. ᑐᒃᓯᕋᐅᑏᑦ ᐊᑎᓕᐅᕐᓯᒪᔪᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᑦ. ᑲᑎᒪᔾᔪᑎᒃᓴᖅ 13. ᐅᓂᒃᑳᖏᑦ ᑲᑎᒪᔨᕋᓛ 
ᕿᒥᕐᕈᓂᖏᓐᓂᒃ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓂ ᓯᕗᓪᓕᖅᐹᒥᒃ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 17. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 18. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. ᐃᓱᒪᒃᓴᕐᓯᐅᕈᑕᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᒻᒪᓗ ᐊᓯᖏᑦ. ᒪᓕᒐᒃᓴᖅ 22, 
ᒪᓕᒐᒃᓴᖅ 30, ᒥᓂᔅᑕᐅᑉ ᐅᖃᐅᓯᖓ 126-1(6) ᐃᒃᑲᕐᕆᐊᓗᒃ ᐃᒃᓯᕙᐅᑕᕆᔭᐅᓗᓂ. 
 
ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ, ᐅᓪᓗᕈᒻᒥᑕᕐᓇᒧᑦ ᓄᖅᑲᑲᐃᓐᓇᖅᑕ ᐊᒻᒪᓗ ᐅᑎᕐᓂᐊᕆᕗᒍ ᒪᓕᒐᓕᐅᕐᕕᒻᒧᑦ 
12:30. 
 
ᐃᖅᓱᒃᑎ 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 11:33 ᐊᒻᒪᓗ ᐅᑎᖅᑐᑎᒃ 12:34 ᐅᓐᓄᒃᓴᒃᑯᑦ. 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᖃᐃᔪᓐᓇᖃᐅᒐᑦᓯ. ᑲᑎᒪᔨᕋᓛᖑᔪᑦ ᑲᒪᒋᔭᖃᕐᓂᐊᖅᑐᑦ 
ᐱᖁᔭᒃᓴᖅ 22, ᐱᖁᔭᒃᓴᖅ 30 ᐊᒻᒪᓗ ᒥᓂᔅᑕᐅᑉ ᐅᖃᐅᓯᖏᑦ 126-1(6). 
 
ᑕᒪᔾᔭ ᑲᒪᒋᔭᒃᓴᐅᔪᑦ ᑲᑎᒪᑐᐃᓐᓇᖅᑎᓪᓗᑕ. ᐊᐱᕆᔪᒪᔭᕋ ᕼᐊᕕᐅᔭᖅ ᑲᑎᒪᔨᕋᓛᖑᔪᑦ ᖃᓄᐃᒍᒪᒻᒪᖔᑕ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐱᔭᕇᖅᑲᐅᖏᓐᓇᑎᒍᑦ. ᑲᔪᓯᔪᒪᔪᒍ ᐱᖁᔭᒃᓴᖅ 30 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 309, ᑲᑎᒪᔨᕋᓛᖑᔪᑦ ᐊᖏᖅᐸᑦ ᑕᐃᓐᓇ ᒥᓂᔅᑕᐅᔪᖅ 
ᑕᐅᓄᓐᖓᕈᓐᓇᓕᕐᒪᑦ ᐊᐱᕐᓱᖅᑕᐅᕕᐅᔪᒧᑦ ᐃᓚᖃᕐᓗᓂ ᐃᖅᑲᓇᐃᔭᖅᑎᒥᓂᒃ. ᒥᓂᔅᑕ. 
 
ᐃᖅᓱᒃᑎ ᑕᐅᓄᖓᐅᑎᓚᐅᕐᒥᒃᑭᑦ ᐊᐱᖅᓱᖅᑕᐅᕕᒻᒧᑦ. 
 
ᖁᔭᓐᓇᒦᒃ, ᐊᐱᕐᓱᖅᑕᐅᕕᒻᒧᕋᕕᑦ ᕿᓚᕝᕙᖅ. ᐃᖅᑲᓇᐃᔭᖅᑎᒋᔭᑎᑦ ᑭᓇᒃᑰᓂᖏᓐᓂᒃ ᐅᖃᐅᓯᕆᓚᐅᕐᒥᒃᑭᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂ, ᑖᒻ ᕆᑦᔅ, ᑐᖏᓕᕆᔭᕋ ᐊᒻᒪᓗ 
ᑕᓕᖅᐱᓐᓂ ᐃᐊᓐ ᕈᔅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐱᔭᕇᓚᐅᖅᑐᒍ 9-4, 9-5, ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᐊᒻᒪᓗ ᒪᑭᒪᐃᓐᓇᕈᑎᖏᓐᓄᑦ, $866 ᑕᐅᓴᓐ. ᐅᖃᐅᓯᒃᓴᓕᑦᑕᖃᖅᐸ. ᐅᖃᐅᓯᒃᓴᓕᑦᑕᖃᓐᖏᑉᐸᑦ, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): $866 ᑕᐅᓴᓐ ᐊᖏᖅᑕᐅᕗᑦ. ᒪᒃᐱᒐᖅ 9-6, ᐃᓕᓐᓂᐊᖅᑐᓕᕆᓂᕐᒧᑦ 
ᓇᐃᓪᓕᒋᐊᕐᓯᒪᔪᖅ, ᐊᑐᐊᒐᕐᓄᑦ ᐊᒻᒪᓗ ᐸᕐᓇᓂᕐᒧᑦ, ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᖏᓐᓄᑦ, 
$2 ᒥᓕᐊᓐ, 16 ᑕᐅᓴᓐ. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖓᓪᓕᕐᒧᑦ ᒪᒃᐱᒐᕐᒧᑦ, 9-8, ᐊᓪᓗᕐᓗᒍ 9-7. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᓗᑕ 9-8, ᐊᐱᖅᑯᑎᒃᓴᖃᖅᑐᖓ (ᑐᓵᔨᑎᒍᑦ ᐃᓱᓕᑦᑐᖅ) 
ᑮᓇᐅᔭᓂ ᐊᑐᖅᑐᒃᓴᐅᔪᓂᒃ ᒥᒃᓴᐅᓴᒃᓯᒪᔪᓂ ᐊᑖᓂ ᐅᖃᓕᒫᒐᓕᕆᓂᕐᒥ, ᐊᒥᓱᕈᕆᐊᓐᖏᒻᒪᑕ 2002/2003. 
ᑕᐃᒪᓕ ᖃᓄᐃᓕᖓᓚᐅᖅᐸ ᒥᓂᔅᑕᐅᑉ ᕿᒥᕐᕈᕋᑖᕐᓂᕆᓚᐅᖅᑕᖓ ᐅᖃᓕᒫᒐᓕᕆᓂᕐᒧᑦ ᑭᖑᓪᓕᖅᐹᒥᒃ 
ᑲᑎᒪᓂᖃᖅᑎᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᐅᑎᕐᓗᑕ 9-6. ᒥᓂᔅᑕ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓐᖏᑦᑐᖓ ᑐᑭᓯᒐᓗᐊᕐᒪᖔᒃᑯᑦ 
ᒪᓕᒐᓕᐅᖅᑎᐅᖃᑎᒐ. ᖃᓄᐃᑦᑐᒥᖏᓐᓇᖅ ᕿᒥᕐᕈᓇᕐᓂᕐᒥ ᐅᖃᐅᓯᓕᐅᒐᓗᐊᖅ? ᑕᐃᓐᓇ ᐊᐱᖅᑯᑎᒥᓂᒃ 
ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. Hᐊᕕᐅᔭᖅ. ᐊᐱᖅᑯᑎᒋᔭᐃᑦ ᓇᓗᓇᐃᕆᐊᑲᐃᓐᓇᕈᒃ. 
 
Hᐊᕕᐅᔭᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᒋᐊᖅᑎᑕᐅᒃᑲᓐᓂᕈᒪᑐᐃᓐᓇᖅᑐᖓ 
ᑭᖑᓪᓕᖅᐹᒥᒃ ᑲᑎᒪᓪᓗᑕ ᔮᓐᓄᐊᕆᒥ, ᐅᖃᐅᓯᖃᓚᐅᕋᑦᑕ ᑕᒪᒃᓱᒥᖓ ᐅᖃᓕᒫᒐᓕᕆᓂᕐᒧᑦ. ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᖏᓐᓄᑦ, ᓇᓗᓇᐃᕐᓯᒪᑦᑎᐊᓚᐅᓐᖏᒻᒪᑕ. 
 
ᑕᐃᓐᓇᖃᐃ ᓯᕗᓪᓕᐅᔪᖅ ᐊᐱᖅᑯᑎᖓ ᖁᔭᓈᑲᐃᓐᓇᕐᓗᒍ. ᑕᒪᒃᑯᐊ ᐅᖃᓕᒫᒐᖃᕝᕕᐅᔪᑦ ᐊᐅᓚᔾᔪᑕᐅᔪᑦ 
ᑮᓇᐅᔭᑦ ᒥᑭᔪᒻᒪᕆᐅᒻᒪᑕ. ᐊᐱᕆᔪᒪᖃᐅᔭᕋ ᓱᒻᒪᑦ ᑮᓇᐅᔭᒃᑑᑎᒃᓴᖓ ᐅᖃᓕᒫᒐᖃᕝᕕᐅᑉ 
ᐊᖏᓪᓕᒋᐊᖅᑕᐅᓚᐅᖅᓯᒪᖏᒻᒪᑕ ᐱᑦᔪᑎᒋᓪᓗᒍ ᐊᐅᑎᓂᐅᔪᖅ ᓇᓗᓇᐃᖅᑕᐅᓯᒪᔪᑦ ᐅᕙᓂ ᑮᓇᐅᔭᖅᑑᑎᒃᓴᓂ 
ᐊᖏᓪᓕᒋᐊᖅᓯᒪᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. ᐊᐱᖅᑯᑎᖓ ᐃᓚᖓᑕ ᒪᑉᐱᑦᑐᒐᐅᑉ 9-7-ᐸᒥ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᖑᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓕᒫᒐᖃᕝᕕᒻᒥ ᐱᓕᕆᐊᖑᔪᑦ 
ᐃᑲᔪᖅᓰᖃᑦᑕᕐᒪᑕ ᐅᖃᓕᒫᒐᖃᕝᕕᐅᑉ ᐊᐅᒪᓂᖏᓐᓂᑦ ᓄᓇᓕᓐᓄᑦ ᐊᕕᑦᑐᖅᓯᒪᔪᓄᑦ, ᑭᓯᐊᓂ ᖄᖓᒍᑦ, 
ᐊᕐᕌᒍᑕᒫᑦ, ᐊᖏᓪᓕᒋᐊᒐᓛᒃᓯᒪᔪᑦ, ᖃᐃᒃᓴᖏᒃᑯᕕᑦ, ᐃᒃᓯᕙᐅᑖᖅ, ᐊᐱᕆᔪᒪᔪᖓ ᕉᔅᒥᑦ ᑭᐅᖁᓪᓗᒍ ᑲᑎᒪᔨᒥᑦ 
ᓇᓗᓇᐃᖅᓯᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᕉᔅ. 
 
ᕉᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓕᒫᒐᖃᕝᕕᐅᔪᓄᑦ ᑮᓇᐅᔭᖅᑑᑎᒃᓴᐃᑦ ᐊᖏᓪᓕᒋᐊᖅᓯᒪᔪᑦ ᑕᐃᒪᖓᓂᑦ 
ᐊᕐᕌᒍᐃ ᐱᖓᓱᓂᑦ ᐊᒻᒪᓗ ᑕᒫᓂ ᐊᕐᕌᒍᒥ ᐃᒪᓐᓇᐅᓂᐊᖅᑐᑦ, ᑲᑎᓐᖓᔪᓄᑦ ᐅᖃᓕᒫᒐᖃᕝᕕᐅᔪᓄᑦ $1 ᒥᓕᐊᓐ, 
141ᑕᐅᓴᓐ. ᐅᕙᓂ ᓄᓇᓕᓐᓂ ᐅᖃᓕᒫᒐᖃᕝᕕᐅᔪᓄᑦ ᑐᓂᕐᕈᑏᑦ ᐊᒻᒪᓗ ᐃᑲᔪᖅᓯᕈᑎᑦ ᑮᓇᐅᔭᑦ 
ᓱᕐᕋᖅᓯᒪᖏᑦᑐᑦ. ᐃᓘᓇᖏᓐᓄᑦ ᐅᖃᓕᒫᒐᖃᕝᕕᐅᔪᓄᑦ ᑭᓇᐅᔭᖁᑎᒃᓴᐅᔪᖅ ᐊᖏᓪᓕᒋᐊᖅᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕉᔅ. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᐃᒻᒪᖃ ᑐᑭᓯᐅᒪᑦᑎᐊᖏᓐᓇᒪ ᑕᒪᒃᑯᓂᖓ ᐃᓱᒫᓘᑎᐅᔪᓄᑦ. ᐅᕗᖓᕈᑦᑕ 9-7, ᑕᑯᓇᒃᑲᒪ 
ᐆᒥᖓ 2003-2004 ᑮᓇᐅᔭᖅᑑᑎᒃᓴᓂᒃ. ᐱᑕᖃᒻᒪᑦ $352 ᑕᐅᓴᓂᑦ ᐊᒻᒪᓗ 2003-2004-ᒥ, ᐊᑦᔨᒌᑑᔮᒻᒪᑕ 
ᐊᒻᒪᓗ ᐊᖏᓪᓕᒋᐊᖅᑕᐅᓯᒪᖏᑦᑐᑦ ᐊᕐᕌᒍᓄᑦ. ᐅᕙᓃᑦᑐᑦ 9-7 ᐃᑲᔪᖅᑐᖅᑕᐅᓂᖏᓐᓄᑦ ᐅᖃᓕᒫᒐᖃᕝᕖᑦ. 
 
ᐅᖃᖅᑮᑦ ᐊᖏᓪᓕᒋᐊᖅᓯᒪᒻᒪᑦ ᐊᕌᓂᓂᑦ, ᑭᓯᐊᓂ ᐅᕙᓂ, ᑕᑯᓐᓇᑕᓐᓄ ᒪᑉᐱᑦᑐᒐᒥ 9-7, ᐊᑦᔨᒌᑦᑐᐃᓐᓇᐃᑦ? 
ᓇᓗᓇᐃᕈᓐᓇᖅᑭᐅᒃ ᐅᕙᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᕕᐅᔭ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓇᓗᓇᐃᖅᑕᐅᓂᐊᖅᑯᖅ. ᐊᑦᔨᒋᖏᓐᓂᖓ 
ᐊᐱᖅᑯᑎᒋᔭᓐᓄᑦ, ᑭᓯᐊᓂ ᐅᑎᕐᓗᓂ ᐅᕗᖓ ᒪᑉᐱᑦᑐᒐᒧᑦ 9-7, ᑐᓂᕐᕈᑏᑦ ᐊᒻᒪᓗ ᐃᑲᔪᖅᓯᕈᑎᑦ ᑮᓇᐅᔭᑦ  

ᐃᑲᔪᖅᑐᖅᑕᐅᓂᖓᓄᑦ ᐅᖃᓕᒫᒐᖃᕝᕕᐅᔪᑦ ᐊᐅᓚᑕᐅᓂᖏᓐᓄᑦ ᐊᕕᑦᑐᖅᓯᒪᓂᐅᔪᓂ, ᐊᐅᓚᑕᐅᓂᖏᓐᓄᑦ 
ᐊᒻᒪᓗ ᒪᑭᒪᑎᑕᐅᓂᖏᓐᓄᑦ, ᑮᓇᐅᔭᖁᑎᕗᑦ ᐊᓯᔾᔨᖅᓯᒪᖏᑦᑐᖅ. 
 
ᐃᒃᓯᕙᐅᑖᖅ, ᓇᓗᓇᐃᖅᓯᒍᒪᔪᖓ ᖃᓄᑎᒋ ᐊᑭᓖᖃᑦᑕᕐᒪᖔᑕ ᐃᑲᕐᕋᑎᒍᑦ ᐊᒻᒪᓗ ᐳᓯᓐᑎᖓᒍᑦ 
ᐊᐅᓚᑦᑎᔾᔪᑎᓄᑦ ᐊᒻᒪᓗ ᒪᑭᒪᐅᑎᖏᓐᓄᑦ ᐊᑐᖅᑕᐅᕙᑦᑐᖅ ᑕᕝᕙᖓᑦ ᑮᓇᐅᔭᖃᑦᑎᑕᐅᓂᕐᒥᒃ ᐊᒻᒪᓗ 
ᐊᐅᓚᑦᑎᓂᕐᒧᑦ. 
 
ᑮᓇᐅᔭᖁᑎᒋᔭᐅᔪᖅ ᐋᖅᑭᒃᓯᒪᒻᒪᑦ ᐊᑐᖅᑐᑎᒃ ᐅᑯᓂᖓ. ᓇᓗᓇᐃᖅᓯᒍᒪᕗᖓ ᑲᑎᒪᔨᐅᔪᒧᑦ ᐊᒻᒪᓗ 
ᓇᓗᓇᐃᖅᓯᖁᓂᐊᖅᑲᕋ ᕉᔅ, ᓇᓗᓇᐃᖅᑎᑦᓯᒪᑦᑎᐊᖅᑐᒥᒃ, ᐊᖏᓪᓕᒋᐊᕐᓂᐅᔪᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕉᔅ. 
 
ᕉᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᐊᒻᒪᓗ ᑐᓂᕐᕈᑎᐅᔪ ᐊᑐᐊᑯᑖᓐᓂᖓᓂ ᐅᕙᓂ ᒪᑉᐱᑦᑐᒐ 4 ᓄᓇᓖᑦ 
ᐅᖃᓕᒫᒐᖃᕝᕕᖏᑦ ᓇᒥᑐᐃᓐᓇ ᓄᓇᓕᓐᓂ ᐊᑦᔨᒌᑦᓴᐃᓐᓇᖅᓯᒪᔪᐃᑦ. ᐊᖏᓪᓕᒋᐊᕈᑕᐅᓂᐅᔪᖅ ᐱᖁᑎᒃᓴᖏᓐᓄᑦ 
ᑐᕌᖓᔪᖅ ᐅᖃᓕᒫᒐᑦᑖᕈᑎᒃᓴᓄᑦ ᑲᑐᔾᔭᐅᒍᓐᓇᖅᑐᓄᑦ ᓄᓇᓕᓐᓂ ᐅᖃᓕᒫᒐᖃᕝᕕᐅᔪᓄᑦ. 
 
ᐃᓚᒋᐊᖅᓯᒪᓂᖃᒻᒪᑦ ᑕᕝᕘᓇ ᑮᓇᐅᔭᖁᑎᒃᓴᑎᒍᑦ ᒪᑉᐱᑦᑐᒐᕐᒥ 6, ᑭᓯᐊᓂ ᐱᑕᖃᑦᑐᖅ ᑐᓂᕐᕈᑏᑦ ᐊᒻᒪᓗ 
ᐃᑲᔪᖅᓯᕈᑏᑦ ᑮᓇᐅᔭᑦ ᐃᑲᔪᖅᑐᖅᑕᐅᓂᖏᓐᓄᑦ ᓄᓇᓕᓐᓂ ᐅᖃᓕᒫᒐᖃᕕᐅᔪᑦ ᓱᕐᕋᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕉᔅ. ᕼᐊᕕᐅᔭᖅ, ᐊᐱᖅᑯᑎᒃᓴᖃᒃᑯᓂᖅᐲᑦ? ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᓇᓗᓇᐃᖅᓯᕕᐅᑦᑎᐊᕈᒪᕗᖓ. ᐊᐱᖅᑯᑎᒃᓴᖃᓐᖏᒃᑲᓗᐊᖅᑐᖓ ᑭᓯᐊᓂ ᐃᒻᒪᖃ 
ᓇᓗᓇᐃᖅᓯᕕᒋᑦᑎᐊᕈᓐᓇᓂᐊᖅᐹᖓ ᐅᐊᑦᑎᐊᕈ. ᒫᓐᓇᐅᔪᖅ ᐊᐱᖅᑯᑎᒃᓴᖃᓐᖏᓐᓇᒪ.  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐅᑎᕐᓗᑕ ᕿᒥᕐᕈᓂᑦᑎᓐᓄᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ): ᑭᓯᐊᓂ ᐅᖃᖅᓯᒪᓐᖏᒻᒪᑦ ᑕᕝᕙᓂ 
ᑎᑎᖅᑲᓂᒃ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᑐᓂᕐᕈᑏᑦ ᐊᒻᒪ ᐃᑲᔫᑏᑦ, ᑐᓂᕐᕈᑎᐅᖅᑰᖅᑐᑦ ᐊᒻᒪ ᐃᑲᔫᑏᑦ, ᑐᒃᓯᕋᐅᑎᓂᒃ ᑕᑯᖃᑦᑕᔪᒐᓗᐊᕋᒪ 
ᑮᓇᐅᔭᖅᑖᕈᓯᐊᕋᓱᐊᕐᓂᒧᑦ, ᓄᓇᓕᐅᔪᖅ ᑐᓂᓯᓐᓂᖏᑉᐸᑦ ᑐᒃᓯᕋᐅᑎᖓᓂᑦ, ᐊᓯᐅᔨᒐᔭᕐᒪᑕ ᑮᓇᐅᔭᓂᒃ 
ᑖᒃᑯᓇᓐᖓᑦ $352-ᑕᐅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕈᑏᑦ ᓂᐱᖅᑯᖅᑐᓲᒻᒪᕆᐅᒻᒪᑕ ᐱᕙᓪᓚᑲᓪᓚᑦᑕᐃᓕᖃᑦᑕᕐᓂᐊᖅᐳᓯ 
ᑐᓵᔩᑦ ᓯᐅᑎᖏᑦ ᐊᑐᑦᑎᐊᕆᐊᖃᕐᒪᑕ. ᐳᐃᒍᖃᑦᑕᖅᑕᐃᓕᓯᐅᒃ ᖁᐃᖅᓱᕐᓂᐊᕈᒃᓯ ᓇᕿᔾᔪᑎᑕᖃᕐᒪᑦ 
ᐊᕕᐅᔨᖁᓇᒋᑦ. 
 
ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᓐᖏᓗᐊᖅᑰᕐᓂᕋᒃᑭᑦ ᓇᐃᓈᕈᑎᒃᑲ, 
ᐃᒃᓯᕙᐅᑖᖅ. 
 
ᐊᕐᕌᒍᑕᒫᑦ, ᑕᒪᒃᑯᐊ ᐋᖅᑭᑦᑕᐅᕙᑉᐳᑦ ᐊᖏᕈᑎᒃᑯᑦ ᐊᒻᒪ ᐃᑲᔪᖅᓱᖅᑕᐅᓂᒃᑯᑦ ᐅᖃᓕᒫᒐᖃᕐᕕᓕᒫᓄᑦ 
ᐊᐅᓚᑦᑎᔪᓄᑦ ᓄᓇᓕᓐᓂᑦ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᐱᖅᑯᑎᒃᓴᖅᑕᖃᒃᑲᓂᖅᐹ? ᒪᒥᐊᓇᖅ 
ᖃᐅᔨᑦᑕᐅᑎᒋᖃᑦᑕᖏᓐᓇᒪ ᐃᓱᓕᕝᕕᓕᐅᔪᓂᑦ. ᐊᓇᕈᐊᖅ ᐃᓵᒻᒪᑦ ᓂᓪᓕᕐᓇᓂ ᑕᑯᖅᑲᐅᓐᖏᓐᓇᒃᑯ ᑕᐃᒪᐃᒻᒪᑦ 
ᓂᓪᓕᖃᑦᑕᓂᐊᖅᐳᓯ ᐃᓵᓪᓗᓯᓗ. 
 
ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒃᑯᐃᑦᑐᕆᖅᑲᐅᓐᖏᓐᓇᕕᓐᖓ ᖁᔭᓐᓇᒦᒃ. 
 
ᑐᓂᕐᕈᑏᑦ ᐊᒻᒪ ᐃᑲᔫᑏᑦ, $352-ᑕᐅᓴᓐ ᐃᑲᔪᖅᓱᕐᓂᕐᒧᑦ ᐅᖃᓕᒫᒐᖃᕐᕕᓐᓄᑦ ᐊᐅᓚᑦᑎᓂᕐᒧᑦ ᓄᓇᓖᑦ 
ᐊᕕᑦᑐᖅᓯᒪᔪᓂᑦ. ᖃᑦᑎᓂᒃ ᑕᒪᓐᓇ ᐃᑲᔫᑕᐅᕙᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐃᑲᔪᖅᓱᖅᐳᑦ ᖁᓕᓂᒃ ᓄᓇᓕᓐᑦᓂ. 
ᐃᖃᔪᖅᓲᑕᐅᕗᖅ ᖁᓕᓄᑦ ᓄᓇᓕᓐᓄᑦ ᐊᖏᕈᑎᒃᑯᑦ ᓄᓇᓕᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᒻᒪᑦ ᐃᑲᔪᖅᓱᖅᐸᑉᐱᓯ ᖁᓖᓐᓇᕐᓂᒃ ᓄᓇᓕᓐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓐᓇᐅᒻᒪᑕ ᓄᓇᓖᑦ ᑐᒃᓯᕋᐅᑎᓕᐅᖅᓯᒪᔪᑦ 
ᐃᑲᔪᖅᓱᖅᑕᐅᔪᒪᓪᓗᑎᒃ ᐅᖃᓕᒫᒐᖃᕐᕕᖏᓐᓄᑦ ᒪᓕᑦᑐᒋᑦ ᑐᒃᓯᕋᐅᑏᑦ. ᖁᓖᓐᓇᐃᑦ ᑐᒃᓯᕋᓚᐅᕐᒪᑕ ᑖᒃᑯᓇᓐᖓᑦ 
ᑮᓇᐅᔭᖅᑖᕈᓯᐊᕈᒪᓪᓗᑎᒃ ᐅᖃᓕᒫᒐᖃᕐᕕᓐᓄᑦ ᐊᐅᓚᑦᑎᓂᕐᒧᑦ ᓄᓇᓕᓐᖏᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᔭᐅᔪᓐᓇᖅᐳᖔ ᑎᑎᕋᖅᓯᒪᔪᓂᒃ ᓄᓇᓕᓐᓂᑦ ᐊᒻᒪ ᖃᑦᑎᓂᒃ 
ᐱᓂᐊᕐᒪᖔᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᑦᑎᖏᓐᓇᒪ ᑖᒃᑯᓄᖓ 
ᓇᓗᓇᐃᖅᓱᖅᓯᒪᔪᓂᒃ. 

ᐅᖃᖅᑲᐅᒐᒪ ᒪᓕᑉᐳᑦ ᐊᒥᓲᓂᖏᓐᓄᑦ ᐃᑲᕐᕋᓄᑦ ᐅᖃᓕᒫᒐᖃᕐᕕᓐᓂᑦ ᐊᐅᓚᑦᑎᔪᓄᑦ. ᓄᓇᓖᑦ 
ᑮᓇᐅᔭᖅᑖᕈᓯᐊᖅᓯᒪᔪᑦ ᐅᑯᐊᖑᕗᑦ: ᒥᑦᑎᒪᑕᓕᒃ, ᐸᓐᓂᖅᑑᖅ, ᐃᓪᓗᓕᒃ, ᑲᖏᖅᑐᒑᐱᒃ, ᐃᒃᐱᐊᕐᔪᒃ, 
ᖃᒪᓂᖅᑐᐊᖅ, ᐊᕐᕕᐊᑦ, ᑲᖏᖅᖠᓂᖅ, ᐃᓪᓗᓕᒑᕐᔪᒃ ᐊᒻᒪ ᖁᕐᓗᖅᑐᖅ. ᑖᒃᑯᐊᖑᕗᑦ ᓄᓇᓖᑦ. ᓗᓄ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑖ. ᐊᓯᖏᑦ ᓄᓇᓖᑦ ᖃᐅᔨᒪᕚᑦ ᐱᓇᓱᐊᒐᖅᑕᖃᕐᒪᑦ ᐱᓇᓱᕝᕕᒋᔪᓐᓇᖅᑕᒥᓂᑦ? 
ᓄᓇᓖᑦ ᑖᒃᑯᐊ ᖁᓕᐅᔪᑦ ᐊᓯᖏᓐᓂᑦ ᐱᓇᓱᒃᓯᒪᕚᑦ ᑕᒪᑐᒥᓐᖓ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᓕᒫᒐᖃᕐᕖᑦ ᖃᐅᔨᒪᒻᒪᑕ ᑕᒪᑐᒥᖓ 
ᐱᓕᕆᐊᕐᒥᑦ ᐊᑯᓂᑲᓪᓚᐅᓕᖅᑐᖅ ᖃᐅᔨᒪᓯᒪᓪᓗᑎᒃ, ᐆᑦᑑᑎᒋᓗᒍ, ᒪᑐᔭᐅᓂᖓᓂ ᓇᓂᓯᕕᒃ ᐃᑉᐱᐊᕐᔪᒃ 
ᐃᓚᓕᐅᑎᓯᒪᓕᖅᐳᖅ ᑕᒪᑐᒧᖓ ᐊᖏᕈᒻᒧᑦ. 
 
ᑐᓐᖓᓱᑦᑎᑕᐃᓐᓇᕆᕙᑉᐸᕗᑦ ᓄᓇᓖᑦ ᓇᓗᓇᐃᖅᓯᕕᐅᒃᑲᓐᓂᕈᒪᓐᓂᖅᐸᑕ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒪᒃᓖᓐ, ᐊᐱᖁᑎᑦᓴᖃᑲᓂᖀᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ ᒥᓂᔅᑕ ᐃᖃᐅᒪᒍᓂ ᐊᐱᖁᑎᐅᔪᔪᒧ ᐅᑯᓇᓂ ᐅᖃᓕᒫᒐᖃᕐᕕᒧ 
ᐱᔨᑦᓯᖅᑕᐅᓂᖏᓄ ᐊᑑᑎᑎᓪᓗᒋ ᐊᐱᑦᓱᓇᓂᖃᕐᑎᓪᓗᒋ. ᖃᐅᔨᒪᕈᒪᑦᓱᒍ ᐃᒻᒪᖃ ᑕᓐᓇ ᖃᓄᐃᓐᓂᐅᔪᖅ, 
ᐃᒪᐃᓕᖃᐅᑦᓱᖓᓗ, ᐃᒪᐃᒻᒪ ᐃᖃᓗᐃᑦ ᐱᑕᓕᑑᑦᓱᑎ ᐅᖃᓕᒫᒐᖃᖅᕕᖕᒥ ᐃᒪᐃᑑᑦᓱᓂᓗ ᑐᕌᖓᓂᖃᕐᓱᑎ 
ᐊᑎᐊᓂ ᐱᓕᕆᕕᐅᑉ ᐊᒻᒪ ᐅᑯᑎᒎᓐᓈᔾᔭᒐᑎ ᐃᑲᔪᖅᓱᕈᑎᐅᔪᓄ ᐊᖏᕈᑎᑎᒍᑦ. 
 
ᐊᑎᐊᓃᑦᑐᐃᑦ ᑖᑦᓱᒪᑦᓴᐃᓐᓇᐅᑉ ᖃᓄᐃᓐᓂᕆᔭᖏᓄ ᐃᒪᐃᒐᓗᐊᕐᓱᓂᓗ ᐊᓯᖏ ᐅᖃᓕᒫᒐᖃᖅᕕᖕᒥ ᐊᒻᒪ 
ᑮᓇᐅᔭᑦᓴᒫᓪᓗ ᑖᒃᑯᓄᖓ ᖃᓄᐃᓕᖓᓂᕆᔭᖏᓄ ᑖᒃᑯᓇᓂ ᑮᓇᐅᔭᑦᓴᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᐄᖕ, ᖁᔭᓐᓇᒦᒃ, ᐃᑦᓯᕙᐅᑕ. ᑕᑯᕋᑖᑦᓯᐊᕐᑕᑎᖕᓄ ᒪᑉᐱᒐᖅᒧ ᐅᑯᓇᓂ 
ᐅᖃᓕᒫᒐᖃᖅᕕᖕᒧ ᐱᔨᑦᓯᖅᑕᐅᓂᖏᓄ, ᐃᖃᓗᐃ ᐅᖃᓕᒫᒐᖃᖅᕕᖓ ᑖᓐᓇᑑᓪᓗᓂ ᐅᖃᓕᒫᒐᖃᖅᕕ 
ᐃᒪᐃᒻᒪᓪᓗ ᐱᓕᕆᕕᐅᔪᖅᓗ ᐱᓕᕆᔭᖃᕐᓱᓂ ᑕᒪᒃᑯᓄᖓ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᑉᐱᒐᖅ 9-6 9-7ᒥᓗ ᑖᒃᑯᓇᓃᑦᑐᒍ ᒪᑉᐱᒐᖅᒥ. ᐱᑕᖃᑲᓂᖄ ᐊᐱᖁᑎᑦᓴᒋᐊᑲᓂᖅᓄ 
ᐅᕝᕙᓗ ᐅᖃᐅᓯᑦᓴᓄ ᑖᒃᑯᓄᖓ ᒪᑉᐱᒑᓐᓄ ᐃᒻᒪᖃᓗ ᐅᖃᐅᓯᑦᓴᐃᕆᒍᑎ, ᑲᔪᓯᒋᐊᖅᓂᐊᕋᑦᑕ ᒪᑉᐱᒐᖅ 9-8ᒧ. 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᓐᓇ ᐱᔭᑦᓴᐅᔪᖅ ᐃᓚᓕᐅᑎᓯᒪᔪ ᑮᓇᐅᔭᑦᓴᒫᓄ ᐃᖃᓗᖕᓂ ᐅᖃᓕᒫᒐᖃᖅᕕᖕᒧ? 
ᑕᐃᒫᓪᓗ ᓂᕆᐅᒃᑲᓗᐊᕐᑐᖓ ᑭᐅᔭᐅᒋᐊᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖃᐅᔨᒪᕖᑦ, ᑐᑐ, ᒪᑉᐱᒐᖅᒦᑦᑐᒍ 9-6, ᐊᐱᖁᑎᒋᔭᐃᑦ ᑕᕝᕗᖓᖓᔪ ᑖᑦᓱᒪᖓ 
ᒪᑉᐱᒐᖅᒧ? ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐃᖃᓗᐃᑦ ᐅᖃᓕᒫᒐᖃᖅᕕᖓᓄ, 
ᐊᑎᐊᓃᑦᑐᑦᓴᐅᕗᖅ ᒪᑉᐱᒐᖅ 9-6. ᖁᔭᓐᓇᒦᒃ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᒐᓕ ᐃᓕᖓᓂᖃᓂᐊᕐᑐ ᐃᖃᓇᐃᔭᖅᑎᖏᓄ ᐃᒪᐃᒻᒪ ᐅᖃᓕᒫᒐᖃᖅᕕᖕᒥ 
ᑕᒫᓂ ᐅᓪᓗᐃᑦ ᓇᓪᓕᐊᓂᑭᐊᖅ, ᒥᓂᔅᑕᓗ ᐅᖃᖅᓯᒪᑦᓱᓂ ᐃᒪᐃᒻᒪ ᐊᑑᑎᓂᖃᕐᑎᓪᓗᒋ ᐊᐱᖅᓱᓇᖅᓂᓂ 
ᐃᒪᐃᒻᒪᓪᓗ ᐃᓚᒋᐊᕈᑎᓄ ᐃᖃᓇᐃᔭᖅᑎᓄ ᐱᑕᖃᓂᐊᕐᓱᑎ ᐃᖃᓗᐃᑦ ᐅᖃᓕᒫᒐᖃᖅᕕᖓᓄ. 
 
ᐃᓱᒪᑐᐃᓐᓇᖅᑐᖓᓕ ᖃᓄ ᐳᖅᑐᓯᒋᐊᓂᐊᓂᖏᓄ ᐊᑎᐊᓃᑦᑐᐃᑦ ᐃᑲᔫᓯᐊᑦᓴᓂ ᐃᑲᔪᓯᐊᓂ 
ᓯᕗᒧᑦᑎᑕᐅᓂᐊᕐᓱᑎ ᑖᒃᑯᓄᖓ ᐃᖃᓇᐃᔭᖅᑐᓄ ᐊᕐᕌᒍᒧ ᐃᒪᐃᒻᒪᓪᓗ ᐳᖅᑐᓯᓂᖏ ᐃᖃᓇᐃᔭᖅᑏᑦ 
ᑕᐃᒪᐃᓕᖓᓂᐊᕐᓂᖏᓄ ᐅᖃᓕᒫᒐᖃᖅᕕᖕᒥ ᑕᒫᓂ ᐃᖃᓗᖕᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒪᓕ, ᖃᔨᒪᓕᖅᓱᑕᓗ ᐃᒪᐃᑑᓂᐊᕐᓂᖓᓄ 
10,000ᑕᐅᓴᓐ ᑖᓚᐃ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑐᑐ. 
 
ᑐᑐ: 10,000ᑕᐅᓴᓐ ᑖᓚᐃᑦ, ᐃᓱᒪᒋᓯᒪᑦᓱᑎᒍ ᐃᒪᐃᒻᒪ ᐅᓪᓗᓕᒫᖅᓯᐅᑎᒧ ᐃᓂᑦᓴᒧ ᑕᕝᕙᓃᑦᑐᒧ 
ᖃᓄᐃᑦᓯᒪᓂᐅᔪᓂ ᐃᒪᐃᒻᒪᓪᓗ ᑲᑎᒪᔨᖏ ᐅᖃᓕᒫᒐᖃᖅᕕᐅᑉ ᑲᑎᒪᔨᖏ ᑲᑎᖃᑎᒋᒐᒃᑭ, ᐅᖃᖅᓯᒪᓂᑰᓪᓗᑎ 
ᐱᑕᖃᓂᐊᕐᓱᓂ ᐅᓪᓗᓕᒫᖅᓯᐅᕙᓐᓂᐊᕐᑐᒥ ᐃᑲᔪᖅᑎᒥ ᐃᖃᓇᐃᔭᖅᑎᑖᕐᓗᑎ ᐅᖃᓕᒫᒐᖃᖅᕕᖕᒧ ᑕᒫᓂ 
ᐃᒪᐃᓕᓯᒪᓂᑰᓪᓗᑎᑦᑕᐅᖅ ᐊᕐᕌᒍᕋᓴᑦ ᐊᓂᒍᖅᓯᒪᓕᕐᑐᐃᑦ, ᐅᖃᐅᔾᔭᐅᓯᒪᓂᑰᓪᓗᑎ. ᐳᐃᒍᖅᓂᖄᑦ ᓴᕿᑎᒋᐊᒧ 
ᑕᒪᓐᓇ ᑮᓇᐅᔭᑦᓴᒫᓂ? 
 
ᐃᓱᒪᑐᐃᓐᓇᖅᓱᖓᓗ ᐃᒻᒪᖃ ᑕᒪᓐᓇ ᖃᓄᐃᓐᓂᐅᔪᖅ ᐃᓚᒋᓕᐅᑎᓯᒪᓗᓂ ᐃᓗᐊᓄ ᐆᒧᖓ 
ᐅᓪᓗᓕᒫᖅᓯᐅᐸᑦᑐᒧ ᐃᑲᔪᖅᑎᒧ ᐅᖃᓕᒫᒐᖃᖅᕕᖕᒧ ᑕᒫᓂ ᐅᕝᕙᓗ ᐳᐃᒍᖅᓂᖃ ᓱᓕᒃᑲᓐᓂ ᑕᕝᕗᖓ ᐊᕐᕌᒍᒧ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ); ᖁᔭᓐᓇᒦᒃ, ᐃᑦᓯᕙᐅᑕ. ᑲᑎᒪᔨᐅᖃᑎᑳ ᑕᕝᕙᓃᑦᑐᐃᑦ, ᓯᕗᓪᓕᖅᒥ 
ᓴᕿᐅᑎᔭᖏᓄ ᑮᓇᐅᔭᑦᓴᓄ, ᐅᔾᔨᖅᓱᓚᐅᖏᓐᓇᒪ ᐃᒪᐃᒻᒪ, ᐅᔾᔨᖅᓱᑎᑕᐅᓚᐅᕐᓇᖓᓗ, ᑭᓯᒥ 
ᐃᒪᐃᑑᓂᐊᕐᑐᑦᓴᐅᓪᓗᓂ ᓇᑉᐸᐃᓇᖅᒧ ᐃᓂᑦᓴᐅᓪᓗᓂ. 
 
ᐊᒻᒪ ᐃᖃᓇᐃᔭᖅᑎᖁᑎᒃᑲ, ᑎᓕᐅᕆᐊᑲᓂᕆᐊᖃᓂᐊᕐᑕᒃᑲ ᕿᒥᖅᕈᓇᒋᐊᑲᓂᖁᓪᓗᒋ ᑕᒪᑐᒧᖓ ᐃᓕᖓᔪᓂ 
ᑮᓇᐅᔭᑦᓴᒫᓄ ᑖᑦᓱᒧᖓ ᐃᓂᑦᓴᒧ. ᑕᐃᒪᐃᒧ, ᐅᖃᐅᑎᔪᒪᑦᓱᒋ ᑲᒪᑎᔨᑦ ᐅᑕᕿᑦᓯᐊᖁᓪᓗᒋ ᐃᒪᐃᒻᒪ 
ᖃᐅᔨᒪᓂᐊᕋᑦᑕ ᖃᓄᐃᑦᑐᓪᓚᕆᖕᓄ ᐃᓕᖓᔪᓂ ᑖᒃᑯᓄᖓ ᑮᓇᐅᔭᑦᓴᒫᓄ ᐃᓕᖓᓗᐊᕐᑐᓂ ᐅᑯᓄᖓ 
ᐃᖃᓇᐃᔭᖅᑐᓄ ᐊᕐᕌᒍᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᑦᑎᐊᕋᓱᐊᕐᓂᐊᖅᐳᖓ. ᑕᕝᕙᓐᖓ 10,000 ᓴᓂᕐᕙᖅᑕᐅᓯᒪᔪᓂᒃ, 
ᐊᖏᖅᑐᐃᓐᓇᐅᕙᓪᓚᐃᔪᒍ ᑖᒃᑯᐊ ᑮᓇᐅᔭᐃᑦ ᐊᒥᓱᐊᕋᓗᓐᖏᒻᒪᑕ ᐃᖅᑲᓇᐃᔭᖅᑎᑦᑎᓂᐊᕐᓗᓂ ᐊᕐᕌᒍᒧᑦ 
ᐊᑕᐅᓯᕐᒧᑦ. ᖃᓄᑎᒋ ᐱᓕᕆᕕᐅᔪᖅ ᕿᓂᖅᐸᑦ ᐃᖅᑲᓇᐃᔭᑲᐃᓐᓇᕐᓂᐊᖅᑐᒧᑦ ᑕᕝᕙᓂ ᐅᖃᓕᒫᒐᖃᕐᕕᒻᒥ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᖅᑭᒃᓯᒪᔭᕗᑦ ᑕᕝᕙᓂ ᐱᓇᓱᐊᕈᓯᕐᒥ, ᑕᐃᓐᓇ 
ᐃᓄᒃ ᐃᖅᑲᓇᐃᔭᕋᔭᓪᓗᓂ ᐃᑲᕐᕋᓂᒃ 9-ᓂᑦ ᐊᒻᒪᓗ ᐅᓪᓗᓄᑦ ᐱᖓᓱᓄᑦ ᐃᓗᐊᓂ ᐱᓇᓱᐊᕈᓯᐅᑉ 
ᐋᖅᑭᔅᓯᒪᒐᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓇᓗᖏᓚᖓ ᑲᑎᒪᔨᐅᔪᑦ ᐊᒻᒪᓗ ᑖᓐᓇ ᐃᖅᑲᓇᐅᔭᖅᑎᐅᔪᖅ 
ᑕᐅᓇᓂ. ᐅᖃᕋᕕᑦ ᐊᑕᐅᓯᕐᒥᒃ ᑭᓯᐊᓂ ᐃᖅᑲᓇᐅᔭᖅᑎᓪᓚᕆᒻᒥᒃ ᐃᓄᒻᒥᒃ ᐱᑕᖃᒻᒪᑦ ᐅᖃᓕᒫᒐᖃᕐᕕᒻᒥ. 
ᐃᓚᖏᓪᓕ ᐃᓕᓐᓂᐊᖅᑎᑐᐃᓐᓇᐅᕐᒪᑕ ᐃᖅᑲᓇᐃᔭᖅᑎᑕᐅᑲᐃᓐᓇᐸᑦᑐᐃᑦ ᐅᓪᓘᑉ ᐃᓚᖓᓂ. 
 
ᑖᓐᓇ ᐃᑲᕐᕋᓂᒃ 9-ᓂᒃ ᐱᓇᓱᐊᕈᓯᐅᑉ ᐃᓗᐊᓂ, ᓇᓗᓇᐃᖅᓯᒪᔪᖃᑉᐸ ᐊᑐᖅᑕᐅᓂᐊᕐᒪᖔᖅ 
ᒪᑐᐃᖓᓂᕆᕙᑦᑕᖓᓄᑦ ᓄᓇᓕᓐᓄᑦ, ᐅᕝᕙᓘᓪᓃᑦ ᐊᑐᖅᑐᓴᒫᖑᑎᑕᐅᓂᐊᖅᑳ ᑕᖅᑳᓃᑦᑐᒧᑦ ᐊᓯᖏᓐᓂᑦ 
ᐱᓕᕆᐊᒃᓴᖃᑦᑎᑦᑎᔪᓐᓇᖅᑐᒥᒃ ᑕᐃᓐᓇ ᐊᓯᐊᑦ ᐃᓕᓐᓂᐊᕋᒃᓴᐅᑎᑕᐅᑲᐃᓐᓇᖅᑐᖅ ᑲᔪᓯᑉᐸᑦ ᐅᖃᓕᒫᒐᖃᕝᕕᒃ 
ᒪᑐᐃᖓᑎᓐᓇᒍ ᐃᓄᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑮᓇᐅᔭᐃᑦ ᑐᕌᖓᔪᑦ ᐅᓪᓗ ᐃᓚᐃᓐᓇᖓᓂ 
ᐃᖅᑲᓇᐃᔮᒧᑦ ᑖᒃᓱᒧᖓ ᐱᓕᕆᐊᒃᓴᓄᑦ. ᒪᓕᒐᓕᐅᖅᑎᐅᖃᑎᒫ ᐃᓱᒫᓘᑎᒋᓚᐅᑕᖓᓄᑦ ᑕᒪᑐᒨᓇ 
ᐱᕕᖃᖅᑎᑕᐅᓂᒃᒧᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. ᑐᑐ. 
 
ᑐᑐ: ᓇᓗᓇᓐᖏᑦᑐᖅ ᑖᒃᑯᐊ ᑎᒥᐅᔪᑦ ᖁᕕᐊᓱᒻᒪᕆᓐᓂᐊᖅᑐᑦ ᑐᓴᕈᑎᑦ ᑕᒪᑐᒥᓐᖓ. ᐱᒃᑯᒋᕙᒃᑲ ᒥᓂᔅᑕᐅᕝᕕᒃ 
ᓄᐃᑎᑦᑎᒻᒪᑕ ᑕᒪᑐᒥᓐᖓ. ᐅᑯᐊ ᓄᑖᓂᑦ ᑮᓇᐅᔭᖃᖅᑎᑕᐅᓯᕚ? ᐅᕝᕙᓘᓐᓃᑦ ᑮᓇᐅᔭᐅᕙᑦ ᐊᓯᐊᓃᖔᖅᓯᒪᔪᑦ? 
 
ᖃᐅᔨᒪᔪᖓ ᒥᓂᔅᑕ ᐅᖃᖅᑲᐅᒻᒪᑦ ᓇᓂᓯᕕᐅᑉ ᐅᖃᓕᒫᒐᖃᕐᕕᖓᑕ ᒪᑐᔭᐅᓂᖓᓂᒃ. ᐅᑯᐊ $10 ᑕᐅᓴᐃᑦ 
ᓄᑖᖑᕚᑦ? ᐅᕝᕙᓘᓐᓃᑦ ᐃᑲᕐᕋᐃᑦ, ᐱᕕᒃᓴᖅ, ᑮᓇᐅᔭᐃᓪᓘᓐᓃᑦ ᐊᒡᒍᑐᖅᑕᐅᓯᒪᓚᐅᖅᑐᑦ ᐊᓯᐊᓄᑦ 
ᐅᖃᓕᒫᒐᖃᕐᕕᒻᒧᑦ ᒪᑐᓂᐊᖅᑐᒥᒃ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑑ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ, ᐃᓕᓐᓂᐊᖅᑐᓕᕆᔨᒃᑯᓐᓂ 
ᓴᖑᑎᑦᑎᔪᓐᓇᓚᐅᖅᑐᒍᑦ ᑮᓇᐅᔭᓂᑦ ᐊᓯᖏᓐᓂᑦ ᐱᓇᓱᐊᒐᓂᑦ ᑮᓇᐅᔭᖁᑎᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᓇᓂᓯᕕᐅᑉ ᐅᖃᓕᒫᒐᖃᕐᕕᖓᑕ ᐃᑲᕐᕋᖏᓐᓃᖔᓚᐅᖅᐹᑦ? ᖁᔭᓐᓇᒦᒃ ᐃᒃᓯᕙᐅᑖ. 
 

 



ᐅᓪᓗᑐᐃᓐᓇᖅ, ᒫᔾᔨ 14, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2727

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑑ. ᑕᒪᓐᓇ ᐅᖃᐅᓯᕆᔭᕇᖅᑲᐅᔭᖓ, ᑭᓯᐊᓂ ᐅᖃᒃᑲᓐᓂᕈᓐᓇᖅᑕᐃᑦ 
ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑖᒃᑯᐊ ᑮᓇᐅᔭᐃᑦ ᓇᓂᓯᕕᐅᑉ ᒪᑐᔭᐅᓂᖓᓂᒃ 
ᑐᕌᑦᑕᐅᑎᒋᓐᖏᑦᑐᑦ. ᐅᖃᑐᐃᓐᓇᖅᑲᐅᔭᕋ ᓇᓂᓯᕕᐅᑉ ᒪᑐᔭᐅᓂᖓᓄᑦ ᓴᖑᑎᑦᑎᔪᓐᓇᓚᐅᖅᑐᒍᑦ ᑮᓇᐅᔭᓂᑦ 
ᐃᒃᐱᐊᖅᔫᑉ ᐅᖃᓕᒫᒐᖃᕐᕕᖓᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. ᓱᓇᒃᑲᓐᓂᕐᒥᓪᓗ? ᐆᑮ, 9-6ᒧᐊᓚᐅᕐᒥᑕ. 9-7. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9-8. ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ, ᑎᒥᐅᔪᑎᒍᑦ ᐱᔨᑦᑎᕋᐅᑎᑦ. ᑲᑎᓪᓗᒋᑦ 
ᐊᐅᓚᔾᔪᑎᓄᑦ ᐊᒻᒪ ᑲᒪᒋᔭᐅᔾᔪᑎᓄᑦ 2 ᒥᓕᐊᓐ 98 ᑕᐅᓴᓐ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓂᕐᕈᓯᐊᑦ ᐊᒻᒪ ᐃᑲᔫᑎᑦ 2003-2004ᒧᑦ, 20 ᑕᐅᓴᓐ. ᐊᕐᕌᒍᓄᑦ 2002-2003, 
44 ᑕᐅᓴᓐ ᑮᓇᐅᔭᓂᑦ. ᖃᓄᐃᒻᒪᑦ ᒥᑭᓪᓕᒋᐊᖅᓯᒪᕙ? ᓇᓗᓇᐃᖅᓯᒍᓐᓇᖅᑮᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᕝᕘᓇ ᐋᖅᑭᒋᐊᖅᑕᐅᓚᐅᖅᑐᖅ ᑮᓇᐅᔭᐃᑦ 
ᐊᐅᓚᔾᔪᑎᒃᓴᓂᑦ, ᒥᑭᓪᓕᒋᐊᕈᑎᒋᓯᒪᕚ ᑕᕝᕗᖓ $20 ᑕᐅᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒧᓪᓕ ᑮᓇᐅᔭᐃᑦ ᐋᖅᑭᒋᐊᖅᑕᐅᓚᐅᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᖃᑎᖃᕋᒥᒃ ᑲᓇᑕᒥ ᓴᓇᔭᐅᓯᒪᔪᓕᕆᔨᒃᑯᑦ, ᖃᕆᑕᐅᔭᓄᑦ, ᐊᒻᒪᓗ ᑖᓐᓇ ᐱᓕᕆᐊᒃᓴᖅ ᐃᓱᓕᓚᐅᖅᓯᒪᒻᒪᑦ, 
ᑕᐃᒫᒃ ᐊᓯᔾᔨᓐᓂᕆᕚ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᓄᖑᓛᕆᕙᑦ, ᐊᒥᓲᓂᖓ ᓄᖑᑉᐸᓪᓕᐊᖏᓐᓇᕐᒪ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ $20 ᑕᐅᓴᓐ, ᐄ, ᐊᑦᔨᑐᐃᓐᓇᖓ, 
ᔭᒐᐃᓛᖅᑕᔅᓴᕆᒻᒥᔭᕗᑦ ᑮᓇᐅᔭᖅ ᐊᒻᒪᓗ ᐱᑦᔪᑎᒋᓗᒍ ᑮᓇᐅᔭᐃᑦ ᖃᐃᕙᓪᓕᐊᒍᓐᓃᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᐱᐊᓂᒃᐲᑦ? ᑭᓇᓗ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᕙᓂ ᑎᒥᐅᔪᓄᑦ ᐱᔨᑦᑎᕋᓐᓂᖅ, ᐃᓚᒋᔭᖓ ᐊᐅᓚᓂᖓᑕ 
ᐱᖃᓯᐅᔾᔨᔪᖅ ᐅᕙᓂ ᐃᖅᑲᓇᐃᔭᖅᑎᓄᑦ ᐱᓕᕆᓂᕐᒧᑦ ᐱᓕᕆᕕᒃ. ᑖᓐᓈ ᐱᓕᕆᕕᐅᔪᖅ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᑲᒪᒋᔭᖃᑉᐸᑉᐸ ᓄᓇᕗᑦᓕᒫᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᖅᑲᓇᐃᔭᖅᑎᓄᑦ ᐱᓕᕆᓂᕐᒧᑦ ᐃᓛᒃᑰᑦᑐᖅ 
ᑭᓯᐊᓂ ᑐᕌᖓᔪᖅ ᐃᓕᓐᓂᐊᕐᐸᓪᓕᐊᓂᕐᒧᑦ ᐊᒻᒪᓗ ᓄᑖᓄᑦ ᐱᓕᕆᐊᒃᓴᓄᑦ. 
 
ᐊᑦᔨᒌᖏᑦᑐᓄᑦ ᐃᓱᒫᓘᑎᐅᔪᑦ ᓴᖅᑭᖅᑕᐅᓚᐅᖅᑐᑦ ᐅᕙᓂ ᐱᑦᔪᑎᓖᑦ ᐃᓕᓐᓂᐊᕐᓂᖃᕆᐊᖃᓐᓂᖏᓐᓄᑦ 
ᐃᖅᑲᓇᐃᔭᖅᑏᑦ ᐱᓕᕆᕕᒻᒥ, ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐅᕗᑦ ᑕᒪᒃᑯᓄᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᒻᒥ ᐃᓕᓐᓂᐊᕐᓂᖅ ᑐᕌᖓᒐᔭᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊᓂ 
ᐃᖅᑲᓇᐃᔭᖅᑎᖏᓐᓄᑦ ᐅᕝᕙᓘᓐᓃᑦ ᐊᖏᓪᓕᐹᓪᓕᖅᑎᑕᐅᓗᑎᒃ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᕐᕕᓐᓂ, 
ᐃᓕᓴᐃᔩᑦ ᐊᒻᒪᓗ ᐃᓪᓗᕈᓯᕐᒥ ᐃᑲᔪᖅᑎᐅᔪᑦ, ᐃᓛᖃᐃ ᐃᓄᑐᖃᓐᓄᑦ ᐃᖅᑲᓇᐃᔭᖅᐸᑦᑐᓄᑦ ᐃᓕᓐᓂᐊᕐᓂᕐᒥ. 
ᑖᓐᓇ ᑮᓇᐅᔭᖃᑦᑎᑕᐅᓂᖓ ᑐᕌᖓᕙ ᐃᓕᓐᓂᐊᖅᑎᑕᐅᕙᓪᓕᐊᓂᖏᓐᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᕈᕕᓐᖓ, ᑐᖏᓕᐊ ᒥᓂᔅᑕᐅᑉ ᑭᐅᖁᔭᕋ 
ᑕᒃᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᒥᐅᔪᓄᑦ ᐱᔨᑦᑎᕋᓐᓂᕐᒧᑦ ᑮᓇᐅᔭᖃᑦᑎᑕᐅᓂᖓ ᐃᖅᑲᓇᐃᔭᖅᑎᓄ 
ᐱᓕᕆᓂᕐᒧᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᐅᖏᑦᑐᓄ ᑐᕌᖓᔪᖅ ᐱᓕᕆᕕᖓᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒥᓲᓂᖏᓐᓄᑦ ᐃᖅᑲᓇᐃᔭᖅᑏᑦ ᐱᑦᔪᑎᒋᓪᓗᒍ. 
 
ᐃᓚᐅᖃᑕᐅᓂᖃᑦᑐᖅ ᐃᓕᓐᓂᐊᕐᓂᖅ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᖅ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᑖᓂᕐᒧᑦ 
ᐱᓕᕆᐊᖑᕙᑦᑐᓄᑦ ᒪᓕᓪᓗᒍ. ᐊᐱᖅᑯᑎᒋᐃᑦ, ᐱᑦᔪᑎᓕᒃ ᐃᓕᓐᓂᐊᖅᕕᓐᓂ ᐃᖅᑲᓇᐃᔭᖅᑎᐅᔪᓄᑦ, 
ᐃᖅᑲᓇᐃᔭᖅᑎᑖᖑᕙᑦᑐᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐱᓕᕆᓂᕐᒥ ᐊᐅᓚᓂᐅᕐᔪᖅ, ᓴᖅᑭᖅᑕᐅᓯᒪᕙᑦᑐᑦ ᐅᑯᓄᖓ 
ᐱᖓᓱᓄᑦ ᐊᕕᖅᑐᖅᓯᒪᓂᐅᔪᑦ ᐊᓪᓚᕕᖏᓐᓄᑦ, ᐊᕕᑦᑐᖅᓯᒪᔪᓂ ᐃᓕᓐᓂᐊᖅᕖᑦ ᐊᐅᓚᓂᖏᒍᑦ ᐊᒻᒪᓗ 
ᑕᕝᕘᓇᐅᓇ ᑮᓇᐅᔭᖃᑦᑎᑕᐅᓂᖓ ᐊᒻᒪᓗ ᐃᓕᓐᓂᐊᕐᓂᖅᑕᖃᑦᑎᑕᐅᓂᖓ ᑐᕌᖓᒐᔭᖅᐳᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓ, ᐱᓕᕆᕕᓐᓄᑦ ᐃᖅᑲᓇᐃᔭᖅᑏᑦ, ᐃᓕᓐᓂᐊᑎᑕᐅᒍᑎᓄ ᑮᓇᐅᔭᐃᑦ 
ᑕᖄᓃᑦᑐᐃᑦ, ᐱᑕᖃᕐᓱᓂᓗ ᖃᓄᐃᑐᒍᑎᖓᓄ ᐅᕝᕙᓗ ᐊᑐᐊᒐᖅᒥ ᐱᓕᕆᕕᐅᔫᑉ ᐊᑑᑎᕙᑕᖓᓄ  

ᐃᒪᐃᒍᓐᓇᕆᐊᖓ ᐃᖃᓇᐃᔭᖅᑏᑦ ᑭᖒᒪᑦᓯᓗᑎ ᑐᑦᓯᕋᐅᑎᒍ, ᐅᕝᕙᓗ ᖃᓄᐃᑦᑐᓂ ᑐᑦᓯᕋᖅᑕᐅᔪᓂ 
ᓯᕗᒧᑦᓂᐊᕐᑐᓂ ᓯᕗᒧᓂᐊᖏᑐᓂᓗ. 
 
ᖃᓄᐃᑦᑐᓂᓕ ᐱᔭᕆᐊᖃᖃ ᐱᓇᓱᐊᖅᓗᑎ ᐃᓕᓐᓂᐊᖅᓂᐅᔪᒧ. ᐱᑕᖃᖄ ᖃᓄᐃᔪᑎᑦᓴᖏᓄ ᑕᒪᒃᑯᓄᖓ 
ᐊᒻᒪᓗᑦᑕᐅᖅ, ᐱᑕᖃᕐᓱᓂ ᖃᓄᐃᑦᑑᒍᑎᑦᓴᖏᓄ ᐃᓕᖓᔪ ᐃᓄᐃᑦ ᐃᖃᓇᐃᔭᖅᑐᓂ ᓴᓂᐊᓂ ᖃᓪᓗᓈᑦ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᓗᖏᑦᑐ ᓇᓪᓕᐊᓅᖓᔪᓂ 
ᖃᓄᐃᑦᑑᒍᑎᖏᓄ ᐃᓕᖓᔪᓂ ᓇᒻᒪᒋᔭᐅᓂᖏᓄ ᐅᕝᕙᓗ ᐊᖏᖅᑕᐅᖏᑦᑐᓄ ᐃᓕᓐᓂᐊᖅᕈᑎᑦᓴᓄ 
ᑕᑕᑎᕆᐊᓕᖕᓄ ᑖᒃᑯᓄᖓ ᑮᓇᐅᔭᑦᓴᒫᓄ ᑭᓯᒥ ᐃᒪᐃᑑᑦᓱᓂ ᐱᔭᑦᓴᐅᔪ ᐃᒪᐃᒻᒪᓪᓗ ᐃᖃᓇᐃᔭᖅᑎ 
ᑲᑎᒪᖃᑎᒌᖏᑦ ᐱᔪᓐᓇᖃᑕᓂᐊᕐᒪᑕ ᐃᓕᓐᓂᐊᓂᖃᕆᐊᑲᓂᕐᓗᑎ ᐃᓕᖓᓂᖃᕐᑐᓂ ᐃᓂᒋᔭᖓᓄ. ᑕᒪᒃᑯᐊ 
ᖃᓄᐃᒋᐊᖅᑕᐅᓯᒪᔪᐃ ᐱᓕᕆᕕᐅᔪᒥ. ᐱᑕᖃᕋᓂᓗ ᐊᑐᐊᒐᖅᒥ ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᑕᐅ. ᑕᒪᓐᓇᓗ ᐃᓗᐊᓂ ᑲᑎᒪᕕᐅᑉ ᐱᓕᕆᔭᑦᓴᐅᓪᓗᓂ ᐅᑯᓇᓂ ᐊᖓᔪᖄᕆᔭᖏᓂ 
ᐅᕝᕙᓗ ᐊᖓᔪᖄᕆᔭᓄ ᐅᕝᕙᓗ ᓇᓪᓕᐊᑕ ᐃᓱᒪᓴᖅᓯᐅᕈᑎᒋᓗᓂᒋ ᐱᓂᐊᕐᓗᑎ ᑮᓇᐅᔭᑦᓴᒫᓂ ᑕᒪᑐᒧᖓ 
ᐃᓕᓐᓂᐊᕋᑦᓴᒧ. 
 
ᐱᑕᖃᖄ ᖃᓄᐃᒍᑎᑦᓴᖏᓄ, ᐅᖃᐅᓯᖃᖃᐅᑦᓱᖓᓗ ᐊᓯᖓᓃᑦᑐᓄ ᐊᐱᖁᑎᒋᔭᒪ, ᓇᓪᓕᐊᓄ ᖃᓄᐃᒍᑎᓂᖏᓄ 
ᑐᓐᓂᕈᑎᐅᓯᒪᔪᓂ ᐃᓄᖕᓄ ᖃᓪᓗᓈᓄᑦ ᐃᖃᓇᐃᔭᖅᓂᖏᓄ ᐱᓇᓱᐊᕐᑐᓄ ᑕᒪᑐᒧᖓ ᑮᓇᐅᔭᑦᓴᒫᒧ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ); ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ, ᐃᒻᒪᖃᓕ ᐱᑕᖃᖃ ᐃᓕᓐᓂᐊᕋᑦᓴᐅᔪᒥ 
ᐅᑯᓄᖓ ᐃᓄᖕᓄ ᐅᕝᕙᓗ ᓄᓇᖃᖄᖅᓯᒪᔪᓄ ᐱᓕᕆᕕᐅᔪᒥ, ᐄᖕ, ᐱᓕᕆᐊᕆᕙᑦᑕᕗ ᐱᓕᕆᕕᐅᔪᒥ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐱᓕᕆᕕᒋᔭᑐᐊᕆᖏᑕᖓᓂ ᐃᓕᓐᓂᐊᑐᓕᕆᔨᑯ ᑭᓯᒥᓗ 
ᐃᓱᒪᒋᓇᕐᑐᓪᓗ ᑕᖄᓂ ᐅᑯᓇᖓ ᓇᓪᓕᐊᓂ ᐃᓄᖕᓂ ᐃᖃᓇᐃᔭᖅᑐᓂ ᒐᕙᒪᑯᓂ ᐃᒪᐃᕙᒻᒪᑕ ᐱᕕᖃᕈᓐᓇᕋᑎ 
ᐃᓕᓐᓂᐊᕈᓐᓇᓂᐊᕋᑎᓪᓗ ᐱᔭᑦᓴᐅᔪᓄ ᐊᒻᒪ ᐊᑑᑎᒐᔪᑦᓱᑎ ᐊᖓᔪᖃᐅᑎᓂ ᐃᖃᓇᐃᔭᖅᑎᓂ 
ᑕᒪᐅᖓᖅᓯᒪᓂᑯᓂ ᖃᓪᓗᓈᓂ ᐃᒪᐃᑑᔮᖅᐸᒻᒪᑕ ᐃᓱᒪᐃᓇᖁᑎᖃᒐᓛᐱᑦᓱᓂ ᑕᒪᒃᑯᓂᐊ ᐃᓕᓐᓂᐊᕈᑎᓴᑦᔪᓂ 
ᐱᔭᑦᓴᓂ ᖃᓪᓗᓈᓂ, ᑲᑎᒪᓂᐅᔪᓂ ᐃᓕᓐᓂᐊᖅᓂᐅᔪᓂ ᑲᑎᒪᓂᖅᔪᐊᖑᔪᓂ ᖃᓄᕈᓘᔭᖅᑕᐅᖅ. 
 
ᑕᐃᒪᐃᒧ, ᑕᒪᓐᓇᐅᔾᔪᑎᒋᔭᖓᓄ ᓱᒻᒪᐅᓂᖓᓄ ᐊᐱᖁᑎᒋᔭᕋ ᖃᐅᔨᓇᓱᐊᕐᓱᖓ ᐃᒻᒪᖃ ᓇᓪᓕᐊ 
ᖃᓄᐃᑑᓂᕆᔭᖓᓄᖓᔪᓂ. ᒥᓂᔅᑖ ᐅᔾᔨᖅᓱᖃ ᖃᑦᓯᐅᕙᓪᓚᐃᓂᖏᓄ ᐃᖃᓇᐃᔭᖅᑎᕋᓴᖏ, ᐊᕐᕌᓂ ᐃᒪᐃᑑᔪᒻᒪᑕ 
ᑲᑎᑦᑐ 1.9 ᒥᓕᐊᓐ ᑖᓚᐃ ᓴᕿᖅᕙᑕᐅᓯᒪᓂᑯᐃᑦ ᑕᒪᒃᑯᓄᖓ. 
 
ᒥᓂᔅᑕ ᖃᐅᔨᒪᓂᖃᒐᓚᑉᐸ ᖃᑦᓯᐅᓂᖏᓄ ᐃᖃᓴᐃᔭᖅᑐᐃᑦ ᐃᓚᐅᓯᒪᔪᐃ ᐃᓕᓐᓂᐊᖅᓯᒪᓂᑯᐃᓪᓗ 
ᖃᑦᓯᐅᓯᒪᓂᖏᓐᓄ ᑕᒪᒃᑯᓄᖓ ᑮᓇᐅᔭᑦᓴᒫᓄ? ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓯᒪᖏᑕᒃᑲ ᑐᑭᓯᔾᔪᑎᖏᓄ ᑭᓯᒥ 
ᖃᐅᔨᒋᐊᕈᓐᓇᕐᑐᒍ ᑕᒪᑐᒧᖓ ᖃᐅᔨᓇᓱᐊᕐᓗᑕᓗ ᖃᑦᓯᓪᓚᕆᐅᓂᖏᓄ ᐃᓄᐃᑦ ᐃᑲᔪᑕᐅᓂᖃᕐᓯᒪᔪᓂ 
ᑕᒪᓐᑯᓇᖓ ᐃᓕᓐᓂᐊᕋᑦᓴᓄ ᑮᓇᐅᔭᑦᓴᒫᓄ. ᐱᓯᒪᔭᕗ ᑕᒪᒃᑯᓄᐊ ᑐᑭᓯᔾᔪᑎᖏᓄ ᑭᓯᒥ ᐱᓯᒪᖏᑦᓱᒋ 
ᓵᓐᓂᐅᕙᖓ ᒫᓐᓇᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᕿᓚᕝᕙᖅ. ᓱᓕᒃᑲᓐᓂᐅᕚ ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᑕᑯᔪᒥᓇᕆᐊᓪᓚᒐᔭᖅᑐᑦ. ᐃᓱᒪᑐᐃᓐᓇᖅᑐᖓ ᐃᒻᒪᖃ ᒥᓂᔅᑕ ᐅᖃᕆᐊᕈᓐᓇᖃ 
ᐱᓂᐊᕐᓗᓂᒋ ᑕᐃᒃᑯᐊ ᑐᑭᓯᔾᔪᑎᖏᓄ ᑲᑎᖅᓱᓪᓗᒋ, ᐃᒪᐃᓕᓗᓂ ᐃᑲᔪᖅᓱᕈᑎᖃᓂᐊᕐᓂᖏᓄ ᐅᕝᕙᓗ 
ᐃᑲᔪᖅᓱᕈᑎᖃᓂᐊᖏᓐᓂᖏᓄ ᐃᒪᐃᑦᓯᒪᓂᑯᓂ ᐃᓱᒪᖅᓱᕈᑎᒋᑦᓱᐅᓂ ᐃᓕᓐᓂᐊᓂᖅᓄ ᐊᒻᒪ ᐃᒻᒪᖃᓗ 
ᐃᓕᓐᓂᐊᓂᐅᔪᖅ ᐊᑑᑎᔭᐅᓂᕆᔭᖓᓄ ᐃᓗᐊᓂ ᓯᓚᑖᓂ ᓄᓇᕗᑉ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᖅᑲᐅᒐᒪᐃᓛᒃ, ᐱᓯᒪᖏᓇᒃᑭᑦ 
ᑐᑭᓯᒋᐊᕈᑎᒃᓴᐅᒐᓗᐊᑦ ᐅᕙᖓ ᓵᖓᓂ, ᕿᓯᐊᓂ ᖁᕕᐊᒋᓂᐊᖅᑕᕋ ᑐᓂᒋᐊᖓᓂ ᐊᑦᔨᖏᓐᓂᑦ 
ᑲᑎᒪᔨᐅᖃᑎᓐᓄᑦ ᐊᒻᒪᓗ ᑐᑭᓯᒋᐊᕈᑎᐅᔪᑦ ᖃᓄᑎᒋ ᐃᓄᓐᓄᑦ ᐊᑐᓐᓂᖃᕋᔭᒻᒪ ᐊᒻᒪᓗ ᓇᒦᒪᖔᒻᒪᑕ 
ᐃᓕᓐᓂᐊᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑐᑐ. 
 
ᑐᑐ: ᐃᓱᒪᑐᐃᓐᓇᕋᑖᖅᑐᖓ ᒥᓂᔅᑕ ᐊᑐᐃᓐᓇᕈᑦᑎᑦᑎᒍᓐᓇᕐᒪᖔᖅ ᑲᑎᒪᔨᓕᒫᓄᑦ ᒪᓕᒐᓕᐅᖅᕕᒻᒥ ᐊᒻᒪᓗ 
ᐃᓱᒪᒋᒐᒃᑯ ᑕᑯᔪᒥᓇᕋᔭᒻᒪᑦ, ᑲᑎᒪᔩᓪᓗ ᖃᐅᔨᒪᒍᒪᒐᔭᖅᑐᑎᒃ ᓇᒧᑦ ᐃᓕᓐᓂᐊᕐᕆᐊᖅᑎᑦᑎᖃᑦᑕᕋᒻᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᑦᑕᖃᕈᒪ ᓈᒻᒪᑦᑐᓂᒃ ᖃᖓᑦᑕᐅᑎᒃᓴᓂᒃ 
ᑎᑎᖃᓄᑦ, ᐅᖃᖑᐊᖅᑐᖓ. ᐊᐅᓚᑦᑎᓪᓛᑉᐸᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒃᓴᖅᓯᐅᕈᑎᒃᓴᑐᐃᓐᓇᖅ ᒥᓂᔅᑕᒧ, ᐃᒻᒪᖃ ᓴᖅᑭᑐᐃᓐᓇᖅᑲᒍ ᑲᑎᒪᕕᒻᒥ 
ᐅᕙᓂ. ᑖᒃᓱᒧᖓᓕ ᑮᓇᐅᔭᓂᑦ ᖃᖓᑦᑕᐅᑎᒃᓴᓄᑦ ᑎᑎᖃᓄᑦ, ᖁᕕᐊᓱᒃᑲᔭᖅᑐᖓᓕ ᐊᑭᓕᕈᒃᑭᓘᓐᓃᑦ. ᑭᓯᐊᓂ, 
ᓇᓗᖏᓚᖓ ᑰᕐᒃ ᖁᕕᐊᓱᒃᑲᔭᑉᐸᓪᓚᐃᒻᒥᔪᖅ ᐊᐅᓚᖅᑎᒃᑯᓐᓂᒋᑦ ᑕᕝᕙᖔᖓᓗᒋᑦ ᐱᓕᕆᕕᐊᓂ 
ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᑐᐃᓐᓇᐅᕋᑖᖅᑳ? ᐱᕕᖃᑦᑎᓂᐊᓕᕋᒃᑯᑦ 
ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔭᕋ ᐱᑦᔪᑎᓕᒃ ᓱᓇᒃᑯᑖᓄᑦ ᐊᒻᒪᓗ 
ᐱᓕᕆᐊᒃᓴᓄᑦ. ᐊᐱᖅᑯᑎᒐ: ᑮᓇᐅᔭᑦ ᑐᓂᔭᐅᓯᒪᔪᑦ ᐊᕐᕌᒍᒧᑦ ᑕᒪᑐᒧᖓ ᒥᑭᓂᖅᓴᐅᕙᑦ ᐊᕐᕌᓂᐅᓚᐅᖅᑐᒥᒃ 
ᐊᒻᒪᓗ ᐊᐱᕆᔪᒪᓪᓗᖓ, ᓱᒻᒪ ᒥᑭᓪᓕᒋᐊᖅᑕᐅᓯᒪᒻᒪᖔᑕ ᑕᒪᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᐃᓕᐅᕐᒥᔪᒍᑦ ᑕᐃᒃᓱᒧᖓ ᐱᓕᕆᐊᖑᔪᒧᑦ 
ᐊᑐᖅᑕᐅᓚᐅᖅᑐᒧᑦ, ᒪᒥᐊᓇᖅ. ᑕᒪᓐᓇ ᐱᑦᔪᑎᖃᑦᑐᖅ ᐊᑭᓕᕋᔅᓴᖃᓚᐅᕋᑦᑕ ᐊᑦᑐᐃᓐᓂᖃᑦᑐᓂ ᑮᓇᐅᔭᖁᑎᓂᒃ 
ᐊᒻᒪᓗ ᒥᑭᓪᓕᒋᐊᕈᑎᓪᓗᑎᒃ ᖃᐃᔪᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓕᐊᓐᓂᒃ ᐊᑭᓕᕆᐊᓕᒥᓂᕐᓂᒃ ᐅᖃᐅᓯᖃᖅᑭᑦ ᐅᑯᑎᒎᓇ 
ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᓱᓇᑯᑎᖏᓐᓄ ᐃᓗᐊᓂ? ᓇᓗᓇᐃᖅᓯᕕᐅᑲᐃᓐᓇᕈᒪᔪᖓ ᑖᒃᑯᓂᖓ ᓈᓴᐅᑎᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᒃᑲᓐᓄᐊᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᑭᓪᓕᒋᐊᖅᓯᓚᐅᖅᑐᒍᑦ ᖃᑦᑎᐅᓂᖓᓂᑦ 
ᐱᑦᔪᑎᒋᓪᓗᒍ ᐊᐅᓚᑦᑎᓂᖓᓄᑦ ᐊᒻᒪᓗ ᒪᑭᒪᐅᑎᖏᑎᒍᑦ ᒥᑭᓪᓕᒋᐊᕈᑎᐅᔪᖅ ᐊᓪᓚᕝᕕᓐᓄᑦ, ᐱᖁᑎᑎᒍᑦ 
ᒪᑯᑎᒎᓇ ᐊᓪᓚᕕᒻᒧᑦ ᓱᓇᒃᑯᑖᖏᑦ, ᐊᒥᓱᓕᐅᓂᕐᒧᑦ, ᒥᑭᓪᓕᒋᐊᑉᕋᓱᐊᖅᑕᕗᑦ ᐊᒻᒪᓗ ᑐᕌᖓᓪᓗᓂ 
ᐊᑐᓗᐊᖅᑕᐅᓕᒪᓂᑦᑎᓐᓄᑦ ᐃᓚᓕᐅᑎᓯᒪᒻᒥᔪᖅ ᑕᒪᑐᒧᖓ ᒥᑭᓪᓕᒋᐊᕈᑎᑦᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂᓗ, ᓂᐅᕕᕈᑎᓄᑦ, ᑕᑯᒻᒥᒐᒪ ᒥᑭᓪᓕᒋᐊᖅᓯᒪᔪᒥᒃ 
ᐊᕐᕌᓂᐅᓚᐅᖅᑐᒥᓂᒃ. ᓇᓗᓇᐃᕈᓐᓇᖅᑭᐅᒃ ᖃᓄᐃᒻᒪᑦ ᒥᑭᓪᓕᒋᐊᖅᓯᒪᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑦᔨᑐᐃᓐᓇᖓᓂᑦ ᐱᑦᔪᑎᖃᑦᑐᑕ 
ᒥᑭᓪᓕᒋᐊᖅᑐᖅ ᐃᓗᐊᓃᖁᓪᓗᒍ ᑮᓇᐅᔭᖅᑐᕈᑎᒃᓴᖅᑕ, ᐊᐅᓚᔾᔪᑎᐅᔪᓂ ᐊᓪᓚᕕᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐅᔪᖅ ᒪᓕᒐᓕᐅᖅᕕᒻᒧᑦ ᐃᖃᓗᓐᐃᑦ ᕿᑎᐊᓄᑦ ᓯᕗᓂᐊᒍᑦ 
ᐅᖃᐅᓯᖃᖅᑲᐅᒻᒪᑦ. ᖃᐅᔨᒪᒐᑦᑕ ᐃᖃᓗᓐᓂ ᐊᒻᒪᓗ ᐊᓯᖏᑦ ᓄᓇᖃᖅᑳᑐᒥᓃᑦ ᐃᓄᐃᑦ ᐊᒻᒪᓗ 
ᓄᓇᖃᖅᑳᖅᓯᒪᖏᑦᑐᓪᓗ ᐊᑦᔨᒌᖏᑦᑐᒥᒃ ᐃᓕᖅᑯᓯᖃᕝᕕᐅᔭᕆᐊᖃᖏᒻᒪᑕ, ᑭᓯᐊᓂ ᐊᑦᔨᒌᒥᒃ. 
 
ᑭᓯᐊᓂᓗ ᐊᑐᖅᑕᐅᕙᑦᑐᖅ ᐅᓪᓗᒥ ᑕᐃᒪᐃᑕᐅᕙᒻᒪᑕ ᐊᒻᒪᓗ ᓄᓇᖃᖅᑳᖅᓯᒪᖏᑦᑐᑦ ᐃᓄᐃᑦ ᐱᕈᓐᓂᑯᑦ 
ᐅᑭᐅᖅᑕᖅᑐᒥ ᐊᒻᒪᓗ ᐃᖅᑲᓇᐃᔮᖃᕈᒪᔪᑦ, ᐃᓂᒋᔭᒥᓂ ᐃᓕᓐᓂᐊᕐᓂᖃᕈᒪᔪᑦ, ᐃᓅᖏᑦᑐᑎᒃ ᐃᓅᓯᒪᖏᑦᑐᑦ 
ᐅᑭᐅᖅᑕᖅᑐᒥ ᐊᒻᒪᓗ ᐊᑯᓂᐅᔪᖅ ᓄᓇᖃᖅᓯᒪᓪᓗᑎᒃ ᐃᓄᐃᑦ ᓄᓇᖓᓐᓂ. 

ᐃᓱᒪᒋᔭᕆᐊᖃᒻᒥᔭᕗᑦ ᐊᑯᓂᐅᔪᖅ ᓄᓇᖃᑦᑐᐃᑦ ᐃᓱᒪᒋᔭᐅᖃᓯᐅᔾᔭᐅᒋᐊᖃᒻᒪᑕ. ᐊᑦᔨᒌᖏᑎᑦᑎᔪᒪᖏᓐᓇᒪ 
ᐃᓄᐃᓪᓗ ᖃᓪᓗᓈᓪᓗ, ᑭᓯᐊᓂᓕ ᐊᑦᔨᒌᒥ ᐃᓕᖅᑯᓯᖃᕝᕕᒋᔪᒪᒐᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ, ᒥᓂᔅᑕ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᑲᒪᒋᔭᖃᕋᒪ ᐃᖅᑲᓇᐃᔭᖅᑎᓄᑦ 
ᐱᓕᕆᕕᐊᓂᑦ ᐊᒻᒪᓗ ᑕᓐᓇ ᐱᓕᕆᕕᐅᔪᖅ. ᐱᑕᖃᑦᑎᑎᒻᒥᔪᒍᑦ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔭᖅᑐᓄᑦ 
ᐃᖅᑲᓇᖅᑐᓕᒫᓄᑦ ᐊᑯᓂᒃ ᐊᑯᓂᐅᖏᒃᑲᓗᐊᕈᑎᓪᓘᓐᓃᑦ ᐅᑭᐅᖅᑕᖅᑐᒥ ᓄᓇᖃᖅᑳᓯᒪᖏᒃᑲᓗᐊᕈᑎᒃ. 
 
ᐊᓯᐊᓗ ᐅᖃᐅᓯᕆᖅᑲᐅᔭᕋ ᑐᑭᓕᐊᑦᑎᑕᐅᒍᓐᓇᕐᒥᔪᖅ ᐱᓕᕆᕕᐊᓄᑦ ᐃᖅᑲᓇᐃᔭᖅᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂᑦᑕᐅᖅ, ᐊᐅᓚᑦᑎᒍᑎᐅᔪᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ. 
 
ᐅᕙᓂ ᐱᓕᕆᐊᖑᒃᑲᓂᖅᑲᑦ ᐊᒻᒪᓗ ᑐᓂᐅᖅᑲᑦᑕᐅᓗᑎᒃ ᐃᓕᓐᓂᐊᖅᕖᑦ ᑮᓇᐅᔭᖅᑑᑎᒃᓴᖏᓐᓄᑦ ᐅᕝᕙᓘᓐᓃᑦ 
ᑕᐃᒪᐃᑕᐅᕙᑉᐸ ᐅᑯᑎᒎᓇ ᐊᐅᓚᔾᔪᑎᖏᓐᓄᑦ ᐃᓕᓐᓂᐊᖅᕖᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᑕᕝᕙᓃᑦᑐᖅ ᑎᒥᐅᔫᑉ ᐃᑲᔪᖅᑑᑎᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᐅᔨᒪᔪᖓ ᐅᖃᐅᓯᕆᓚᐅᖅᓯᒪᒐᓗᐊᕐᒥᒐᒃᑯ ᓯᕗᓂᖓᓂ ᐊᒻᒪᓗ 
ᑖᓐᓇ ᒥᓂᔅᑕᖑᒧᖅ ᐃᖅᑲᓇᐃᔭᖅᑎᖏᓪᓗ ᖃᐅᔨᒪᑦᑎᐊᖅᑐᑦ. ᒪᕐᕉᔪᒃ ᐃᓱᒫᓘᑎᐅᔪᒃ ᐃᓚᖏ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐃᓕᓐᓂᐊᖅᕕᐅᔪᑦ ᑮᓇᐅᔭᓂᑦ ᑐᓂᔭᐅᖃᑦᑕᖏᒻᒪᑕ ᓈᒻᒪᓈᖅᓯᒪᔪᓂᒃ. 
 
ᐃᓱᒪᑐᐃᓐᓇᖅᑐᖓ ᖃᓄᒃᑲᓐᓂᖅ ᓱᒋᐊᖅᑕᐅᓯᒪᒻᒪᖔᑕ ᑕᒪᓐᓇ ᐋᖅᑭᓯᒪᑦᑎᐊᓂᖅᓴᐅᖁᓪᓗᒍ? ᐱᓗᐊᖅᑐᒥᒃ, 
ᓯᕗᓂᐊᒍᑦ ᐊᕐᕌᒎᑉ ᓄᖑᑎᓪᓗᒍ ᐊᒻᒪᓗ ᐅᒥᐊᔾᔪᐊᖅ ᑎᑭᓚᐅᖏᑎᓪᓗᒍ, ᐃᓕᓐᓂᐊᖅᕕᐅᔪᑦ ᖃᐅᔨᒪᔭᕆᐊᖃᒻᒪᑕ 
ᐱᓕᕆᔾᔪᑎᒋᓂᐊᖅᑕᒥᓂᖅ ᐊᕐᕌᒎᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑭᐅᓚᐅᖏᓂᓐᓂ, ᐊᐱᕆᔪᒪᔭᕋ ᐅᓇ ᐅᖃᐅᓯᖃᖁᓪᓗᒍ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐱᔪᒪᓂᖃᕐᓱᖓ ᐃᒪᐃᒻᒪ ᐅᓂᒃᑳᓂᖕᒥ ᐱᒋᐊᖁᔨᓪᓗᖓ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ. ᐱᑕᖃᕐᒪ ᒨᓴᖕᒥ ᐅᓂᒃᑲᓂᖕᒥ ᐱᒋᐊᖁᔨᓪᓗᓂ ᑕᒪᖅᒥ ᓈᒻᒪᓴᖅᑐᐃᑦ? ᐆᑮ, 
ᒨᓴᖕ ᑲᔪᓯᔪᖅ. ᐱᑕᖃᖏᑦᑐ ᐊᔾᔨᒌᖏᑦᑐᓂ ᓂᕈᐊᓂᖅᒥ ᑕᕝᕙᓂ ᒨᓴᖕᒥ, ᐱᒋᐊᕈᓐᓇᖀᑦ ᓴᕿᓯᒪᓂᖃᑎᓪᓗᒍ 
ᐅᖃᖅᑎ? ᒥᓂᔅᑕ ᕿᓚᕝᕙᖅ. 

ᖁᔭᓐᓇᒦᕈᒪᕖᖓᖅᓱᖓ ᐃᖃᓇᐃᔭᖅᑎᖁᑎᓐᓅᕕᑦ ᐅᑕᕿᑦᓯᐊᓂᖅᓂᓪᓗ. ᑕᑰᑎᓛᕆᕗᒍᑦ ᓇᒡᒐᔾᔭᐅᒥ. 
 
ᐅᖃᖅᑎ: ᐅᑎᖅᑐᐃᑦ ᑲᑎᒪᔾᔪᑎᑦᓴᓄ, ᑲᑎᒪᐅᑎᑦᓴ 21. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ. ᐃᑦᓯᕙᐅᑕ. 
 

ᑲᑎᒪᐅᑎᑦᓴ 21: ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ 
 

ᐃᑦᓯᕙᐅᑕ: (ᑐᓵᔨᑎᒍ) ᐅᖃᖅᑎ, ᑲᑎᒪᔨᒋᑲᐃᓐᓇᖅᑕᑎ ᖃᓄᐃᒋᐊᖅᓯᒪᓪᓗᑎ ᒪᓕᒐᖅ 30ᒧ ᐱᔪᒪᑦᓱᖓᓗ 
ᑐᓴᕈᒪᑦᓱᖓ ᖃᓄᐃᑦᓯᒪᓂᕆᔭᖏᓄ. ᐊᒻᒪᓗ, ᐅᖃᖅᑎ, ᑲᔪᓯᑎᑦᓯᕗᖓ ᐃᒪᐃᒻᒪ ᑲᑎᔨᖑᑲᐃᓐᓇᖅᑐᐃᑦ 
ᐃᓚᒋᓕᐅᑎᔭᐅᓗᑎ ᐃᓚᒋᓗᒋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᕐᒪ ᒨᓴᖕᒥ ᐊᑑᑎᔪᒥ, ᐱᑕᖃᕐᓱᓂᓗ ᐊᐃᑉᐲᔪᒥ ᒨᓴᖕᒧ? ᐱᑕᖃᖄ 
ᐊᐃᑉᐲᔪᒥ ᒨᓴᖕᒧ? ᐊᓚᒃᑲᓐᓄᐊᖅ. ᒨᓴᖕᓗ ᑲᔪᓯᔪᖅ. ᑕᒪᖅᒥ ᓈᒻᒪᓴᖅᑐᐃᑦ. ᑕᒪᖅᒥ ᓈᒻᒪᓴᖅᑐᑦ. ᑕᒪᖅᒥ 
ᓈᒻᒪᓴᖏᑦᑐᐃᑦ. ᒨᓴᖕ ᑲᔪᓯᔪᖅ. ᖁᔭᓐᓇᒦᒃ, ᐊᓚᒃᑲᓐᓄᐊᖅ, ᐱᔭᕆᐊᑐᑲᐃᓐᓇᖅᑐ ᐱᓇᓱᐊᕆᐊᒧ ᐊᐃᑉᐲᔪᑦᓴᒥ 
ᒨᓴᖕᒧ. ᑲᑎᒪᐅᑎᑦᓴ 22. ᐱᖓᓱᐊᓐᓂ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 23. ᑲᑎᒪᔾᔪᑎᑦᓴᐃᑦ. ᒪᑖᒻ 
ᐊᓪᓚᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎᐅᑉ ᑐᓪᓕᐊ: ᑲᑎᒪᔾᔪᑎᑦᓴᐃᑦ ᓇᒡᒐᔾᔭᐅ ᒫᑦᓯ 17ᒧ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 30 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 

 
ᐅᖃᑦᑎ: ᖁᔭᓐᓇᒦᒃ, ᒪᑖᒻ ᑎᑎᕋᖅᑏ. 
 
ᑖᓐᓇ ᑲᒪᑎᓂᐅᔪᖅ ᓄᖃᓂᖃᕐᑐ ᓇᒡᒐᔾᔭᐅᒧᓄ, ᓴᐃᖕᑦ ᐹᑐᓕ ᐅᓪᓗᕆᔭᖓᓂ, ᒫᑦᓯ 17, 1:30ᒥ ᐅᓪᓗᒃᑯᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 1:37 ᐅᓪᓗᒃᑯᑦ.



 

 

 


	ᐅᓪᓗᖅ 42
	ᒋᓕᓐ ᒪᒃᓚᐃᓐ
	Hᐊᓐᑕ ᑐᑐ
	ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ,



